
”በአስከፊ ጦርነት... ወደ ገጽ 4 ዞሯል ገጽ  3

ነዋሪዎችን ያማረረው... ወደ ገጽ 4 ዞሯል

“የአምነስቲና ሂዩማን... ወደ ገጽ 4 ዞሯል

ሞገስ ጸጋዬ

አዲስ አበባ፡- የአምነስቲ ኢንተርናሽናልና ሂዩማን 
ራይትስ ዎች በኢትዮጵያ ላይ ያወጡት መግለጫ 
በሉዓላዊነት ላይ ጣልቃ የሚገባና ለአንድ ወገን ያዘነበለ 
ነው ሲል የውጭ ጉዳይ ሚኒስቴር አስታወቀ፡፡

በትናንትናው ዕለት የውጭ ጉዳይ ሚኒስቴር ቃል 
አቀባይ በሳምንቱ የተካሄዱ ፖለቲካዊ፣ ኢኮኖሚያዊያና 
ዜጋ ተኮር ዲፕሎማሲን አስመልክቶ ለአገር ውስጥና 
ለውጭ አገር መገናኛ ብዙኃን መግለጫ ሰጥተዋል። 

የውጭ ጉዳይ ሚኒስቴር ቃል አቀባይ አምባሳደር ዲና 
ሙፍቲ  እንደገለጹት፤ የአምነስቲና ሂዩማን ራይትስ ዎች 
ኢትዮጵያን በሚመለከት ያወጡት መግለጫ፤ ወደ አንድ 
ወገን የሚያዘነብልና  የፖለቲካ ይዘት ያለው ነው።ሪፖርቱ 
ከሰብአዊ ጥሰት ውጭ ስለ ድንበር ጉዳይ ማንሳቱ አግባብ 

የአምነስቲና ሂዩማን ራይትስ ዎች 
ያወጡት መግለጫ በሉዓላዊነት ላይ 

ጣልቃ የሚገባ ነው 

አዲሱ ገረመው

አዲስ አበባ፡- በበዓል ወቅት በመሠረታዊ የፍጆታ 
ምርቶች ላይ የሚስተዋለው የተጋነነ የዋጋ ንረት 
እንዳስመረራቸው አስተያየታቸውን ለኢፕድ የሰጡ የአዲስ 
አበባ ከተማ ነዋሪዎች ገለጹ።ለገበያ የዋጋ ንረት የደላላዎች 
አሻጥር ዋነኛው ምክንያት እንደሆነ  ተጠቅሷል።

የአዲስ አበባ ከተማ ነዋሪው አቶ ሚኪያስ ሳምሶን 
እንደሚሉት፤ በአሁኑ ወቅት በበዓል ሰሞን የሚስተዋለው 
የሸቀጦች ዋጋ መናር የሁሉም ኅብረተሰብ ጥያቄ እየሆነ 
ነው።በአዲስ አበባ የትንሳኤ በዓል መቃረብን ተከትሎ 
ከወዲሁ ዋጋ ንሯል።የአንዳንድ ሸቀጦች ዋጋ በፊት 
ከነበረው በእጥፍ ጨምሯል።ይህ በምን ምክንያት እንደሆነ 
አይታወቅም።ለበዓል ፍጆታ የሚውሉ ነገሮች ከወዲሁ 
ከፍተኛ የዋጋ ጭማሪ ማሳየታቸው በዓሉ ሲቀርብ ከዚህ 
በላይ እንዳይሆን ያሰጋል፡፡

የአሁን ዋጋ መናር በዓሉን በአግባቡ ለማክበር 

ነዋሪዎችን ያማረረው የበዓል ወቅት የዋጋ ንረት

አደጋች እንደሆነ የጠቀሱት አቶ ሚኪያስ፤ በዚህ ዙሪያ 
የሚመለከታቸው አካላት ገበያውን ለማረጋጋት፣ ምን 
እየሠሩ እንዳሉ ማወቅ አልቻልንም ሲሉ ተናግረዋል። ከዚህ 
አኳያ ምንም እንኳን መንግሥት ገበያውን ለማረጋጋት 
እርምጃ እወስዳለሁ ቢልም ገበያ ላይ አንዴ የጨመረ ነገር 

በዚያው እየቀጠለና ኅብረተሰቡንም እያማረረ መሆኑን ነው 
የገለጹት፡፡

አብዛኛው ሰው ከእጅ ወደ አፍ የሆነ ተመሳሳይ 
ኖሮ ላይ በመሆኑ በተለይ ነጋዴዎችና አቅራቢዎች  

መሠረታዊ የፍጆታ 
ዕቃዎችን በፍራንኮ ቫሉታ 

የማስገባት ...

በጋዜጣው ሪፖርተር

አዲስ አበባ፡- በአስከፊ ጦርነት ውስጥ ቆይተው ያለ 
በቂ ዝግጅት የተፈተኑ ተማሪዎች የተለየ ፍትሐዊ ውሳኔ 
ይፈልጋሉ ሲል የአማራ ክልል ትምህርት ቢሮ አስታወቀ። 

በ12ኛ ክፍል ብሔራዊ ፈተና ውጤት ዙሪያ የተነሳውን 
ቅሬታ ለማጣራት የአማራ ክልል ትምህርት ቢሮ አጣሪ 
ኮሚቴ ወደአዲስ አበባ መላኩ ይታወሳል። አጣሪ ኮሚቴው 
የደረሰበትን ሂደት በተመለከተ ትናንት በባህር ዳር ከተማ 
መግለጫ ሰጥቷል። 

በወቅቱ የአማራ ክልል ትምህርት ቢሮ ኃላፊ ዶክተር 
ማተብ  ታፈረ  እንደገለጹት፤  የአማራ  ክልል  ወጣቶች 

«በአስከፊ ጦርነት ውስጥ ያለ በቂ ዝግጅት የተፈተኑ 
ተማሪዎች የተለየ ፍትሐዊ ውሳኔ ይፈልጋሉ»

- የአማራ ክልል ትምህርት ቢሮ 

ዶክተር ማተብ ታፈረ፤ አቶ ሙላው አበበ፤

ዜና

ዋቅሹም ፍቃዱ

አዲስ አበባ፡- ግብር ከፋዮች ሐሰተኛ መረጃ 
ከማቅረብ እንዲቆጥቡ ግብር ሰብሳቢዎችም ሕጋዊ 
አሠራርን እንዲከተሉ የፌዴራል ታክስ ይግባኝ ኮሚሽን 
አሳሰበ፡፡

ኮሚሽኑ ትናንት የዘጠኝ ወር የሥራ አፈጻጸሙን 
በገመገመበት ወቅት እንደተነሳው፤ የቀረቡ ቅሬታዎች 
ሲመረመሩ በግብር ከፋዮች ዘንድ ያልተሟሉና ግልጽነት 
የጎደላቸው ሰነዶች የማቅረብ  ችግር ታይቷል።በግብር 
ሰብሳቢዎች ዘንድም የተቀመጠው ሕጋዊ አሠራር 
ያለመከተል ችግር መኖሩን ኮሚሽኑ ማረጋገጡን 
ጠቅሷል፡፡

የፌዴራል ታክስ ይግባኝ ኮሚሽን ፕሬዚዳንት አቶ 
ሙሉጌታ አያሌው በዚህ ወቅት እንደጠቀሱት፤ በዘንድሮ 
በጀት ዓመት በዘጠኝ ወራት ውስጥ ከንግዱ ማኅበረሰብ 
ለኮሚሽኑ የቀረቡት 866 ቅሬታዎች መካከል 529ኙ 
ውሳኔ ያገኙ ሲሆን ሁለቱ ደግሞ አስፈላጊው መረጃ 
ባለመቅረቡ ወደ ቀጣይ ሩብ ዓመት ተላልፈዋል።ቀሪዎቹ 
ደግሞ ለቃል ክርክርና ለመልስ ያልደረሱ በመሆናቸው 
ቀጣይ የሚታዩ ይሆናሉ ብለዋል፡፡

አንዳንድ ነጋዴዎች  በስፋት የሚያቀርቡት 
ቅሬታ የተጨማሪ እሴት ታክስ ከንግድ ሥራቸው 
ጋር የማይጣጣምና  የተጋነነ ተመን መሆኑን በመረጃ 
አስደግፈው ያቀርባሉ ያሉት ፕሬዚዳንቱ፤ በሌላ በኩል 
ደግሞ ህልውናው የሌለ ተቋም ላይ የሀሰት ሰነድ ገዝቶ 
በማቅረብ ወጪና ገቢ እንዲወራረድላቸው የሚጥሩ 

ግብር ከፋዮች ሐሰተኛ መረጃ ከማቅረብ 
እንዲቆጠቡ ተጠየቀ

ነጋዴዎች መለየታቸውን አመልክተዋል፡፡
ግብር ሰብሳቢዎቹም ቢሆን በክፍያም ሆነ 

በኦዲት ወቅት ነጋዴው ማኅበረሰብ ስለቢዝነሱ 
ማብራሪያና አስፈላጊውን መረጃ እንዲያዘጋጅ በቂ ምክር 
ባለመስጠታቸው ምክንያት ታማኝ ነጋዴዎቹ ተገቢ 
መረጃና ማስረጃ ካለማደራጀት የተነሳ ከአንዳንድ ግብር 
ሰብሳቢዎች ጋር የሚጋጩበት ሁኔታ መኖሩንም አቶ 
ሙሉጌታ ጠቅሰዋል፡፡

የጉምሩክ ባለሙያዎች ከግንዛቤ ማነስ ይሁን 
ከግል ጥቅም በውል ባልታወቀ ምክንያት አንዳንድ ጊዜ 

የንግዱን ማኅበረሰብ በመወገን የሚቀርቡበት አሊያም 
እርስ በእርሱ የሚጣረስ ውሳኔ የሚሰጡበት ሁኔታ 
መስተዋሉን አንስተዋል፡፡

ኮሚሽኑ በራሱ ዳኞች ከቅሬታ አቅራቢዎችና 
ከበዳዮቹ ጋር ነፃ በሆነ መልኩ የግራ ቀኝ ክርክር 
እንደሚያደርግ የጠቀሱት ፕሬዚዳንቱ፤ አለፍ 
ሲልም ኮሚሽኑ የፍትሐ ብሔር ጉዳይ ብቻ ስልጣን 
ስለተሰጠው የኢኮኖሚ ነክ ወንጀሎች ለከፍተኛ ፍርድ 
ቤት እንደሚያቀርብም ጠቅሰዋል፡፡

በዚህ ረገድ ባለፉት ዘጠኝ ወራት ውስጥ 
190 ቅሬታዎችን ለከፍተኛ ፍርድ ቤት ለውሳኔ 
ማስተላለፋቸውንና ፍርድ ቤቱ ከቀረቡለት ቅሬታዎች 
መካከል ለ37ቱ እልባት ሰጥቷል።ቀሪዎችንም ዳግም 
ወደ ኮሚሽኑ መምራቱንም ተናግረዋል፡፡

ኮሚሽኑ ሥራ ሲጀምር ከፕሬዚዳንቱ ጋር 
አምስት ዳኞች ብቻ መሆናቸውንና የተቋሙ አመኔታ 
እየገዘፈ ሲመጣ ግን  የሚቀርቡ የቅሬታ ሰነዶች 
በመጨመራቸው ረዳት ዳኞችን በመቅጠር ሕዝቡን 
ለማገልግል ጥረት ተደርጓል ያሉት ደግሞ በኮሚሽኑ 
የፕላንና ለውጥ ማስተባበሪያ ዳይሬክተር አቶ እዮብ 
አለማየሁ ናቸው፡፡

በተለይ ውስን አስመጪና ላኪ ነጋዴዎች ገበያን 
በተቆጣጠሩበት አገር ገቢ ላይ ጥብቅ ቁጥጥር 
ካልተደረገ በመጀመሪያ ደረጃ በዝቅተኛ ደረጃ ላይ 
የሚገኙ ዜጎች ሲቀጥል ደግሞ አገር እንደሚጎዳ 
በመገንዘብ ሁሉም የተሰጠውን ኃላፊነት እንዲወጣ 
አቶ እዮብ ጥሪ አቅርበዋል።

ፎ
ቶ

፡በ
ላይ

 እ
ለፋ

ቸ
ው

አቶ ሙሉጌታ አያሌው

ሞገስ ተስፋ 

አዲስ አበባ፡- አርሶ አደሩ በስፋት የተፈጥሮ 
ማዳበሪያን  አዘጋጅቶ እንዲጠቀም ንቅናቄ በመፍጠር  
በትኩረት እየሠራ መሆኑን የአማራ ክልል ግብርና ቢሮ 
አስታወቀ፡፡

በአማራ ክልል ግብርና ቢሮ የሰብል ልማትና 
ክትትል ዳይሬክተር አቶ አለባቸው አሊጋዝ በተለይም 
ለኢትዮጵያ ፕሬስ ድርጅት እንደገለጹት፤  አሁን ካለው 
የሰው ሰራሽ ማዳበሪያ እጥረትና የዋጋ ንረት ጋር በተያያዘ 
አርሶ አደሩ  ምርት ማምረት እንዲችል  የተፈጥሮ 
ማዳበሪያን በስፋት አዘጋጅቶ እንዲጠቀም በትኩረት 
እየተሠራ ነው።

የክልሉ አርሶ አደሮች እንደ ኮምፖስት፣  አረንጓዴ 
ማዳበሪያና ሌሎች የተፈጥሮ ማዳበሪያዎችን 
እንዲያዘጋጅ  የማድረግ ሥራ ከፍተኛ ንቅናቄ በመፍጠር 
በስፋት እየተሠራ ስለመሆኑ የሰብል ልማትና ክትትል 
ዳሬክተሩ ገልጸዋል።

እንደ አቶ አለባቸው ገለጻ፤ የሰው ሰራሽ ማዳበሪያ 
አቅርቦት እጥረትና የዋጋ ውድነቱ እንደ አገር ብሎም እንደ 
ዓለም አቀፍ የተፈጥሮ ጫና ነው።ይህን ጫና ለመቋቋም 
አርሶ አደሩን የተፈጥሮ ማዳበሪያ እንዲጠቀምና 
ምርታማነቱን በሚፈለገው ልክ እንዲያሳድግ  በሰፊው  
እየተሠራበት ነው።

ቀደም ሲል ባሉት ዓመታት አርሶ አደሩ የሰው 
ሠራሽ ማዳበሪያ የሚያገኝበት ወቅት ስለነበር የተፈጥሮ 
ማዳበሪያን በስፋት የመጠቀም ልምዱ ውስን እንደነበር 
ያስታወሱት አቶ አለባቸው፤ በዚህ ወቅት አርሶ 
አደሩ የተፈጥሮ ማዳበሪያ ሲጠቀም የመሬቱ ለምነት 
እንደሚጨምርና የተሻለ ምርት ማግኘት እንደሚቻል 
ግንዛቤ አግኝቷል። ነገር ግን የተፈጥሮ ማዳበሪያውን 
ለማዘጋጀት የሚያስፈልጉ ተረፈ ምርቶችን የማግኘት፣ 
ለማዘጋጀት የሚያስፈልገው ጉልበትና ሌሎች አስፈላጊ 
ግብዓቶች ላይ ውስንነት መኖሩን ጠቅሰዋል፡፡

የግብርና ቢሮው የማዳበሪያ እጥረቱንና የዋጋ 
ውድነቱን  ለአርሶ አደሩ  በማስረዳት ኮምፖስት ማዘጋጀት 
የሚቻልበትን አማራጭ  ማስረዳት ተችሏል።በዚህም 
መስኖ በሚዘሩ አካባቢዎች ላይ በሚበቅሉ አረንጓዴ 
ቅጠሎችና ቀድሞ በሚዘንበው ዝናብ አማካኝነት 
በሚፈጠረው አረንጓዴ ቅጠልና እርጥበት አማካኝነት 
ሰው ሠራሽ ማዳበሪያውን  በማዘጋጀት ወደፊት 
ለሚዘራው የሰብል ዓይነት መጠቀም የሚቻልበትን 
ሁኔታ ማስገንዘብ ተችሏል ብለዋል፡፡

እንደ ሰብል ልማት ባለሙያው ገለጻ፤ አረንጓዴ 
ማዳበሪያ  ቀድሞ እንዲዘጋጅና የመጀመሪያውን ዝናብ 
ሲያገኙ መዝራት እንዲችሉ የማድረግ ሥራ እየተከናወነ 
ነው፡፡

አርሶ አደሩ ከነበረው የበለጠ የተፈጥሮ ማዳበሪያን 
በስፋት እንዲጠቀም የማድረግ ንቅናቄ በመፈጠሩ 
በሰፊው ወደ ሥራ እየገቡ መሆኑን አንስተዋል። ይህ 
መሆኑ  በአርሶ አደሩ ላይ ወደፊት  የተፈጥሮ ማዳበሪያን 
ጥቅም በመረዳት በስፋት ማዘጋጀት እንዲችል ጥሩ 
መነሳሳትን  ፈጥሯል። በክረምት በርካታ ተረፈ ምርቶች 
የሚያገኝበት በመሆኑ የተፈጥሮ ማዳበሪያ በስፋት 
ሊዘጋጅ የሚችልበትን መንገድ ማሳያ ነው መሆኑን 
ጠቅሰዋል።

አርሶ አደሩ የተፈጥሮ 
ማዳበሪያን  አዘጋጅቶ 
እንዲጠቀም ለማስቻል 
እየሠራ መሆኑን ቢሮው 

አስታወቀ

ዳግማዊት ግርማ

አዲስ አበባ፡- ኢትዮጵያ ውስጥ የተለያዩ ዓለምአቀፍ 
ሁነቶች መካሄዳቸው የኢንቨስትመንት አማራጮችን 
ለማሳየት የተሻለ ዕድል  እንደሚፈጥር የኢፌዴሪ 
ቱሪዝም ሚኒስቴር ገለጸ፡፡

የኢፌዴሪ ቱሪዝም ሚኒስትር ዴኤታ አቶ ስለሺ 
ግርማ ለኢትዮጵያ ፕሬስ ድርጅት እንደገለጹት፤ ትልልቅ 
ዓለምአቀፍ ሁነቶችን ኢትዮጵያ ውስጥ ማካሄዳቸው 
የኢንቨስትመንት አማራጮችን ለማሳየት ዕድል 
ይፈጥራል፡፡

ሚኒስቴር መስሪያቤቱ ኢትዮጵያ በቱሪዝም ኮንፈረስ  
በዓለምአቀፍ  ደረጃ ተወዳዳሪ  እንድትሆን ሥራዎችን 
እየሠራ እንደሚገኝ አመልክተው፤ በዚህ ጉዳይ ላይ 
በጀርመን የሚካሄዱ ዓለምአቀፍ ሁነቶች በኢትዮጵያ 
እንዲካሄዱ ከጀርመን መንግሥት ጋር  ሥራዎች እየተሠሩ 
እንደሚገኙም ተናግረዋል።

እንደ ሚኒስትር ዴኤታው ገለጻ፤ መሰል ዓለም 
አቀፍ  ሁነቶች በኢትዮጵያ መካሄዳቸው ለአገሪቱ 
ኢኮኖሚያዊ ማህበራዊና ፖለቲካዊ ጠቀሜታዎችን  
ያስገኛል።ኢትዮጵያ በዓለምአቀፍ መገናኛ ብዙኃን ዘንድ 
በበጎ እይታ እንድታይ ያደርጋል፡፡

በኢትዮጵያ ዓለም አቀፍ ጉባኤዎች መካሄዳቸውም 
የጉባኤው ተሳታፊዎች የአየር ትኬት፣ የሆቴል ወጪ 
እንዲሁም ሌሎች አስፈላጊ የጉባኤው ተሳታፊዎችን 
ወጪ ሙሉ በሙሉ የሚሸፈነው በሚያዘጋጁት ተቋማት 
በመሆኑ ለኢትዮጵያ ፈርጀ ብዙ ጥቅም እንደሚያስገኝ  
ተናግረዋል፡፡

በጉባኤዎቹ የሚሳተፉ ግለሰቦችም ሆኑ ተቋማት 
በኢትዮጵያ ኢንቨስት እንዲያደርጉ  ዕድል የሚፈጥር 
መሆኑን የጠቆሙት ሚኒስትር ዴኤታው፤ አዲስ አበባ 
የሚገኙ ሆቴሎችም ለመዝናናት ብቻ  ሳይሆን በሆቴል፣ 
በኢንዱስትሪ፣በግብርና በመሰል የኢንቨስትመንት 
መስኮች በመሰማራት ለዜጎች የሥራ ዕድል 
የሚፈጥሩበትና ገቢ የሚያስገኙበት ሁኔታንም ይፈጥራል 

”ኢትዮጵያ ውስጥ ዓለምአቀፍ ሁነቶች 
መካሄዳቸው የኢንቨስትመንት አማራጮችን 

ለማሳየት ዕድል ይፈጥራል‘
- ቱሪዝም ሚኒስቴር

ብለዋል። 
የጀርመን መንግሥት ብዙ ስፍራዎች ላይ ስብሰባ 

ኤግዚቢሽንና መሰል ሁነቶችን በሌሎች አገራት ማካሄድ 
እየቻለ ለኢትዮጵያ ይህን መሳይ ዕድል መስጠቱ 
የሚያበረታታና ለኢትዮጵያም ብዙ ዕድል የሚከፍት 
መሆኑን ሚኒስትር ዴኤታው ጠቁመዋል፡፡

በተለያዩ አገራት የሚከወኑ መሰል ሁነቶችን ወደ 
ኢትዮጵያ አምጥቶ አገሪቱን ተጠቃሚ ለማድረግ 
የሚሠሩ ቀጣይ እንቅስቃሴዎች በሚኒስቴር መስሪያ ቤቱ 
እየተከወኑ እንደሚገኙም አቶ ስለሺ ተናግረዋል።

በኢትዮጵያ የጀርመን አምባሳደር ስቴፈን አወር 
በበኩላቸው አገራቸው ዓለም አቀፍ ሁነቶችን ኢትዮጵያ 
ላይ እንዲደረጉ መወሰኗ እንደሚያስደስታቸው ገልጸው፤ 
ከኢትዮጵያ ጋር በሁሉም ዘርፍ ያላቸውን ትብብር 
እንደሚያጠናክሩም አስታውቀዋል።

በትናንትናው ዕለት  ጀርመን ሊዘጋጁ የሚችሉ 
አፍሪካ ነክ ዓለምና አህጉር አቀፍ ሁነቶችን አዲስ አበባ 
ከተማ ለማካሄድ በሚቻልባቸው መንገዶች ላይ በአፍሪካ 
ህብረት በጀርመን ኤምባሲና በኢትዮጵያ መካከል 
ምክክር ተደርጓል።

አቶ ስለሺ ግርማ 

ፎ
ቶ

፡-
ከ

ፋ
ይ

ል

ዘላለም ግዛው 
 
አዲስ አበባ:- መሠረታዊ የፍጆታ ዕቃዎችን ያለምንም 

የውጭ ምንዛሬ ፈቃድ (ፍራንኮ ቫሉታ) ያላግባብ ጥቅም ላይ 
እንዳይውል መጠንቀቅ እንደሚገባና ትግበራው ለረጅም ጊዜ 
መፍትሄ እንደማይሆን የምጣኔ ሀብት ባለሙያ ክቡር ገና 
ገለጹ።   

የምጣኔ ሀብት ባለሙያው ክቡር ገና ለኢትዮጵያ ፕሬስ 
ድርጅት እንደገለጹት፤ ፍራንኮ ቫሉታ መፈቀዱን ተከትሎ 
ያላግባብ ጥቅም ላይ እንዳይውል መጠንቀቅ ይገባል፣ ትግበራው 
ለረጅም ጊዜ መፍትሄ እንደማይሆንና ለኢኮኖሚ እድገት ሰላም 
መስፈን ይኖርበታል።

ፍራንኮ ቫሉታ ለመጀመሪያ ጊዜ ሲፈቀድ ለተወሰነ ጊዜ 
ሊያስቸግር ይችላል።ዓላማውን ለማሳካት ሳይሆን የራሳቸውን 
ጥቅም የበለጠ ለማዳበር ሊጠቀሙ የሚፈልጉ ግለሰቦችና 
አካላት ያላግባብ እንዳይጠቀሙበት ሂደቱ በጥብቅ ሥነ ምግባር 
እንዲመራ ማድረግ ይገባል ብለዋል።

ፍራንኮ ቫሉታ በተለያየ ጊዜ ይፈቀዳል አንዳንዴ ደግሞ 
ይከለከላል ያሉት አቶ ክቡር፤ በውጭ አገራት የሚገኙ 
ኢትዮጵያውያን ከሚያገኙት የውጭ ምንዛሬ በመጠቀም 
ዕቃ በማስገባት እንዲሸጡ የሚያደርግ አሠራር መሆኑንም 
ጠቁመዋል። 

አሠራሩ ተግባራዊ በተደረገበት አጋጣሚ የቀነሰበት ወቅት 
መኖሩን አስታውሰው፤ አሁንም የዋጋ ንረቱን ሊያረጋጋው 
ወይም ላያረጋጋው እንደሚችል ጠቁመዋል።ነገር ግን ትግበራው 
ለረጅም ጊዜ የሚሆን መፍትሄ እንዳልሆነም ገልጸዋል። 

ከመንግሥት ቁጥጥር ውጪ ገንዘብ ወደ አገር 
ውስጥ እንዳይገባ ያደርጋል። በፍራንኮ ቫሉታ ተገዝተው 
የሚገቡ ዕቃዎች በብሔራዊ ባንክ ወይንም በባንኮች 
ታውቀው የሚዘዋወሩ ናቸው። አሁን ግን ኢትዮጵያውያን 
ለቤተሰቦቻቸውና ለወዳጆቻቸው ከውጭ የሚልኩት ገንዘብ 
በፍራንኮ ቫሉታ ለሚጠቀሙ ሰዎች ስለሚሰጡ ወደ መንግሥት 
ካዝና ውስጥ መግባት ያቆማል። 

ሂደቱ የአገርን ኢኮኖሚ ይጎዳል ተብሎ ይገመታል። 

መሠረታዊ የፍጆታ ዕቃዎችን በፍራንኮ ቫሉታ የማስገባት 
• ትግበራው ያላግባብ ጥቅም ላይ እንዳይውል ጥንቃቄ ያስፈልጋል
• ለረጅም ጊዜ መፍትሄ አይሆንም  

- የምጣኔ ሀብት ባለሙያ ክቡር ገና

የመንግሥትም ፖሊሲ እንደተፈለገው ሳይሆን በነዚህ ሰዎች 
አመራርና ፍላጎት የተወሰነ ምርት ነው ሊገባ የሚችለው 
ብለዋል።

ነገሮቹን ወደ ሌላ አቅጣጫ እንዳይሄድ የሚያደርጉት 
ውስን ቁሶች ወይንም ገበያ ላይ ሊቀርቡ የሚችሉት እንደዘይትና 
መሰል ከምግብ ጋር የተያያዙት መሆናቸውን በማስታወስም፤ 
የተፈቀደው አገር ውስጥ እየታየ ያለውን የዋጋ ንረት ይቀንሰዋል 
ተብሎ ስለሚገመት መሆኑን አመልክተዋል።

አሠራሩ ለዘለቄታ ቢጠቅም ኖሮ እስካሁን ይፈቀድ ነበር፤ 
ነገር ግን ሂደቱም በተወሰነ ጊዜ የተወሰነ ችግር እንዲፈታ እንጂ፤ 
ለረጅም ጊዜ ቢተገበር የበለጠ ችግር ሊያመጣ ይችላል ተብሎ 
ስለሚገመት ለተወሰነ ጊዜ መንግሥት ሊያቀርብ ያልቻለውን 
የግሉ ክፍል እንዲያቀርብ እንደሚረዳም አመልክተዋል፡፡

እንደርሳቸው ማብራሪያ፤ አሠራሩ መንግሥት በሌላ 

መንገድ የውጭ ምንዛሬ ከአገር ውስጥ እንዳይወጣ፤ ነገር ግን 
በውጭ አገራት የሚገኙ ዜጎች የውጭ ምንዛሬ ያላቸው መሸጥ 
የሚፈልጉትን ወይንም መንግሥት ባወጣው ደንብ መሠረት 
ሊገቡ የሚችሉ ዕቃዎችን በማስገባት ገበያ ላይ እንዲውሉ 
ያደርጋል።

ፍራንኮ ቫሉታ የተፈቀደው በመጠኑም ቢሆን 
ይቀንሰዋል ተብሎ ይገመታል፣ በመጠኑም ቢሆን ሊያረጋጋው 
እንደሚችልም ነው የተናገሩት።

የዋጋ ንረቱን ለማረጋጋት ለዘለቄታው የኢኮኖሚ 
አደረጃጀቱ መታየት አለበት።በአጭር ጊዜ የሚፈታ ችግር 
አይደለም። አሁን ለተደረሰበት ደረጃ ምክንያት የሆነው ጦርነቱ 
ነው። ለምርትም ሆነ ለኢኮኖሚ እድገት በቅድሚያ ሰላም 
መስፈን ይኖርበታል፡፡

ትልቁ ችግር ያለው ከምግብ አቅርቦት ጋር ያለ ነው። 
የምግብ ፍላጎትን ለማሳደግ የሚያስፈልጉ ኢንቨስትመንቶች፣ 
መሠረታዊ የልማት ሥራዎች፣ መጋዘኖች፣ እውቀት ያላቸው 
ወጣቶች፣ በትምህርት ደረጃ መለወጥ ያለበትም ቢሆን፣ የባንክ 
ብድሮች ባግባቡ እንዳልተካሄዱም ነው የገለጹት።

አስፈላጊ ምርቶችን ለማምረት የሚጠቅሙ ከፖሊሲ ጀምሮ 
የምርት አቀራረብና የምርት እድገት፣ የምርት ጥራት፣ የገበያ 
አቅርቦት፣ ሎጂስቲክስ እና የመሳሰሉት ላይ ትኩረት ማድረግ 
እንደሚያስፈልግም ነው የጠቆሙት።   

ዘይትን በሚመለከት እንግሊዝ አገር ከገበያ መደብሮች 
ጠፍተዋል። ሌሎች የአውሮፓ አገራትም ከምግብ ጋር በተያያዘ 
ተመሳሳይ ችግር ይስተዋላል።ለምሳሌ ጣሊያን አገር ፓስታ 
ከሁለት ኪሎ በላይ የማይሸጥባቸው የሸቀጥ መደብሮች 
አሉ።ስለዚህ ዓለም አቀፉ ላይ የተከሰተውም ከፍተኛ  ችግርም 
ነው።ነገር ግን በኢትዮጵያ ችግሩን ያባባሰውና መስተካከል 
ያለባቸው ችግሮች አሉ።

እነዚህ በተለይም ከሰላምና ጸጥታ ጋር ተያይዞ የሚነሱት 
መሠረታዊ ችግሮች ናቸው።የውጭ ባለሀብቱ ገብቶ ሠርቶ 
ለማትረፍ የሚያቅደውም ሰላም ሲሰፍን ነው።በመሆኑም 
ችግሮቹ በመሠረታዊነት ካልተፈቱ ኢኮኖሚውን ማሳደግ 
አይቻልም።         

ገመቹ ከድር 

አዲስ አበባ፡- በአዲስ አበባ ከተማ ባለፉት ዘጠኝ ወራት 
377 ተፈጥሮዓዊና ሰው ሠራሽ አደጋዎች መከሰታቸውን 
የአዲስ አበባ ከተማ አስተዳደር የአደጋ ሥጋት ሥራ አመራር 
ኮሚሽን አስታወቀ።

 የአደጋ ሥጋት ሥራ አመራር ኮሚሽን ኮሚሽነር አቶ 
ሰለሞን ፍሰሐ ለኢትዮጵያ ፕሬስ ድርጅት እንደገለጹት፣ 
ባለፉት ዘጠኝ ወራት በመኪና፣ በእሳት፣ በሕንፃዎች 
መደርመስ፣ በጎርፍና በመሰል ምክንያቶች 377 አደጋዎች 
በአዲስ አበባ ከተማ ተከስተዋል።  

በዘጠኝ ወራት በአዲስ አበባ ከተማ በደረሱ አደጋዎች 
ከ700 ሚሊዮን በላይ የሚገመቱ ንብረቶች መውደማቸውን 
አመልክተው፤ የተከሰቱ አደጋዎችን በተቀናጀ መልኩ 
መከላከል በመቻሉ በአደጋው ሊወድም የነበረውን ሁለት 
ነጥብ አምስት ቢሊዮን የሚገመት ንብረት ማዳን የተቻለ 
መሆኑን አብራርተዋል።

የአደጋው  መጠንም ከባለፈው ዓመት ተመሳሳይ ጊዜ ጋር 
ሲነጻጸር የአደጋ ብዛት መቀነሱን አውስተው፤ በሟች የሰው 
ቁጥር በሁለት ሰዎች ብቻ ብልጫ መኖሩን ገልጸዋል፡፡

እንደ ሰለሞን ገለጻ፤ ኮሚሽኑ በበጀት ዓመቱ መግቢያ 
አካባቢ በተደጋጋሚ ከተከሰቱ የጎርፍ አደጋዎች መነሻ 
በማድረግ በአደረገው ጥናት 169 የጎርፍ አደጋ ተጋላጭ 
ቦታዎች ተለይተዋል።በኮሚሽኑ የተለዩ ቦታዎች ከፍተኛ 
መካከለኛና የረጅም ጊዜ አደጋ መነሻዎችን በመለየት ከችግሩ 
ጋር ተያያዥነት ያላቸው ሰባት ተቋማት ተለይተው የችግሩ 
የመፍትሔ አካል እንዲሆኑ የማሳወቅ ሥራ ተሠርቷል። 

የጎርፍ አደጋ ተጋላጭ በሆኑ አካባቢዎች ደጋፊ ግንብ 
በመገንባት፣  ነዋሪዎች ቤት ተሠርቶላቸው ሌላ ቦታ 
እንዲሰፍሩ በመደረጉ 53 ቦታዎች ሙሉ በሙሉ ከጎርፍ 
አደጋ ነፃ እንዲወጡ ተደርጓል ያሉት አቶ ሰለሞን፤  60 
የሚሆኑ አካባቢዎች ደግሞ በከፊል የተፈቱና በሂደት 
ላይ የሚገኙ ሲሆን እስከ ክረምት ባለው ጊዜ ውስጥ ቀሪ 
ሥራቸውን በማጠናቀቅ ከጎርፉ አደጋ ስጋት ነፃ እንደሚሆኑ 
ተናግረዋል።አፈጻጸሙ ካለፈው ዓመት ጋር ሲነጻጸር የተሻለ 
ውጤታማ መሆኑን ተናግረዋል፡፡

    የኮሚሽኑ ሚና ለአደጋ ሥጋት የሚሆኑ ሁኔታዎችን 
በመለየት አደጋውን ለሚፈታው አካል ቶሎ እንዲፈታ 
ማሳወቅ መሆኑን አመልክተው፤ ከጋራ መኖሪያ ቤቶች ጋር 
በተያያዘ ሊከሰቱ የሚችሉ አደጋዎችን ለመከላከል ለኢትዮጵያ 
ኤሌክትሪክ ኃይል አገልግሎትና ለአዲስ አበባ መንገዶች 
ባለሥልጣን እንዲያውቁ መደረጉን ገልጸዋል።ኮዬ ፈጬ 
የጋራ መኖሪያ ቤት አካባቢ ያለውን ከኤሌክትሪክ መስመር 
ዝርጋታና ከመንገድ በተያያዙ ያሉ የአደጋ ተጋላጭነት 
ችግሮችን ለመስሪያ ቤቶቹ ማሳወቃቸውን እንደ ምሳሌ  
አንስተዋል፡፡

ትራንስፎርመሮችና ከፍተኛ የኃይል ተሸካሚ 
የኤሌክትሪክ መስመር ተሸካሚ ምሰሶዎች ባሉባቸው ቦታዎች  
መኖሪያ ቤት በመስራት፣ ንግድና መሰል ጉዳዮች ማካሄድ 
ለአደጋ ስለሚያጋልጥ በአካባቢው የሚገኙ አመራሮች እርምጃ 
በመውሰድ እንዲያስተካክሉ ጠይቀዋል።

በኮሚሽኑ ለአደጋ ተጋላጭ ናቸው ተብለው በተለዩ 
ቦታዎች ግንባታ እንዳይካሄዱ ለሚመለከታቸው የመንግሥት 
ተቋማት ማሳወቁንና ማስጠንቀቁን ጠቅሰው፤ እነዚህ ተቋማት 
ይህን ማስጠንቀቂያ ተግባራዊ የማያደርጉ ከሆነ ለሚደርሰው 
አደጋ ተጠያቂ መሆናቸውን አስገንዝበዋል፡፡

ኅብረተሰቡ ፍሳሽ ማስወገጃ ቱቦዎችን በደረቅ ቆሻሻ 
እንዳይደፈኑ በማድረግ፣ በበጋ ወቅት ወንዝ ዳርቻ አካባቢዎች 
ሕገወጥ መኖሪያ ቤቶችን ባለመገንባትና ከመሰል ለአደጋ 
ከሚያጋልጡ ድርጊቶች በመቆጠብ የበኩሉን አስተዋጽኦ 
እንዲያበረክት ጥሪ አቅርበዋል፡፡

በከተማዋ ባለፉት ዘጠኝ ወራት 
377 አደጋዎች ተከስተዋል

• ሁለት ነጥብ አምስት ቢሊዮን የሚገመት    
  ንብረት ከአደጋ ማዳን ተችሏል

አቶ ሰለሞን  ፍሰሐ

ፍቃዱ ዴሬሳ

አዲስ አበባ፡- በፌዴራል ማረሚያ ቤቶች ይታዩ የነበሩ 
የሰብዓዊ መብት አያያዝ ችግሮች ቢስተካከሉም የፍትህ አሰጣጥ 
ሥርዓቱ ግን መሻሻል እንዳለበት በሕዝብ ተወካዮች ምክር ቤት 
የሕግ፣ ፍትሕና ዴሞክራሲ ጉዳዮች ቋሚ ኮሚቴ አሳሰበ።

በሕዝብ ተወካዮች ምክር ቤት የሕግ፣ ፍትሕና ዴሞክራሲ 
ጉዳዮች ቋሚ ኮሚቴ ትናንት  በቃሊቲ ማረሚያ ቤት  የመስክ 
ምልከታ አድርጓል፡፡ ቋሚ ኮሚቴው የታራሚዎችን ሰብዓዊ 
አያያዝ በተመለከተና የማረሚያ ቤት አስተዳደር አገልግሎት 
አሰጣጥ ሁኔታዎችን ቃኝቷል። 

የቃሊቲ ማረሚያ ቤት ታራሚዎች ለቋሚ ኮሚቴው 
በሰጡት አስተያየት ከሰብዓዊ መብት አያያዝ ጋር ተያይዞ የሚታዩ 
ችግሮች እንደሌሉ ጠቁመው፤ ከፍርድ አሰጣጥ መዘግየትና 
ፍትህ መዛባት ችግሮች መኖራቸውን ግን ተናግረዋል።  

በተለይም ፍርድ ቤቶች የሚወስኑትን ውሳኔዎች ተፈፃሚ 
ያለማድረግ፣ የይቅርታ አሰጣጥ ሥርዓት ተገቢው የሕግ ማዕቀፍ 
ተዘጋጅቶለት በግልፀኝነት አለመመራቱ እንዲሁም ተያያዥ 
የፍትህ አሰጣጥ ችግሮች እንዳሉ ገልጸው፤ በገዳዩ ላይ ቋሚ 
ኮሚቴው ትኩረት እንዲያደርግ ጠይቀዋል። 

በተጨማሪ ከሕክምና አገልግሎች ችግር እንዲሁም 
የምግብ ጥራትና አቅርቦት ጋር ተያይዞ ችግሮች እንደሚስተዋሉ 
ጠቁመው፤ ውስን የአዕምሮ ህመምተኞች ከሌሎች ታራሚዎች 
ጋር በአንድ ላይ የመሆናቸው ጉዳይ በተገቢው መጤን 
እንዳለበት አንስተዋል። 

በሕዝብ ተወካዮች ምክር ቤት የሕግ፣ ፍትሕ እና 
ዴሞክራሲ ጉዳዮች ቋሚ ኮሚቴ ምክትል ሰብሳቢ አቶ ኢሳ ቦሩ 
በተለይ ለኢትዮጵያ ፕሬስ ድርጅት እንደገለፁት፤ ከዚህ ቀደም 
በማረሚያ ቤቶች የሰብዓዊ መብት ጥሰቶች ይስተዋሉ ነበር። 

በማረሚያ ቤት ውስጥ የሚገኙ አስረኞች በጭለማ 
ቤት እንደማይታሰሩ፣ በጠበቃዎቻቸው አማካኝነት የፍርድ 
ሂደታቸውንና ክርክራቸውን እየተከታተሉ መሆኑንና 
ከቤተሰቦቻቸው ጋር በመገናኘት መብቶቻቸውን እየተጠቀሙ 
መሆኑን አይተናል ሲሉ ተናግረዋል። 

ከለውጡ በኋላ መሠረታዊ የሰብዓዊ መብት አያያዞችን 

በሚመለከት ከፍተኛ ለውጥ እየታየ መጥቷል። ይሁንና የፍትህ 
አሰጣጡ አሁንም መሻሻል አለበት ብለዋል። 

በተለይም በሐሰት ውንጀላ መታሰር፣ ሰዎች ያለ ፍርድ 
ለበርካታ ጊዜያት በማረሚያ ቤቶች የማቆየት እንዲሁም 
ከፍትሃዊነት ጋር የተያያዙ ጉዳዮች በዋናነት የሚስተዋሉ 
ችግሮች እንደሆኑ ቋሚ ኮሚቴው ባደረገው የመስክ ምልከታ 
ያስተዋላቸው ጉዳዮች መሆናቸውን አቶ ኢሳ አንስተዋል፡፡

በሌላ በኩል ከመብራትና ውሃ መቆራረጥ፣ የምግብ 
አቅርቦት አንድ ዓይነትና መጠኑም በዚያው ልክ አነስተኛ 
መሆን፣ በቂ የመድኃኒት አቅርቦት አለመኖር እንዲሁም 
ታራሚዎች የህመም እክል በሚገጥማቸው ወቅት በፍጥነት ወደ 
ሕክምና ተቋም አለመውሰድ የሚስተዋሉ ችግሮች መሆናቸው 
ጠቁመዋል፡፡

በማረሚያ ቤቱ የሚስተዋሉ ዋና ዋና ጉዳዮችና ችግሮችን 
በመለየት ቋሚ ኮሚቴው ለሚመለከታቸው የሕግና ፍትህ 
አካላት በማቅረብ በተቻለ አቅም በአፋጣኝ እንዲፈቱ የሚያደርግ 
መሆኑንም አቶ ኢሳ አስታውቀዋል።

በፌዴራል ማረሚያ ቤቶች አስተዳደር የከፍተኛ ጥበቃ 

ማረሚያ ማዕከል ዳይሬክተር ኮማንደር ጫላ ፀጋ በበኩላቸው 
እንደገለጹት፤ የማረሚያ ቤቱ ዋነኛ ሥራና አገልግሎት 
የታራሚዎችን ሰብዓዊ መብት የማክበርና መሠረታዊ የሆኑ 
ምግብ መጠለያና አልባሳትን የማሟላት ነው።  

ታራሚዎች ሕክምና የሚያገኙበትን ሁኔታ የማመቻቸት 
አገልግሎት በዋናነት የሚሰጥ መሆኑን ተናግረዋል፡፡

ታራሚዎች ያነሱት የምግብ አቅርቦት ችግር ትክክለኛ 
ቅሬታ መሆኑን ያልሸሸጉት ዳይሬክተሩ፣ ለአንድ ታራሚ በቀን 
የተበጀተው በጀት አናሳ መሆኑና ከወቅቱ የገበያ ሁኔታ ጋር 
በተያያዘ የተፈጠረ ችግር መሆኑን ተናግረዋል፡፡ 

ችግሩን በዘላቂነት ለመፍታትም ለሚመለከተው 
የመንግሥት አካል ጋር ጉዳዩን በማቅረብ እየታየ በሂደት 
የሚፈታ መሆኑንም ጨምረው ገልፀዋል፡፡

ከሕክምና አገልግሎት ጋር ተያይዞ የቀረበው ችግር 
ከቅርብ ጊዜ ወዲህ የመንግሥት ሆስፒታሎች ማረሚያ ቤት 
የአገልግሎት ክፍያ ሊከፍለን ይገባል የሚል ሃሳብ በማቅረባቸው  
መሆኑን ጠቁመው፤ ጉዳዩም መፍትሄ የሚያስፈልገው በመሆኑ 
ለሚመለከተው አካል መቅረቡን ገልጸዋል።

በማረሚያ ቤቶች የሰብዓዊ መብት አያያዙ ቢስተካከልም የፍትህ አሰጣጡ 
መሻሻል እንዳለበት ቋሚ ኮሚቴው አሳሰበ

የቋሚ ኮሚቴው አባላት በማረሚያ ቤቱ ጉብኝት አድርገዋል፤ 

ዜና

ከ1ኛ ገጽ የዞረ

አዲስ አበባ፡-  በከተማዋ የሚገኙ 150 ሺህ  የቀበሌ 
ቤቶችን ኦዲት ለማድረግ የቅድመ ዝግጅት ሥራዎች 
ማጠናቀቁን የአዲስ አበባ ከተማ አስተዳደር የመንግሥት 
ንብረት  አስተዳደር ባለስልጣን አስታወቀ። 

የባለስልጣኑ ዋና ሥራ አስኪያጅ  አቶ የሱፍ ኢብራሂም 
ትናንት የተቋሙን የዘጠኝ ወር ዕቅድ አፈጻጸም ሪፖርት 
ባቀረቡበት ወቅት እንዳስታወቁት፤ የአዲስ አበባ ከተማ 
አስተዳደር ከንቲባ ጽሕፈት ቤት ባቀረበው ጥያቄ መሠረት 
ባለስልጣኑ በከተማዋ የሚገኙ 150 ሺህ  የቀበሌ ቤቶች ላይ 
የኦዲት ሥራ ያከናውናል። 

የኦዲቱ ሥራው የቀበሌ ንግድ ቤቶችንና መኖሪያ ቤቶችን 
የሚያካትት ሲሆን፤ የማጣራት ሥራው የሚከናወነው 
በየክፍለ ከተሞች ካሉ አመራሮች ጋር ነው ብለዋል።  

የቀበሌ ቤቶች ጉዳይ ሰፊ የፍትህ ጥያቄና  ቅሬታ 
የሚቀርብበት ነው ያሉት አቶ የሱፍ፤  ሥራው ሲጠናቀቅ 
ግልጽነት ያለው አሠራር ለመዘርጋት ይረዳል። በተጨማሪም 
የከተማ አስተዳደሩም ምን ያህል ቤት በምን ዓይነት 
ሁኔታ እንዳለው በቂ መረጃ  ለመያዝ እንደሚረዳው 
አስታውቀዋል። 

በዚህ ረገድ የኦዲት ምርመራው ከኅብረተሰቡ 
የሚቀርቡ ቅሬታዎችንም መረጃን መሠረት በማድረግ 
ለመፍታት እንደሚጠቅም ተናግረዋል።                     

ዛሬም ድረስ በከተማዋ ንብረቶችን በማዘዋወርና 
በመጠቀም ረገድ ክፍተት እንዳለ ጠቁመው፤ ይህም 
ለብክነትና ለሌብነት በር እየከፈተ  ከፍተኛ  የመንግሥት  
ሀብት እየጠፋ እየተሰረቀና እየወደመ ይገኛል ብለዋል።

ምርመራው የመንግሥት ንብረትን በማስተዳደር ረገድ 
ያሉ ክፍተቶችን ለማስተካከል እንደሚረዳ ገልጸዋል።   

በባለስልጣኑ  የዕቅድና በጀት ክፍል ዳይሬክተር አቶ 
ቴዎድሮስ አለሙ በበኩላቸው  ተቋሙ በከተማ አስተዳደሩ 

ስር ያሉ ንብረቶችንና ሕንፃዎችን የመቆጣጠርና የማስተዳደር 
ኃላፊነት አንደተሰጠው በመጠቆም፤ በከተማ አስተዳደሩ 
ስር ያሉትን ንብረቶች ላይ በሙሉ  ቁጥጥር እንደሚደረግ 
ተናግረዋል። 

እስካሁን በከተማዋ 4 ሺህ 80 ሕንፃዎች 
መመዝገባቸውንና 689 ንብረት ያላቸው ተቋማት 
መኖራቸውን ጠቁመዋል።  እነዚህ ተቋማት በሙሉ 
ንብረታቸው እንዲቆጠር ይደረጋል። ንብረቶቹም 
ተመዝግበው የትኛው ንብረት  አስፈላጊው ጥቅም ውሏል? 
የትኞቹን በተገቢው ጥቅም ላይ አልዋሉም? የሚለውን 
በመለየት የመፍትሄ አቅጣጫ ይቀመጣል ብለዋል። 

በዚህ ረገድ እስካሁን በተከናወኑ የቁጥጥር ሥራዎች 
በኮልፌ ክፍለ ከተማ ዘጠኝ ባለቤት አልባ ሕንፃዎች 
መገኘታቸውን የጠቆሙት አቶ ቴዎድሮስ፤ እነዚህንም 
በፍርድ ቤት አሳውጆ ተረክቦ ለማስተዳደር  ሂደት 
መጀመሩን ገልጸዋል። 

በተጨማሪ በከተማዋ የሚገኙ የመንግሥት ተቋማት 
ወጥ የሆነ የቢሮና የቁሳቁስ ስታንዳርድ እንዲኖራቸው 
የሚደረግ ይሆናል ብለዋል። 

ለዚህ እየተዘጋጀ ያለው ስታንዳርድ ሲጠናቀቅ 
እያንዳንዱ አመራርም ሆነ ባለሙያ የሚጠቀምባቸው 
ዕቃዎች ግዢ የሚፈጸመው በተቀመጠው ስታንዳርድ 
መሠረት ይሆናል። ይህም አላግባብ ለግዢ የሚወጡ  
የተጋነኑ ወጪዎችን ለመቀነስ እንደሚረዳ አስታውቀዋል።    

ባለስልጣኑ 150 ሺህ  የቀበሌ ቤቶችን ኦዲት 
እንደሚያደርግ አስታወቀ

ራስወርቅ ሙሉጌታ 

አቶ የሱፍ ኢብራሂም

አይደለም፤ የአንድ አገር ሉአላዊ ጉዳይ ውስጥ ይገባል 
ብለዋል።

ሪፖርቱ የተወሰነ ወገንን የማንቋሸሽ ሁኔታ 
ይስተዋልበታል ያሉት አምባሳደር ዲና፣ መረጃውን 
ያሰባሰቡት ከአንድ ወገን ብቻ ነው።ሪፖርቱ በርካታ 
ጉድለቶች ቢኖሩበትም የኢትዮጵያ መንግሥት 
በጥንቃቄ እንደሚመረምር አስገንዘበዋል፡፡

በሕዳሴው ግድብ ዙሪያ ኢትዮጵያ የአፍሪካን 
ማዕቀፍን ትደግፋለች ያሉት አምባሳደሩ፤ ጉዳዩ 
በአፍሪካ ማዕቀፍ እንዲፈታ ፍላጎት በመኖሩ 
ድጋፍም ታደርጋለች ሲሉ ገልጸዋል። በደቡብ ሱዳን 
የኢትዮጵያ አምባሳደር የደቡብ ሱዳንን ምልምል 
ዲፕሎማቶችን አግኝተው ስለ ሕዳሴው ግድብ 
ጠቀሜታ፣ የጎረቤት አገሮችን እንደማይጎዳና አቅም 
ሊሆን እንደሚችል አስረድተዋል፡፡

የአምነስቲና ሂዩማን...

የተጠቃሚውን ኅብረተሰብ የኑሮ ሁኔታ ያገናዘብ የዋጋ 
ተመን ሊያስቀምጡ እንደሚገባ፤ የተጋነነ የዋጋ ጭማሪ 
ከማድረግ መቆጠብ እንዳለባቸውና  መንግሥትም 
ተግባራዊ የሆነ ክትትልና ቁጥጥር ማድረግ እንዳለበት 
አቶ ሚኪያስ አመላክተዋል።በተለይም መንግሥት 
ታችኛውን የኅብረተሰብ ክፍል በማየት ገበያውን 
የማረጋጋት ትልቅ ኃላፊነት እንዲወስድ ጠይቀዋል፡፡

በአዲስ አበባ ከተማ ግንፍሌ አካባቢ ነዋሪ ወይዘሮ 
ፈቲያ አወል እንደሚሉት፤ ደሀው የኅብረተሰብ ክፍል 
በአቅሙ እንዳይሸምት በዓላትን አስታኮ የሚደረጉት 
ከፍተኛ የሆነ የዋጋ ጭማሪ እያማረረው ነው።የመንግሥት 
ቁጥጥርም ተጠናክሮ እየታየ አይደለም፡፡

ከቤት ኪራይና የኑሮ ውድነት በተጨማሪ ወቅትን 
ተከትሎ የሚደረገው የዋጋ ጭማሪ ለሥነ ልቦና ቀውስ 
ጭምር እየዳረገን ነው ያሉት ወይዘሮ ፈቲያ፤ በአሁኑ 
ወቅት እንደ ሽንኩርት፣ ጎመን፣ ካሮት የመሳሰሉ 
የአትክልት ምርቶች ከበፊቱ ከአስር እስከ 25 ብር ድረስ 
የዋጋ ጭማሪ እንዳሳዩ ተናግረዋል።የዘይት አቅርቦትም 
ቢሆን የዋጋ ንረቱ እንደነበረ መቀጠሉንና እርሳቸውን 
ጨምሮ ሌሎች የኅብረተሰብ ክፍሎች በአቅም ምክንያት 
መግዛት እንደተሳናቸው አስታውቀዋል።

ገበሬው ለነጋዴ ሲያቀርብ፣ እንዲሁም ነጋዴው 
ለተጠቃሚ ሲያቀርብ አቅምን ባገናዘብ መልኩ ማትረፍ 
እንዳለበት ጠቅሰው፤ ከዚህ ያለፈ የዋጋ ጭማሪ ግን 

በጦርነቱ ምክንያት ከሌሎች አካባቢዎች በተለየ መልኩ 
በሕልውና ዘመቻው ተሳትፈዋል። በርካታ መምህራን በጦርነቱ 
ተሳትፈው ተሰውተዋል። 

በዚህ ሁኔታ ውስጥ የነበረ ተማሪ ተረጋግቶ ተፈትኗል 
ማለት አይቻልም፤ ይህን ሰው የሆነ ሁሉ እንዲረዳው 
እንፈልጋለን፣ ኢትዮጵያውያን በዚህ ልክ እንዲረዱን 
እንፈልጋለን። ጦርነቱ ከፍተኛ የሆነ ችግር ማድረሱ ሊታመን 
ይገባል ብለዋል። 

እንዲህ ዓይነት ችግር በየትኛውም አካባቢ ይፈጠር 
ለፍትሐዊነት እንታገላለን ነው ያሉት። ውሳኔ እስኪሰጥ ድረስ 
ዓይናችንን ከጉዳዩ ላይ አናነሳም ሲሉ ተናግረዋል።  

ለተማሪዎቹ የውጤት ማሽቆልቆል ምክንያቱ የፈተና 
አስተራረም ችግር፣ በሌሎች አካባቢዎች አብላጫ ዕድል 
ተወስዶባቸው ይሆናል የሚልና ጦርነቱ ያመጣው ችግር 
ይሆናል የሚል ጉዳዮችን ይዘው መሥራታቸውንም 
ተናግረዋል። 

ጥያቄዎችን በተመለከተ የተቋቋመው አጣሪ ኮሚቴ 
ያገባኛል ከሚሉ አካላት የተውጣጣ መሆኑንም ጠቁመው፤ 
በቴክኖሎጂ ችግር እንዳይፈጠር የሶፍት ዌር ባለሙያ ጭምር 
በኮሚቴው መካተቱን ተናግረዋል። 

ትምህርት ሚኒስቴርም ኮሚቴው ማጣራት የሚገባውን 
ጉዳይ እንዲያጠራ ትብብር ማድረጉንም አስታውቀዋል።

በአንድ ዓመት እንደዚህ ዓይነት የውጤት ማሽቆልቆል 
ሊፈጠር እንደማይችል ዝርዝር ጉዳይ መቅረቡን ገልፀው፤ 
በተደረገው ውይይት ጦርነቱ በተማሪዎች ውጤት ላይ ተፅዕኖ 
ማሳረፉን መስማማታቸውንና ውሳኔው ደግሞ ከፍ ባሉ አካላት 
እንዲሰጥ መግባባት ላይ መደረሱን አስታውቀዋል። 

የተወከልነው የሕዝብ ጥያቄ ለመመለስ ነው፣ ሌላ ጉዳይ 
የለንም፣ መተማመን ሊኖረን ይገባል፣ እኛ የሕዝባችን ልጆች 
ነንም ያሉት ዶክተር ማተብ፤ በትምህርት ሚኒስቴር በኩልም 
በአጭር ጊዜ ለችግሩ መፍትሔ የሚሆን ውጤት ይገለጻል 
ብለዋል።  

አሁን የተፈጠረው ችግር እንዲፈታ ጥሩ ሂደቶች 
መኖራቸውን ያነሱት ዶክተር ማተብ፤ አሁን ባለው ችግር ተክዞ 
መቆዘምና በችግር መኖር መሸነፍና ተጨማሪ ችግር መፍጠር 
ነው። ቀጣይ ተፈታኞች ተገቢ ዝግጅት እንዲያደርጉ የሞራልም 
የሙያም ድጋፍ ማድረግ ይገባል ሲሉ ጥሪ አቅርበዋል። 

እየተነሱ ያሉ ጉዳዮችን ያለ እረፍት እየተከታተሉ 
መሆናቸውን አስታውቀው፤ ቢሮውም በማንኛውም ጉዳይ 
ከተማሪዎች ጎን እንደሚቆም ገልጸዋል።

የትኛውም የክልሉ ጥያቄዎች መልስ እንዲያገኙ በመረጃና 
በማስረጃ ላይ የተደገፈ ትግል ማድረግ እንደሚገባም 
አሳስበዋል። 

የአማራ ክልል ትምህርት ቢሮ ምክትል ቢሮ ኃላፊና የፈተና 
ውጤቱን በተመለከተ የተከሰተውን ችግር ለማጣራት ክልሉ 
ያቋቋመው ኮሚቴው ሰብሳቢ ሙላው አበበ በበኩላቸው፤ 
ፈተናው በአማራ ክልል ያለምንም ችግር ተጠናቅቆ እንደነበር 
አስታውሰው፤ ፈተናው ታርሞ ውጤት ሲታይ ግን ችግር 
እንደተከሰተ ጠቁመዋል።

ተማሪዎቹን ከሌሎች ሰላማዊ አካባቢው ሆነው 
ከተፈተኑት እኩል መመዘን ፍትሐዊ አለመሆኑን ቢሮው 
መጠየቁንም ገልፀዋል። በአማራ ክልል ተማሪዎች ውጤት 
መቀነሱ በጦርነት ምክንያት የሥነ ልቦና ችግር እየደረሰባቸው 
መሆኑን ገልጸዋል። 

ችግር ሳይስተካከል መለቀቅ የለበትም የሚል ቅሬታ 
ትምህርት ቢሮው ማቅረቡንም አስታውሰዋል። የተነሱ 
ችግሮች ሳይጣሩ የዩኒቨርሲቲ መግቢያ መቆረጥ እንደሌለበት 
መግለፃቸውን ተናግረዋል። 

የውጤት መቀያየርና የፈተና አስተራረም ስህተት ስለነበር 
አጣሪ ኮሚቴ ተዋቅሮ መስራቱን አንስተዋል። 

በትምህርት ቤታቸው ጎበዝ የነበሩ ተማሪዎች ወደ 
ዩኒቨርሲቲ የመግቢያ ውጤት ያላመጡበት ምክንያት፣ አንዳንድ 
ተማሪዎች በአንድ ትምህርት ከፍ ያለ ውጤት በአንደኛው 
ደግሞ የወረደ ያመጡበትን፣ ምንም ዓይነት ተማሪዎች ያላሳለፉ 
ትምህርት ቤቶችንና የውጤት መቀያየር ለምን ኖረ? የሚሉ 
ጥያቄዎችን በመያዝ ማጣራት መደረጉን ገልፀዋል።

የዩኒቨርሲቲ መግቢያ በጦርነት ለተጎዱ አካባቢዎች ታሳቢ 
ያደረገ አይደለም የሚለው ጥያቄም ሌላው ጉዳይ እንደሆነ 
ጠቁመዋል። 

ከማሽኑ  በተጨማሪ በእጃችን ጭምር አርመን አይተናል፤ 
የውጤት አገላለፁ ምን ያክል ትክክል ነው የሚለውንም 
ለማየት ሞክረናል። በዚህም የፈተና ቡክሌት መቀያየር ችግር 
ተመልክተናል ብለዋል። 

ከሲቪክስ ውጤት በተጨማሪ በሌሎች ላይም ጥርጣሬ 
አለን መታየት አለበት የሚል ጉዳይ ማቅረባቸውንም ገልጸው፤ 
ፈተናዎች ወጥተዋል የሚል ወሬ በመናፈሱ ተማሪዎች ሳይረጋጉ 
መፈተናቸው በውጤታቸው ተፅዕኖ መፍጠሩን ገልጸዋል። 

በተያያዘ አምባሳደሩ እንደገለጹት፤ የተባበሩት 
መንግሥታት ድርጅት በሩሲያ ዙሪያ ባካሄደው 
ውይይት ላይ ኢትዮጵያ አገሮችን በማግለል እንደ 
የተባበሩት መንግሥታት ድርጅት ካሉ ዓለም አቀፍ 
ተቋም በማስወጣት የሚገኝ  ጥቅም አይኖርም ብላ 
ታምናለች።ይህም አንድን ወገን ለይቶ  በማግለል 
ሊመጣ የሚችል ሰላም የለም ከሚል  አቋም የመነጨ 
መሆኑን አብራርተዋል።

ምክትል ጠቅላይ ሚኒስትርና የውጭ ጉዳይ 
ሚኒስትር አቶ ደመቀ መኮንን በአሜሪካና በካናዳ 
ለሚኖሩ ዳያስፖራዎች የኢትዮጵያን አንድነት፣ 
ነፃነትና ጣልቃ ገብነትን በመቃወም ላደረጉት ጥረት 
ምስጋና አቅርበዋል። ኢትዮጵያ ላይ እየተደረገ 
ያለውን ጫና ለማስቀረት የዳያስፖራው ድጋፍ 
አስፈላጊ መሆኑን  ገልጸዋል።

እንደ ቃል አቀባዩ ማብራሪያ፤ የውጭ ጉዳይ 

ሚኒስትር ዴኤታ አምባሳደር ሬድዋን ሁሴን 
ከደቡብ ኮሪያ አቻቸው ጋር በኢንቨስትመንትና 
ታሪካዊ በሆነው የሁለቱ አገራት ግንኙነት ላይ 
መወያየታቸውንም አብራርተዋል። በግብርናና 
በኢንቨስትመንት ዘርፎች ደቡብ ኮሪያ ለኢትዮጵያ 
ድጋፍ እንደምታደርግም መገለጹን አብራርተዋል፡፡

የእስራኤል የሕክምና ቡድን አባላት በጦርነቱ 
ምክንያት የፈረሱ የጤና ተቋማትን ለማገዝና 
ለማቋቋም ወደ ኢትዮጵያ መምጣታቸውም 
የጠቀሱት አምባሳደሩ፤ በተለያዩ ቦታዎች ላይ 
ጉብኝት እያደረጉ ነው ብለዋል።በሳውዲ አረቢያ ያሉ 
ዜጎችን ወደ አገር ቤት ለመመለስ በቀን  3 በረራዎችን 
በማድረግ  ከሰባት ሺህ በላይ ዜጎችን መመለስ 
ተችሏል።በችግር ውስጥ የሚገኙ ዜጎች እስኪመለሱ 
ድረስ የመመለሱ ሥራ ተጠናክሮ እንደሚቀጥል 
አመልክተዋል፡፡

ነዋሪዎችን ያማረረው...
ከ1ኛ ገጽ የዞረ ወደ ፊት ሕዝቡን ለከፋ ችግር ሊዳርግ እንደሚችል 

ገልጸዋል።በዚህ ረገድ መንግሥት ከሚወስደው እርምጃ 
ባሻገር ምርት አቅራቢዎች ለሕዝብ የመራራት የዜግነት 
ግዴታ እንዳለባቸው ጠቁመዋል።«እኔ ብቻ ልብላ» 
ከሚል አመለካከት መውጣት እንዳለባቸውም ነው 
ያስገነዘቡት።

ወይዘሪት ቤተልሔም ሄሩ በበኩሏ፤ የዋጋ 
መናሩ በየቀኑ እየተስተዋለ መሆኑን፤ በሰሞኑ የገበያ 
ሁኔታ በተለይ  ሽንኩርት ከአርባ ብር በላይ ገበያ ላይ 
እየተሸጠ እንዳለና ይህም ኑሮን የሚፈታተን እንደሆነ 
ጠቅሳለች።«የኑሮ ውድነቱ ላይ ሰሞነኛ የበዓል ወቅት  
ዋጋው ተጨምሮ ከአቅማችን በላይ እየሆነ ነው፤ አንድን 
ሸቀጥ ጠዋት በገዛንበት ዋጋ ከሰዓት ላይ አናገኘውም፤ 
ተመጣጣኝ የሚባል ዋጋ የለም» ስትልም ወይዘሪት 
ቤተልሄም ትናገራለች፡፡

ዋጋ በሚጨምሩ ነጋዴዎች ላይ መንግሥት እርምጃ 
ሲወስድ አንዳንዶች ምርት በማሸሽ ኅብረተሰቡን 
እያሰቃዩ  መሆናቸውን ጠቁማለች፤ የበዓል ወቅትን እንደ 
አጋጣሚ በመጠቀም ሕዝቡን የሚያማርሩ አካላት ዝም 
ሊባሉ እንደማይገባና ችግሩ ዘላቂ መፍትሄ እንደሚሻም 
ትናገራለች። 

የአትክልትና ፍራፍሬ አከፋፋይ  ነጋዴ የሆኑት አቶ 
ኑሬ መሐመድ፤ ችግሩ እየተፈጠረ ያለው በአቅርቦት 
እጥረት ምክንያት ነው ይላሉ።በቂ ምርት ቢኖርም 
በተለይም ከአንዳንድ አካባቢዎች ወደ አዲስ አበባ 
የሚገቡ ምርቶች በሚያጋጥሙ የጸጥታ ችግር ምክንያት 

እየተስተጓጎለ መሆኑ ዋጋውን እንዳስወደደው ገልጸዋል።
ከዚህም ባሻገር በደላሎች አሻጥር ምክንያት አርሶ 

አደሩና ነጋዴው  በገበያ ሰንሰለቱ መገናኘት እንዳልቻሉና  
ነጋዴዎች ከአቅራቢዎች የሚቀበሉት በተጋነነ ዋጋ 
እንደሆነ አንስተዋል።ችግሩ ተጠቃሚው ኅብረተሰቡ 
ላይ ብቻ ሳይሆን፤ ነጋዴው በውድ ዋጋ የገዛው ምርት 
አልሸጥ ብሎት ውሎ እያደረ እንደሆነና ተጽእኖው 
ለነጋዴውም ጭምር እንደሆነ ጠቅሰዋል።በዚህም 
ነጋዴው ለኪሳራ እየተዳረገ ይገኛል ነው ያሉት።

በተለይ ሽንኩርት ላይ የተደረገው የዋጋ ጭማሪ 
ከኅብረተሰቡ አቅም በላይ እንደሆነ አቶ ኑሬ ገልጸዋል። 
አንድ ኪሎ  እስከ 20 ብር ድረስ ይሸጥ የነበረው 
ሽንኩርት በአሁኑ ወቅት 40 ብርና ከዚያ በላይ እየተሸጠ 
መሆኑን ጠቁመዋል። በሌላ በኩል አዲስ አበባ ላይ 
የዋጋ ቅናሽ ሲኖር ደላሎች ዋጋውን አስጨምረው ወደ 
ሌሎች አካባቢዎች ምርቱ እንዲጓዝ እንደሚያደርጉም 
ተናግረዋል።ይህ በመንግሥት በኩል ከፍተኛ 
ትኩረት ተሰጥቶት በአስቸኳይ ሊቀረፍ እንደሚገባ 
አመላክተዋል።

የኢትዮጵያ ፕሬስ ድርጅት ጉዳዩ በቀጥታ 
የሚመለከተውን የአዲስ አበባ ንግድ ቢሮ ለማነጋገር 
ተደጋጋሚ ሙከራ ቢያደርግም አልተሳካለትም። 

ቢሮው መጪውን የፋሲካ በዓል ምክንያት በማድረግ 
የዘይት አቅርቦትና ስርጭት በበቂ ሁኔታ ተደራሽ 
እንዲሆን ከዘይት አቅራቢ ድርጅቶችና ባለ ድርሻ አካላት 
ጋር ውይይት  ማካሄዱ መግለጹ ይታወሳል፡፡

ከ1ኛ ገጽ የዞረ

«በአስከፊ ጦርነት...

የዝግጅት ክፍል ፋክስ - 251-011-1-56-98-62

ርዕሰ አንቀፅ

ግንቦት 30 ቀን 1933 ዓ.ም ተቋቋመ
አዲስ ዘመን

የኢትዮጵያ ፕሬስ ድርጅት ዋና ስራ 
አስኪያጅ

ስልክ ቁጥር - 011-126-42-22
ዋና አዘጋጅ

አንተነህ ኃ/ብርሃን ወ/መድህን
አድራሻ 

ንፋስ ስልክ ላፍቶ ክ/ከ
ወረዳ 06
የቤት ቁጥር 319
ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 
ስልክ - 011-126-43-41
ፋክስ - 011-811-13-15

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12

የማስታወቂያ ሽያጭ ማስተባበሪያ
ስልክ - 011-1-26-43-39

ማከፋፈያ
ስልክ ቁጥር - 011-157-02-70

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ
ስልክ፡- 011 126 4240
Email:-  wendweson.shimelis@press.et
          wendwesonshimelis@gmail.com 

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 • ዘላለም ግርማ

ገዥው ፓርቲ ብልጽግና፣ በቅርቡ ጉባኤውን ካደረገ በኋላ የሕዝቡን የልብ ትርታ ለማዳመጥ ተንቅሳቅሷል።ፓርቲው በሕዝብ 
የተመረጠና የሕዝቡን ችግሮች የሚያውቅ ቢሆንም፣ ሕዝቡን አላላውስ ያሉትን ችግሮች ከራሱ ከባለቤቱ ለመስማት ሰፋፊ መድረኮችን 
በማዘጋጀትና ውይይቱን የሚመሩ ቁልፍ የፓርቲውን ባለስልጣናት በመመደብ ከሕዝብ ጋር ተወያይቷል።ሕዝቡም መንግሥት 
ችግሮቹን ያውቃቸዋል ሳይል፣ በኑሮ ውድነት፣ በመልካም አስተዳደር እጦትና በመሳሰሉት ላይ ያሉበትን ስር የሰደዱ ችግሮች ገላልጦ 
አሳይቷል።

ይሄን ያደመጠውና ሕዝብ ለቀጣዮቹ አምስት አመታት እንዲመራው የመረጠው ብልጽግና ፓርቲም እንደ መንግሥት እነዚህን 
የሕዝብ ችግሮች ለመፍታት ተግባራዊ እንቅስቃሴ ጀምሯል።ይሁን እንጂ የኑሮ ውድነትን ለመፍታት የሚደረጉ ውስን ሥራዎች ቢታዩም፣ 
የመልካም አስተዳደር ችግሮች ግን በ“እንትፍ እንትፍ” እደጉ፣ ተመድጉ፣ የተባሉ ይመስል ተጠናክረው ቀጥለዋል።በየአገልግሎት 
መስጫዎች በሕዝብ ላይ እየደረሰ ያለው እንግልት፣ እያንዳንዱን አገልግሎት ለማግኘት የሚደርሰው ውጣ ውረድና የሚጠየቀው ጉቦ 
ሥርዓት አልበኝነትን አንግሷል።

ሕዝቡ በኑሮ ውድነት ክፉኛ እየተፈነ ነው።በአንቅርት ላይ ጆሮ ደግፍ እንዲሉ ዓለም አቀፋዊ አገራዊ ፖለቲካዊና ኢኮኖሚያዊ 
ሁኔታዎች እና ድርቅ እያባባሱት ከቅርብ ጊዜ ወዲህ የኑሮ ውድነቱ አንዴም ጋብ ሳይል እየተባባሰ መጥቷል።ወትሮውንም የኑሮ 
ውድነቱን በማባባስ የሚታወቁት ሕገወጥ ነጋዴዎችም ቀበኛነታቸው ያለምንም ርህራሄ ቀጥሏል።ሕዝቡ በኑሮ ውድነት ክፉኛ 
ተገዝግዞ እየወደቀ ባለበት በእዚህ ወቅት የመልካም አስተዳደር ችግሩ የከፋ እየሆነ መጥቷል፤ ጉዳይ ማወሳሰብ፣ አይን ያወጣ ሙስና፣ 
ቡድንተኝነትና የመሳሰሉት ችግሩን አግዘፈውታል፡፡

በዚህም የመንግሥት አገልግሎት መስጫዎች የደላላ ቤቶች ሆነዋል፤ ኃላፊዎችና ፈጻሚዎች በኪራይ ሰብሳቢነትና ሙስና ተዘፍቀዋል 
የሚሉት ሕዝባዊ ምልከታዎች ይደመጣሉ።በውይይቱም ሕዝቡ ይህን ሁሉ ለመንግሥት በአደባባይ ተናግሯል።መንግሥትም ከፈረሱ 
አፍ እንደሚባለው ሕዝቡ ዘንድ ወርዶ ችግሮቹን ማደመጡ ትክክል ነው።ለህክምና አንዱ መፍትሄ በሽተኛውን በሚገባ ማደመጥ 
ነው እንደሚባለው ሕዝቡ ችግሩን አውጥቶ መናገሩ ለመፍትሄውም አንድ እርምጃ ተደርጎ ሊወሰድ ይችላል።መንግሥት በዚህ በኩል 
ያከናወነው ተግባር በቀጣይም ተጠናክሮ ሊቀጥል ይገባል፡፡

በእነዚህ መድረኮች መንግሥት ችግሮቹን አዳምጦ በቃ እፈታለሁ የሚል ቃል ሰጥቶ አይደለም እንዳለፉት ጊዜያት ወደ ችግር 
መፍታቱ የተመለሰው፤ ያ መንገድ ብዙም አላስኬደም፤ እናም ችግሮቹን በዝርዝር በመያዝ ለመፍታት የሚያስችሉ በቀናት ወይም 
በወራት የተገደቡ  እቅዶችን በማውጣት ወደ እርምጃ ገብቷል። የአገልግሎት ሰጪና ሌሎች ተቋማት የኑሮ ውድነትና የመልካም 
አስተዳደር ችግሮችን ለመፍታት እያከናወኑ ስለመሆኑ በመገናኛ ብዙኃንም ተዘግቧል፡፡

በዚህም ጥሩ ጅማሮዎች እንዳሉ እና በተለይ ችግሮችን ከችግሩ ሰለባዎች በማዳመጥ እና ችግሮቹን በዝርዝር ለይቶ በወራት 
ውስጥ የሚከናወኑ ተግባሮች ታቅደው እርምጃው መጀመሩ ችግሮቹን በመፍታት በኩል አንዳች ለውጥ እንደሚታይበት ከወዲሁ 
ያመላክታል።ሆኖም በእነዚህ ወራት ውስጥ የሚከናወኑ ተግባሮች ሳይቆራረጡ፣ የዘመቻ ዓይነት መንፈስንም ሳይላበሱ መሠራት 
ይኖርባቸዋል፡፡

እንደሚታወቀው የኑሮ ውድነትም ይሁን የመልካም አስተዳደር ችግሮቹ ጊዜ ጠብቀው እንደ ሙጃ የፈሉ አይደሉም።አንዱ ሳይፈታ 
ሌላው እየተደረበና ትልቅ አቅም እያገኙ የመጡ ናቸው።ይህ ደግሞ መፍትሄያቸውም ዘላቂ መሆን እንዳለበት ያስገነዝባል።ዘላቂ 
መፍትሔ ለማስቀመጥ ደግሞ አሁን መንግሥት በቀናት ገድቦ ችግሮችን ለይቶ ለመፍታት የሄደበት መንገድ ለእዚህ ዘላቂ መፍትሄ 
የማምጣት ጥረት እንደ መሸጋገሪያ/ድልድይ ሊገለገልበት ያስፈልጋል።እናም ተጨባጭ ሥራዎች ከእዚህ እቅድ አፈጻጸም ማግኘት 
ይገባል፡፡

ለዚህም ሥራውን ከልብ መፈጸም፤ ከአንድ ሰሞን ሥራነትም ማውጣት ይጠይቃል።ምክንያቱም አሁን ሥራው የዘመቻ 
የሚመስል ነገር አለው።ይህ አሁናዊውን ለመፍታት መልካም ጅምር ነው።ሆኖም «አለባብሰው ቢያርሱ በአረም ይመለሱ» ዓይነት 
እንዳይሆን ቀስ በቀስ ግን ከዚህ እያወጡ የመደበኛ ሥራው አካል ማድረግ፤ በቁርጠኝነትና በጥንቃቄ መሥራት ይገባል።ሥራን ደግሞ 
በጥንቃቄ፣ በቁርጠኝነትና በኃላፊነት ስሜት መሥራት ለውጤት ያበቃል።ዋናው ነገር ይህን የሚወጣ ኃላፊና ፈጻሚ ይዞ መነሳቱ ላይ 
ነው፡፡

ሥራው በሚፈለገው ልክ እንዳይሠራ ሊያደርጉ የሚችሉ አካላት ካሉ በቅድሚያ እነዚህ አካላት ራሳቸውን ለእዚህ ሥራ 
እንዲያስገዙ ማድረግ፤ ይህን የማይፈጸሙ ከሆነ ደግሞ ቆርጦ እስከመጣል የዘለቀ ሥራ ያስፈልጋል።የማይሠራና የማያሠራውን 
እየለዩ የሚሠራና የሚያሠራውን ማስቀመጥን ሥራው ግድ ይላል።አለበለዚያ አሁን ጥሩ ነገር ቢሠራ ተመልሶ እንደሚያድፍ መረዳት 
ይገባል።አሁን የማያመላልስ ሥራ መሥራት ሊያስቸግር ቢችልም፣ የዚያን ሥራ መሠረት መጣል ግን ይቻላል።ለዚህ ደግሞ የአገርን 
ሉአላዊነት ለማስጠበቅ ያስቻለ፤ አቅም በምንም ዓይነት መልኩ የኑሮ ውድነትን እና የመልካም አስተዳደር ችግርን ለመፍታት 
አያንስም።

ይህ እንዲሆን ግን አሸን ሆነው የተረባረቡትን የአገር ውስጥና የውጭ ወራሪ ኃይሎችን ድል ለማድረግ ያስቻለ ኢትዮጵያዊነት፤ 
የኑሮ ውድነትን እና የመልካም አስተዳደር ችግርን በመፍታቱ ሂደትም በተጨባጭ መገለጥ አለበት።ምክንያቱም ዜጎች ኃላፊነት 
በማይሰማቸው የገዛ ዜጎቻቸው በፍጹም ለኑሮ ውድነትና ለመልካም አስተዳደር ችግር መጋለጥ የለባቸውም።መንግሥት በዚህ 
በኩል ቁርጠኝነቱ ሊኖረው ይገባል።የኑሮ ውድነትን እያስከተሉ ያሉ ችግሮችንም ሆነ የመልካም አስተዳደር ችግሮችን ለመፍታት 
በአገልግሎት መስጠት ሥራው የተሰማራውን ክፍል በሚገባ መቃኘት ያስፈልጋል።በእዚህ በኩል መንግሥት ራሱን በሚገባ መፈተሽና 
ቆርጦ መጣል ያለበትን ሁሉ ቆርጦ መጣል አለበት፤ ይህን ማድረግ ካልተቻለ ሁኔታው ለመንግሥትም አያሰጋም ተብሎ መታሰብ 
የለበትም።

ሜዳ ሲቃጠል ተራራ ይስቃል እንዲሉ፤ ሕዝቡ ዘንድ የሚሰማው የሮሮ ወላፈን መንግሥትን ሊገርፈው እንደሚችል ታሳቢ 
በማድረግም ጭምር በመንግሥት በኩል የሕዝቡን ሮሮ ለመፍታት የተያዘው ርብርብ ውጤታማ በሆነ መልኩ ለመፈጸም የመሥሪያው 
ጊዜ አሁን ነው።መንግሥት ቁርጠኝነትን በመላበስ የመልካም አስተዳደር እጦትን የኑሮ ውድነትንና ሌሎች ሕዝቡን ያማረሩና ያስቆጡ 
ስር የሰደዱ ችግሮችን ለመፍታት አስቀድሞ ችግሮቹን ለመረዳትና ለመለየት የሄደበት መንገድ፣ በእቅድ ይዞና ቀን ቆርጦ የጀመረው 

ርብርብ ችግሮችን በዘላቂነት ለመፍታት የሚያስችል ጅማሮ ተደርጎ መወሰድ በትኩረትና በማያመላልስ መንገድ ሊሠራበት ይገባል፡፡

ዳግም ከበደ

ኢትዮጵያውያን ከአራት ዓመታት በፊት የትህነግን 
አረመኔያዊ የአገዛዝ ሥርዓት ገርስሰው በመጣል አዲስ 
አስተዳደር ለመመሥረት ታላቅ ተጋድሎን አድርገዋል። ዜጎች 
የፍትሕ፣ የእኩልነት ጥያቄን አንስተው ለውጥ እንዲመጣ 
መነሻ በመሆናቸውም አሁን መንግሥት መሥርቶ አገሪቷን 
እያስተዳደረ የሚገኘውን የብልፅግና ፓርቲ እንዲመሠረት 
ምክንያት ሆነዋል። ይህን ተከትሎ በርካታ አዳዲስ የፖለቲካ 
ባህልና  አመለካከት  እያስተናገደች ትገኛለች። 

ለሶስት አስርተ ዓመታት ኢትዮጵያውያንን በዘርና በጎጥ 
መድቦ የቡድን የፖለቲካ ፍላጎቱን ለማሳካት የተንቀሳቀሰው 
ትህነግ ኢትዮጵያን እንደ ዳቦ ሸንሽኖ ለማፍረስ ያስቀመጠው 
እቅድ ባይሳካለትም አሁንም በትግራይ ሕዝብ ጉያ ውስጥ 
መሽጎ እኩይ ጥረቱን መቀጠሉ ግን አልቀረም። ከዚያ 
ውጪ ለዓመታት የጥላቻ መርዝ ሲሰበክና ሴራ ሲጎነጎንበት 
የሰበነበተው ወጣትም ትህነግ ከስልጣን መንበሩ ላይ 
ባይኖርም በተሠራበት የልዩነት ግንብ ምክንያት እዚያም 
እዚህም ግጭት ሲፈጥርና ወገኖቹን ለሞት፣ ለማፈናቀል  
ሲዳርግና በተሳሳተ አቅጣጫ ሲጓዝ እየተመለከትን ነው። 
ለዚህ ማሳያ የሚሆነው ደግሞ በኦሮሚያ ክልል  የሽብር 
ዓላማን አንግቦ የሚንቀሳቀሰው የሸኔ ቡድን አባል ነው። 
ይህ ቡድን የትህነግ የጥላቻ ፖለቲካ የወለደው መሆኑን 
አንዳች  ጥርጥር አይኖርም። ምግባሩም  ከፈጣሪው ጋር 
አንድ ነውና።

ባለፉት ጥቂት ዓመታት ውስጥ ለዜጎች እፎይታን 
የሰጡ ለውጦች የመምጣታቸውን ያክል በዚያው ልክ 
ደግሞ በማኅበረሰብ ውስጥ ሰፊ ልዩነቶችን የሚፈጥሩና 
አብሮ በሚኖር ሕዝብ መሐል የጥላቻ ሽብልቅ የሚሸነቁሩ 
አመለካከቶችና ድርጊቶች መስተዋላቸው አልቀረም። 
በተለይ የተለያየ የፖለቲካ ዓላማና ፍላጎትን አንግበው 
የሚንቀሳቀሱ ፖለቲከኞች ልዩነታቸውን በሰለጠነ መንገድ 
ለመፍታትና ለማቀራረብ ብዙ ርቀት መጓዝ ባለመቻላቸው  
ሕዝብንና አገርን አደጋ ላይ የሚጥሉ ድርጊቶችን 
ተመልክተናል።

የሕዝብ ይሁንታን አግኝቶ መንግሥት የመሠረተው 
የብልፅግና ፓርቲ አዲስ የፖለቲካ ባህል በኢትዮጵያ 
ውስጥ ለመጀመሪያ ግዜ በማስተዋወቅ ስልጣን ከተቃዋሚ 
ፓርቲዎች ጋር ለመጋራት ጥረት ማድረጉ በጎ ጅምር 
ተደርጎ ቢታይም አሁንም ግን ጫፍና ጫፍ የረገጡ ፅንፍ 
አመለካከቶች የተቀራረቡ አይመስሉም።  ለዚህ እንደ 
ምክንያት የሚነሳው ደግሞ ጦር ሰብቀው ሕዝብን በግራና 
ቀኝ ስጋት ውስጥ ከከተቱት የትህነግና  የሸኔ ሽብር ቡድኖች 
በተጨማሪ ሰላማዊ የፖለቲካ ትግል የመረጡት በርካታ 
ፓርቲዎች እጅግ የጎላና በቀላሉ ሊታረቁ የማይችሉ 

አጀንዳዎችን በመጫወቻ ሜዳው ላይ በማምጣት የገመድ 
ጉተታ ውስጥ መግባታቸው ነው።

መንግሥት ልዩነቶችን ለማጥበብና ዲሞክራሲያዊ 
ሥርዓት በማስፈን ለዜጎች እረፍት ለመስጠት በአጭር 
ግዜ ውስጥ ብሔራዊ የምክክር መድረክ እንደሚካሄድ 
አሳውቆ በሂደት ላይ እንዳለ የሚታወቅ ነው። ይሁን እንጂ 
በኢትዮጵያ ፖለቲካ ውስጥ በአንድም ሆነ በሌላ መንገድ 
አሻራቸውን የሚያሳርፉ ፓርቲዎችና ቡድኖች ከጅምሩ 
ሂደቱ ላይ አመኔታ እንደሌላቸው በተለያዩ አማራጮች 
ሲናገሩ ይደመጣል። ለመሆኑ ጫፍ የረገጡ አመለካከቶችን 
ያቀራርባል በሚል ተስፋ የተጣለበትን ይህን መሰል መድረክ 
ላይ እምነት እንደሌላቸው ይፋ የሚያደርጉ አካላት ዋነኛ 
ምክንያት ምን ይሆን?

የዚህ ጽሑፍ አዘጋጅ ከላይ ለተነሳው መሠረታዊ ጥያቄ 
ምክንያት ነው ብሎ የሚያምነው የማክረር ፖለቲካ ውጤት 
እንደሆነ ነው። በመሠረታዊነት የሕዝብ ጥያቄዎችንና 
አንገብጋቢ አጀንዳዎችን በመያዝ በፖለቲካ ፓርቲ ስር 
የሚሰባሰቡ ቡድኖች ዓላማቸውን ማስፈፀም የሚኖርባቸው 
በሰላማዊና ሕጋዊ  የመጫወቻ ሜዳ ላይ እንደሆነ 
ይታመናል። በተለይ የወከሉትን ማኅበረሰብ ፖለቲካዊ 
ኢኮኖሚያዊ ጥያቄዎችን የመፍታት ኃላፊነትን የወሰዱ 
ቡድኖች ዜጎችን ስጋት ላይ ለመጣል ሳይሆን መፍትሔ 
ለማግኘት ተቀራርበው መሥራት ይኖርባቸዋል። 

አሁን በኢትዮጵያ ፖለቲካ ውስጥ እየታየ ያለው ግን 
ሕዝብን ከሕዝብ የሚያቀራርቡ አጀንዳዎች በመቅረፅ በጋራ 
መሥራት ሳይሆን በተቃራኒው ፅንፍ ይዞ ገመድ መጓተትን 
የመረጠ አካሄድን መከተል ነው። ለመግባባት ሳይሆን 
ላለመግባባት መጨቃጨቅን ምርጫቸው ያደረጉ ኃይሎች 
በስፋት የሚሳቱበት የፖለቲካ ሂደት አገሪቱ ለገባችበት አያሌ 
ፈተናዎች ላይ እሳቱን የሚያባብስ ጋዝ የሚያርከፈክፍ ነው።

የሰለጠነ የፖለቲካ ሂደት በውይይትና ድርድር 
የሚያምን ነው። ከግልና ቡድን ፍላጎት በላይ ትልቁን 
የአገር ሉዓላዊነትና የዜጎች ደህንነት ከፊት አድርጎ ለፍትሕ፣ 
እኩልነት ዲሞክራሲያዊ ሥርዓት ግንባታ ቀን ከሌሊት 
የሚሠራ ነው። ምንም እንኳን ፖለቲከኞች የሚያቀነቅኑት 
ሃሳብ እውነትን ያዘለ ቢሆንም የመጨረሻ ውጤቱ የአገርን 
አንድነትና የዜጎችን ሰላም የሚያውክ ከሆነ ከፊት በማምጣት 
ሊያቀነቅኑት አይገባም። በፖለቲካ ጨዋታ ውስጥ ድርድር 
ሲባል “ሰጥቶ የመቀበል” መርህ ከፊት ይመጣል። ውይይትም 
ሆነ ምክክር ስናደርግ ለመደማመጥና የሰከነ ሃሳብ ልውውጥ 
ለማድረግ ወኔው ሊኖረን የግድ ይላል። 

ይሁን እንጂ በኢትዮጵያ ውስጥ የሚንቀሳቀሱ የፖለቲካ 
ኃይሎች ገመዱን በማክረርና በመጨረሻም በመበጠስ 
የፖለቲካ ጨዋታ ውስጥ የገቡ ይመስላል። የውይይት 
መድረኩ ላይ የሚቀራረብ ሳይሆን የሚገፋፋ ሃሳብ ይዞ 

ይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

ለመቅረብ አሰፍስፈው ነው የሚታዩት። ሃሳባቸውን 
በተገቢው መንገድ ለማቅረብ ከመዘጋጀታቸው በፊት 
በመወያያ ጠረጴዛው ላይ እምነት እንደሌላቸው ለማስረዳት 
ግዜን ይፈጃሉ። እንወክለዋለን ለሚሉት ማኅበረሰብ ጠቃሚ 
የሚሆኑ አጀንዳዎች ላይ ከማተኮርና ለዚያም ተፈፃሚነት 
ከመስራት ይልቅ በእልህና በማን አለብኝነት ወደ ገደል ጫፍ  
የሚሰድድ ሃሳብ ሲያራምዱ ይስተዋላል። ይሄ ማንንም 
አይጠቅምም።

 በኢትዮጵያ ፖለቲካዊና ማኅበራዊ መረጋጋትን 
ለማምጣት በመንግሥትም ሆነ በአንዳንድ አካላት በጎ 
ጅምር እንዳለ እናምናለን። ይሁን እንጂ ጫፍና ጫፍ የያዙ 
ሃሳቦችና ቡድኖች የማይቀራረቡ ከሆነ አሁንም ይህ ጥረት 
በቶሎ ይፈታል የሚል እምነት አይኖርም። በተለይ በቅርብ 
ግዜ ውስጥ ይደረጋል የተባለለት ብሔራዊ የምክክር መድረክ 
ከመጀመሩ በፊት በዚህ ቦታ ላይ ተሳታፊ የሆኑ ቡድኖች 
የሚከተሉትን ነገሮች ማስተዋል ይገባቸዋል ብለን እናስባለን። 

በኢትዮጵያ ውስጥ ያሉ ችግሮች በመሣሪያ 
ሳይሆን በጠረጴዛ ዙሪያ እንደሚፈቱ ግንዛቤ መውሰድ 
የመጀመሪያው ነው። በመሠረታዊው ጉዳይ ከተግባባን 
በኋላ ግን  ሃሳቦቻችንን በምን መልኩ ማቀራረብ ይኖርብናል 
የሚለውን ጉዳይ በቅድሚያ ከራሳችን ጋር ጨርሰን መምጣት 
ይኖርብናል። በተለይ የፖለቲካ ፓርቲዎች በዚህ ሸንጎ ላይ 
ከመቅረባቸው በፊት የሚያራርቁ ሳይሆን የሚያቀራርቡ፤ 
አንዱን ተቀባይ አንዱን ሰጪ ሳይሆን የሚያቻችሉ 
አጀንዳዎች እንዳሏቸው መመርመር ይኖርባቸዋል። 
ከሁሉም በላይ ግን አብሮ የሚኖር ማኅበረሰብ መሃል 
ሽብልቅን የሚሸነቁሩ ሳይሆን ድልድይ ሠርተው የሚያገናኙ 
መሆናቸውን ማረጋገጥ ዋነኛው ጉዳይ መሆን አለበት።

ከመረጃዎች መገንዘብ እንደምንችለው መንግሠት 
ከመሰረተው ቡድን ጀምሮ በኢትዮጵያ ውስጥ በተለያየ 
አደረጃጀት የተመሠረቱ ፓርቲዎች  ውስጣዊ አንድነት 
በእጅጉ የላላ ነው። ይህ ማለት በአንድ ዓላማ ስር የተሰባሰቡ 
አካላት እርስ በእርስ የሚያግባባ ጠንካራ መሠረት 
ሳይኖራቸው ከሌላው ተመሳሳይ ችግር ካለበት ቡድን ጋር 
በዋና ዋና አገራዊ ጉዳይ ላይ ስምምነት ላይ ይደርሳል የሚል 
እሳቤ አይኖርም። ይህን ችግር በቶሎ በመቅረፍና ሕዝብን 
እንወክላለን የሚሉ አካላት የቤት ሥራ በሚገባ ሠርተው 
ለዜጎች ሰላምና ማኅበራዊ እረፍት በቅንነት ሊሠሩ ይገባል።

አንድ አገር ነው ያለን። ወደድንም ጠላንም የጋራ 
የሆኑ አያሌ ጉዳዮች አሉን። የተጋባን፣ የተዋለድን፣ አብረን 
ለዘመናት የኖርን “ኢትዮጵያ” የምትባል ዋርካ ስር የምንኖር 
ሕዝቦች ነን። ነገ ደግሞ በጋራ ኃያል የምንሆንና ታላቅነታችን 
በጠንካራ ትብብር የምንገነባ ነን። ይህ ከሆነ ታዲያ 
ልዩነቶቻችንን አቻችለን ነገ ለውይይት እና ሽንቁሮቻችንን 
ለመድፈን በጠረጴዛ ዙሪያ ከመሰባሰባችን በፊት “በቅድሚያ 
ከራሳችን ጋር እንታረቅ” የዛሬው መልዕክት ነው።

የሕዝብ ጥያቄዎችን የመመለሱ ጥረት የዘላቂ 
መፍትሄው ጅማሮ እንዲሆን ሊሠራበት ይገባል

በቅድሚያ ከራሳችን ጋር እንማከር

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ 
ባለሙያነት ያገለገሉ ሲሆን፤ የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና 
በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ 
በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ 
ወቅታዊ ጉዳዮች ላይ የሚያተኩሩ ፁሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

የሚገባውን ትኩረት የተነፈገው የጎንደር ዩኒቨርሲቲ አስደንጋጭ ግኝት ...!?
(ክፍል ሁለት)
ትናንት በዚሁ አምድ ለንባብ በበቃው ክፍል አንድ 

መጣጥፌ የጎንደር ዩኒቨርሲቲ ከ1972 ዓ.ም ጀምሮ 
ሕወሓት በወልቃይት ፣ ጠገዴና ጠለምት የፈጸመውን 
በዘር ማጥፋትና በሌሎች ወንጀሎች ሊያቋቁም የሚችልን 
የጥናት ግኝት መነሻ አድርጌ የሽብር ኃይሉን የዘር 
ማጥፋት ያደረ ልምምድ እና ይሄን ልምምዱን ለዓለም 
በማጋለጥ ረገድ ያለብንን ስንፍናና ዳተኝነት ለማንሳት 
ሞክሬያለሁ። ዛሬም ካቆምሁበት እንዲህ ቀጥያለሁ።

ሕወሓት ከምስረታው እንደርሱ ሁሉ የደርግን 
ወታደራዊ አገዛዝ ለመታገል ጫካ የገቡትን ኢህአፓ ፣ 
ኢዲዩና የትግራይ የፖለቲካ ድርጅቶችን እንደራደር ፣ 
ልዩነታችንን በውይይት እንፍታ እያለ እያግባባ እውነት 
መስሏቸው ለውይይት ሲቀመጡ አንድ በአንድ የጨረሰ 
አረመኔና የዘር አጥፊ ስብስብ ነው። እነ ስሁልን ፣ 
ሙሴን ፣ ዩሐንስ ገ/መድህን/ዋልታ/፣ ሀይሎምንና ሌሎቹ 
በሃሳብ የተለዩትን እልፍ አእላፍ ታጋዮችንና ልጆቹን 
እንደ ድመት እንደበላ የሚነገርለት ፤ በጥቅምት 24 ቀን 
2013 ዓ.ም በሰሜን እዝ ፣ በመከላከያ ሠራዊታችን ላይ 
ዘግናኝ ጭፍጨፋ የፈጸመ ፤ በአገራችንና በሕዝባችን 
ላይ እንደፈጸመው ክህደት ከጀርባ ወግቶ ወይም በጥይት 
ደብድቦ በርካቶችን የገደለ ማህበረሰብንና ዘርን የጨረሰ 
አሪዮስ ነው ።

ለጊዜያዊ ፖለቲካዊ ጥቅም ሲል የሀውዜንን ሕዝብ 
በገበያ ቀን በአውሮፕላን አስፈጅቶ ሙሾ የሚያወርድ ፤ 
የአዞ እንባ የሚያነባና ሀውልት የሚያቆም የሀፍረተቢሶች 
ስብስብ ነው። በ77 ድርቅ ለትግራይ ሕዝብ የተላከ 
እርዳታን ሽጦ የጦር መሳሪያ የገዛ ትግራዋይን በርሀብ 
የጨረሰ ለፖለቲካዊ ቁማር ምንም ከማድረግ የማይመለስ 
ቡድን ነው ። ባለፉት 47 አመታት በክልሉ የሚገኙ እንደ 
ኩናማ ያሉ ህዳጣን ጎሳዎችን ዘር ያጠፋ ፤ ከ1972 ዓም 
ጀምሮ የወልቃይት ፣ የጠለምት የጠገዴ አማራዎችን ፤ 
እንዲሁም በኮረምና አላማጣ የራያዎችንና የአማራዎችን 
ዘር ያጸዳ ፤ እስከ አንገቱ በዘር ማጥፋትና በጎሳ ማጽዳት 
ወንጀል የተዘፈቀ የአሸባሪዎች ስብስብ ነው ።

ጥቅምት 30 ቀን 2013 ዓ.ም በማይካድራ 
ሳምሪ በተባለ የአሸባሪው ወጣት ገዳይ ክንፍ (ዛሬ 
በስደተኝነት ስም በሱዳን የሚገኘው) ከ1 ሺህ 600 
በላይ አማራዎችን በገጀራ፣ በፋስ፣ በብረት፣ በማጭድና 
በጩቤ በመጨፍጨፍ የዘር ማጥፋት ወንጀል ፈጽሟል። 
መንግሥት ለሰብዓዊነትና ለትግራይ ሕዝብ የጥሞና ጊዜ 
በሚል ያወጀውን የተናጥል የተኩስ አቁም እንደ መልካም 
አጋጣሚ በመጠቀም የአማራና የአፋር ክልሎችን 
በመውረር ዜጎችን (በተለይም አማራ እና አፋሮችን) 
በማንነታቸው ገድሏል። ገርፏል። ህጻናትን ፣ ሴቶችንና 
መነኮሳትን በቡድን ደፍሯል። ዘርፏል። አውድሟል።

በግልጽ በአደባባይ ከአማራ ጋር የማወራርደው 
ሒሳብ አለኝ ባለው መሠረት ሒሳቡን በግፍ 
አወራርዷል። እያወራረደም ይገኛል። ይህ ጸረ ኢትዮጵያ 
የሆነ ተላላኪና አሸባሪ ቡድን በአፋር ክልል ተመሳሳይ 
ለማየት የሚዘገንኑ ለመስማት የሚሰቀጥጡ ጭካኔዎችን 
እየፈጸመ ሲሆን በተለይ በፈንቲ ረሱ ዞን ጋሊኮማ ጊዜያዊ 
መጠለያ በወረራው ከቀዬአቸው ተፈናቅለው ይገኙ 
የነበሩ 107 ህጻናትን ጨምሮ 240 ሴቶችንና አረጋውያንን 
በከባድ መሳሪያ በመጨፍጨፍ ጥርሱን የነቀለበትንና 
እንደ ልማድ የያዘውን የዘር ማጥፋት በአፋር ሕዝብ 
ላይ ፈጽሟል። አሁንም በወረራ በያዛቸው አካባቢዎች 
ተመሳሳይ ወንጀል እየፈጸመ ነው።

ከዚህ ሁሉ ወንጀሉና ግፉ በኋላ መንግሥት በሕገ 
መንግሥቱ የተጣለበትን የአገሪቱን የግዛት አንድነትና 

ሉዓላዊነት ለማስከበር የሕግ የበላይነትን ለማረጋገጥና 
የዜጎችን በሰላም ወጥቶ የመግባት መብት ለማስከበር 
መንቀሳቀስ ሲጀምሩ በእብሪት አገር ሲወርና ሲፎክር 
እንዳልነበር፤ ጅራፍ ራሱን ገርፎ ራሱ ይጮሀል እንዲሉ 
ተከበብሁ ተወረርሁ የትግራዋይን ዘር ሊያጠፉ ነው 
እያለ በቅጥረኛ ዓለምአቀፍ ሚዲያዎች ፤ በእነ ማርቲን 
ፕላውት በአውሮፓና በአሜሪካ በኤርትራውያን 
ስደተኞች ስም በሀሰተኛ ማስረጃ የተሰገሰጉ የአሸባሪው 
ቤተሰብና ቅጥረኛ “ስደተኛ” ፤ በተከፋይ ሎቢስቶችና 
ውሸት ሰላቂዎች ፤ በሰብዓዊ መብት ተሟጋች ነን ባዮችና 
በሌሎች ባንዳዎች የድረሱልኝ እዬዬውን ያቀልጠዋል። 

አሸባሪው ሕወሓት በቀጥታም ሆነ በተዘዋዋሪ 
የዘር ማጥፋት ወንጀል ያልፈጸመበት ኢትዮጵያዊ 
የለም። በኢትዮጵያዊ ብሔርተኛ ፣ በኦርቶዶክሳውያን፣ 
በሙስሊሞች ፣ በተቃዋሚ የፖለቲካ ፓርቲዎች ፣ 
ወዘተረፈ ላይ ለግማሽ ክፍለ ዘመን ያህል የዘር ማጥፋትና 
የጎሳ የማጽዳት ወንጀል ፈጽሟል። በትግራይ ከአንድም 
ሁለት ሶስት ትውልድ አጥፍቷል። የ12 ና የ13 አመት 
ህጻናትን በማዕበል በእሳት ከመማደግ በላይ ምን የዘር 
ማጥፋት አለ። ከድህነት አዙሪት እንዳይወጣ ሆን ብሎና 
አቅዶ ኢትዮጵያውያንን በማደህየት ለዘር ማጥፋት 
ሲያመቻቸው ኑሯል። ይህ የሽብር ስብስብ በዚህ እኩዩ 
ተግባሩ ሳይጸጸት በተደጋጋሚ አገርን ለማፍረስ እና እንደ 
ማይካድራ ጋሊኮማ ለሌላ ዙር ዘር ማጥፋት ሲዘጋጅ 
መንግሥት ለሰብዓዊነት ሲል አውጆት የነበረውን ተኩስ 
አቁም ተገዶ ሲያነሳ ደግሞ አሸባሪው ሕወሓት የትግራይን 
ሕዝብ ሊያጠፉ ነው እያለ ጡርባውን ይነፋል።

ሌላው ይቅርና የለውጥ ኃይሉ ይህ ጦርነት እንዳይነሳ 
በአደባባይ ከ20 ጊዜ በላይ የሽምግልና የእርቅ ጥረት 

አድርጓል። ተገዶ ወደ ጦርነት ሲገባም ንጹሐን እንዳይጎዱ 
ሠራዊቱ ዋጋ ከፍሏል። የተናጠል የተኩስ አቁም 
ያረገውም ለትግራዋይ በማሰብ ነበር። አሸባሪው ሕወሓት 
እንደ አጼ ልብነ ድንግል ጦር አውርድ እያለ መሬትን 
40 ጅራፍ ገርፎ ፤ በዳቢሎሰኛ ጾም ጸሎት ባመጣው 
ጦርነት የተፈጠረውን ምስቅልቅልና ያፈረሰውን መሠረተ 
ልማት ለመጠገንና መልሶ ለማቋቋም በስምንት ወራት 
ብቻ 100 ቢሊዮን ብር ወጭ አድርጓል። ከዚህ ሁሉ 
በኋላም የሽብር ቡድኑ በአማራ እና አፋር ክልሎች 
የጥፋት ስምሪቱ በአማራና በአፋር ክልሎች በብዙ መቶ 
ቢሊዮኖች የሚገመት መሠረተ ልማትና ፋብሪካዎችን  
አውድሟል።  ዘርፏል። የትግራይ ክልልን የ11 ዓመታትን 
በጀት ዓመት ባልሞላ ለመልሶ ግንባታ ወጭ ያደረገውን 
የዐቢይ መንግሥት ትግራዋይን ሊያጠፋ ተነሳ ቢባል 
ከራሱ ከአሸባሪውና ከጭፍራው በስተቀር ሰሚ 
የለውም። አሸባሪው ግን ትግራዋይን ከልጅ እስከ አዋቂ 
በአሽሽ እያሰከረ በሕዝባዊ ማዕበልነት ለእሳት እየማገደ 
ትግራይን ትውልድ አልባ ምድረ በዳ ሊያደርጋት ቆርጦ 
ተነስቷል። እንግዲህ ዜጋ አገር ይፍረድ ! ዘር አጥፊው 
ማነው !? መልሱ ቀላል ነው። እሱም አሸባሪው ሕወሓት 
ነው ።

ሆኖም ይሄን ዘር አጥፊ አሸባሪ ዓለምአቀፍ 
ሚዲያው ባላየ ባልሰማ ማለፉ ሲገርመን ከእነ አመነስቲ 
፣ ቴድሮስ (ዶ/ር) እና ከአንዳንድ የኮንግረስ አባላት 
ጋር ሆኖ ማዕቀብ ለማስጣል የተናበበ ርብርብ እያደረገ 
መሆኑን ስንመለከት ያበግናል። በዓለማችን በጦርነት 
ወቅት አንድ ፎቶግራፍ ወይም አሳዛኝ የሕይወት ቅንጣት 
፤ ታሪክን የመቀየር ወይም እንደ አዲስ የመበየን ኃይለኛ 
ጉልበት እያለው ፤ እኛ ጋ ሲደርስ ምነው ጉልበቱ ራ’ደ 
!? ዛለ !? ቄጠማ ሆነ !? ለዛውም በአሸባሪው ሕወሓት 
በሺህዎች የሚቆጠሩ ንጹሐን በግፍ ተጨፍጭፈው 
፤ የዘር ማጥፋት፤ የጦር ወንጀል ፤ በሰብዓዊ ፍጡር 
ላይ ወንጀል ተፈጽሞ፤ በመቶዎች የሚቆጠሩ በቡድን 
አስገድዶ ደፋሪዎች ቅስማቸው ተሰብሮ።

አሜሪካውያን የቬትናም ጦርነትን ዳር እስከ 
ዳር ሆ ብለው እንዲቃወሙ ያደረጋቸው ጦርነቱ 
ፍትሐዊ ስላልሆነ ወይም ወደ 60 ሺህ የሚጠጉ 
ወታደሮች በመሞታቸው ብቻ አይደለም። በደቡብ 
ቬትናም በተፈጸመ የአየር ድብደባ የናፓል ቦንብ 
ፍንጣሪ ያቃጠላት የዘጠኝ ዓመቷ ታዳጊ ፋን ቲ 
ኪም ቃጠሎው የፈጠረባትን ኃይለኛ የሚያነገበግብ 
ህመም እንዲያስታግስለት ልብሷን አውልቃ እርቃኗን 
እጇን ዘርግታ እየተንሰፈሰፈች ከሌሎች ህጻናት ጋር 
በፍርሀትና በስቃይ ከፍንዳታው ስትሸሽ የአሶሼትድ 
ፕሬስ ጋዜጠኛ ፍቶ አንስቶ ወደ አሜሪካ ከላከው ከቀናት 
በኋላ ኒውዮርክ ታይምስን ጨምሮ በሌሎች ጋዜጦች 
መታተሙ የአሜሪካውያንን የጸረ ጦርነት ተቃውሞ ወደ 
አዲስ ምዕራፍ አሸጋገረው። አሜሪካም ብዙ ሳትቆይ 
ከቬትናም በሽንፈት ለቃ ወጣች። ሰሜኑና ደቡቡ 
ቬትናምም ተዋሀደ ። የፎቶ ጋዜጠኛው የፑሊትዘርና 
የሌሎች ታላላቅ ሽልማቶች አሸናፊ ሆነ። የጦርነቱን 
ምዕራፍ የቀየረችው የዛኔዋ ብላቴና ኪም ዛሬ በከናዳ 
ቶሮንቶ የልጅ ልጅ አይታ ከመኖር ባሻገር በየአጋጣሚ 
የጦርነትን አስከፊነት ትገልጻለች።

ታሊባን ሴቶች እንዳይማሩ እስከግድያ ይደርስ 
የነበረን አፈናውን ለዓለም ያሳወቀችው ከታሊባን ጥይት 
በተአምር የተረፈችው የሴቶች የመማር መብት ተሟጋቿ 
የኖቤል ተሸላሚዋ ብላቴና ማላላ ዮሱፍዚ ናት ። እንዲህ 
ያሉ አጋጣሚዎች እንዳሉ ሆኖ ፤ የሕዝብን ይሁንታ 
ለማግኘትና አስተያየቱን ለማስቀየር ትናንትም ሆነ ዛሬ 

ሀሰተኛ ሁነቶችንና ምስክሮችን ሲዘጋጁ ተመልክተናል። 
ጆርጅ ቡሽ የኢራቅን የኩየት ወረራ ለመቀልበስ ሕዝባዊ 
ድጋፍና የኮንግረስ ይሁንታ እንዲያገኝ ደጋፊዎቹ 
እረጅም ርቀት ሄደዋል ። በኩየት የአሜሪካ አምባሳደር 
ልጅ የሆነችው የ15 ዓመቷ ናይራህ አልሳባብ በሀሰት 
በጎ ፈቃደኛ ነርስ እንደሆነችና የኢራቅ ወታደሮች 
በምትሰራበት የኩየት ሆስፒታል መጥተው 312 በህጻናት 
ማቆያ (ኢንኩቤተር) የነበሩ ጨቅላዎችን አውጥተው 
ቀዝቃዛ ወለል ላይ ስላስቀመጧቸው ሕይወታቸው 
ወዲያው ማለፉን አሜሪካ ኮንግረስ ፊት ቀርባ እንባ 
እየተናነቃት በሀሰት በመመስከሯ ጦርነቱን ይቃወሙ 
የነበሩ የኮንግረስ አባላት ደግፈው ድምጽ እንዲሰጡ ፤ 
ጦርነቱን ይደግፉ የነበሩ አሜሪካውያን ቁጥርም ከ17 
በመቶ ወደ 41 በመቶ ከፍ ሊል ችሏል።

ሕወሓት በዘረፈው ዶላር የቀጠራቸው ሎቢስቶች 
እየታገዘ ሀሰተኛ የዘር ማጥፋት ፤ እርዳታን እንደ ጦር 
መሳሪያ መጠቀምና አስገድዶ መድፈር የሚሉ የፈጠራ 
ክሶችን በመደረት እያወናበደ ይገኛል። እነዚህ በአብነት 
ያየናቸው ሁነቶች ታሪክን እስከ  መቀየር  የደረሰ ተጽዕኖ 
ማሳደር የቻሉት ለሰው ልጆች ስሜት የቀረቡ እንዲሆኑ  
ተደርገው በመቀረጻቸው ነው። የእኛ የሚዲያዎቻችንም 
ሆነ የመንግሥት የኮሙኒኬሽንና የጠቅላይ ሚኒስትሩ 
ፕሬስ ሴክሬታሪያት የጎደላቸው ይህ ነው ። በዋናነት 
ተግባቦታችን በሚጠበቅበት ደረጃ ውጤታማ ሊሆን 
ያልቻለው በዚህ የተነሳ ነው ።

ለቀደሙት 21 ዓመታት የቀን ሀሩር የሌሊት ቁር 
እየተፈራረቀበት ፤ በቀበሮ ጉድጓድ የዕድሜውን ሲሶ 
ገብሮ ሲጠብቀው ፤ በትግራይ ሕዝብ ደስታና ኀዘን 
ተካፋይ ፤ በእርሻው በዘሩ በአረሙ በአጨዳውና በበራዩ 
እንዲሁም አንበጣን በመከላከል እንደ ተቀጣሪ አገልጋይ 
(ቀንጃ )ተለይቶት በማያውቀው ፤ ከሬሽኑ እየቀነሰ 
ለልጆቹ ትምህርት ቤትና ጤና ተቋም ሲገነባ ፤ በኮቪድ 
19 ለችግር ለተጋለጡ አሁንም ከእጅ ወዳፍ ከሆነች 
አበሉ ያካፈለ እሩህሩህና ለወገኑ ሟች የሆነ ሠራዊት 
በአረመኔውና ጉግማንጉጉ የትህነግ እፉኝት ቡድን 
ለማየት የሚዘገንንና ለመስማት የሚሰቀጥጥ ትውልድና 
ታሪክ ይቅር የማይለው ግፍ ተፈጽሞበታል። በዚህም 
ከ6ሺህ በላይ የሠራዊቱ አባላት በተኙበት በውድቅት 
ሌሊት በግፍ  ተጨፍጭፈዋል። ከ80 በመቶ በላይ 
የሚሆነው ስንቁ ትጥቁ ከባድ መሳሪያው ተዘርፏል። 
ጥቅምት 30 ቀን 2013 ዓም ከ1600 በላይ ንጹሐን 
በማይካድራ በማንነታቸው ሳምሬ በተባለ የሕወሓት 
ወጣት ገዳይ ቡድን ተጨፈጨፉ።

ሆኖም ይህን የዘር ማጥፋት ፣ የአገር ክህደትና 
የጦር ወንጀል ጊዜ ወስደን ለሕዝባችን ለወዳጅና 
ጎረቤት አገራት ፤ ለአፍሪካ ሕብረት ፣ ለኢጋድ ፣ 
ለመንግሥታቱ ድርጅት፣ ለአሜሪካና ለምዕራባውያን 
በልኩና በአግባቡ ባለማሳወቃችን የሕግ የበላይነት 
የማስከበር እና የሕልውና ዘመቻችንን ሶስት ሳምንት 
ባልሞላ ጊዜ እጅን በአፍ በሚያስጭን ወታደራዊ ድል 
ብንቋጭም፤ በአሸባሪው ሕወሓት መሰሪና ሀሰተኛ 
ፕሮፓጋንዳ ትግራዋይም እነ አሜሪካም ስለተነሱብን 
የሠራዊታችንም ሆነ የመንግሥታችን መልካም ስም 
ከመጠልሸቱ ባሻገር ፤ በዘር ማጥፋት ፣ እርዳታን እንደ 
ጦር መሳሪያ በመጠቀም፤ በአስገድዶ መድፈርና በዘረፋ 
የፈጠራ ክስ ተፈርጀን ጫናው በመበርታቱ እንደ አገርም 
እንደ ሕዝብም ሰለባ ሆነን ሳለ እንደ ወራሪና ወንጀለኛ 
በመታየታችን በተናጠል የተኩስ አቁም ከትግራይ 
ልንወጣ ችለናል።

ኢትዮጵያ ለዘላለም ትኑር !

•

ለጊዜያዊ ፖለቲካዊ ጥቅም 
ሲል የሀውዜንን ሕዝብ 

በገበያ ቀን በአውሮፕላን 
አስፈጅቶ ሙሾ የሚያወርድ፤ 
የአዞ እንባ የሚያነባና 
ሀውልት የሚያቆም 
የሀፍረተቢሶች ስብስብ ነው። 
በ77 ድርቅ ለትግራይ ሕዝብ 
የተላከ እርዳታን ሽጦ የጦር 
መሳሪያ የገዛ ትግራዋይን 
በርሀብ የጨረሰ ለፖለቲካዊ 
ቁማር ምንም ከማድረግ 
የማይመለስ ቡድን ነው

ኢያሱ መሰለ

ኢትዮጵያውያን መልካችን፣ ቋንቋችንና ሃይ 
ማኖታችን ዥጉርጉር ቢሆንም የተገነባንባቸው 
ማሕበራዊና ሃይማኖታዊ እሴቶቻችን ተወራራሽና 
ተቀራራቢ በመሆናቸው ተመሳሳይ ሰብእና ያለን 
ሕዝቦች ነን። አብዛኛዎቻችን እንደየ ሃይማኖታችን 
አስተምህሮ የፈጣሪያችንን ቃል ለመፈጸም የተዘጋጀ 
ሥነ ልቦና ያለን ነን።ዘር፣ ቋንቋና ሃይማኖት ሳንለይ 
እርስ በእርሳችን እንዋደዳለን፤ እንከባበራለን፤ በፍቅር 
ተሸናንፈን ብሄር፣ ቋንቋና ሃይማኖት  ሳይገድቡን 
እየተጋባን በደምና በአጥንት እንተሳሰራለን። 

በዚህም የአንድ ቤተሰብ አባላት ግማሹ ሙስሊም 
ግማሹ ክርስቲያን እስከመሆን ደርሷል።ይህ  ትስስር 
ታዲያ በሕዝቦች መካከል ሰላማዊ መስተጋብር 
እንዲፈጠርና የአብሮነታችን ማገር እንዲጠብቅ 
አስችሏል።    

ኢትዮጵያ በክርስትናና በእስልምና ቅዱሳት 
መጻህፍት ስማቸው ከተጠቀሱ ጥቂት የዓለማችን 
አገራት አንዷ ናት።እንደ መካ መዲና ወይም እንደ 
እየሩስዓለም ዓለምን ያስደነቁ መሲሆች ወይም 
ተአምር የፈጸሙ ነብዮች ሳይፈጠሩባት በሁለቱም 
ሃይማኖቶች ውስጥ ቦታ ተሰጥቷታል።

የተወሰነውን ብናስታውስ እንኳ  በመጽሐፍ ቅዱስ 
‹‹ኢትዮጵያ እጆቿን ወደ እግዚአብሄር ትዘረጋለች›› 
በሚል ስትጠቀስ ነብዩ መሃመድ ኡላማዎቻቸው 
ወከባና እንግልት ሲፈጸምባቸው ባዩ ጊዜ ወደ 
ኢትዮጵያ ሂዱ፤ በዚያ ፍትህ የሚያውቅ ንጉስ አለ። 
ብለው እንደጠቀሷት  ይታወቃል፡፡

ሙስሊሙና ክርስቲያኑ በነበራቸው ማሕበራዊ 
ሕይወት ደስታቸውንና ኀዘናቸውን እየተጋሩ ረዥም 
ዘመናትን አሳልፈዋል፤ አንድ ወንዝ እየቀዱ፣ አንድ 
ገበታ እየተቋደሱ አንዳንዴም በአንድ ጣራ ሥር 
እየኖሩ እዚህ ደርሰዋል።   

ተወዳጁ ድምጻዊ ቴዎድሮስ ካሳሁን /ቴዲ አፍሮ/ 
ካንጎራጎረው ዜማ ቀንጨብ አድርገን የወሰድነው አንጓ 
ጉዳዩን ፍንትው አድርጎ ሊያሳይ ይችላል። 

ተዋዶ ያለበት እስላም ክርስቲያኑ፣
ተዘነጋሽ እንዴ ኢትዮጵያ መሆኑ?
አንቺም ባ’ይማኖትሽ እኔም ባ’ይማኖቴ፣
መኖር እንችላለን አይጠበንም ቤቴ፡፡
 በእርግጥ ኢትዮጵያውያን  የሃይማኖት ልዩነት 

ሳንፈጥር አብሮነታችንን አጠናክረን የኖርን ሕዝቦች 
ስለ መሆናችን ከስንኞቹ በላይ ያደግንባቸው ወይም 
የኖርንባቸው አካባቢዎች ምስክሮቻችን ናቸው።ያም 
ሆኖ ስንኞቹ የሙስሊሙና የክርስቲያኑ ጥምረት ምን 
ያህል እንደሆነ የሚያሳዩ ናቸው። 

ሃይማታዊ እሴቶቻችን ከጥላቻ ይልቅ 
ፍቅርን፣ ከክፋት ይልቅ ርህራሄን፣ ከልዩነት ይልቅ 
አንድነትን፣ ከእብሪት ይልቅ ትእግስትን፣ ከመንፈግ 
ይልቅ መስጠትን  ወዘተ የሚያስተምሩን በመሆኑ 
በሰብእናችንና በኢትዮጵያዊ ማንነታችን ላይ ትልቅ 
አስተዋጽኦ አድርገዋል።

በዛሬው የአገርኛ አምድ ዝግጅታችን ተዋዶ፣ 
ተከባብሮና ተዛዝኖ የመኖር ሃይማኖታዊ 
አስተምህሯችን ለሰላማችንና ለአንድነታችን ምን 
አስተዋጽኦ አለው? በተማርነውና በተለማመድነው 
እሴት ልክ እየኖርን  ነው? እየጾምን ባለነው የሁዳዴና 
የረመዳን ጾም በረከት ለማግኘት ምን ማድረግ አለብን? 
በሚሉትና በሌሎችም ጉዳዮች  ዙሪያ የሃይማኖት 
አባቶችን አስተያየት ለማጠናቀር ሞክረናል፤ 
እንደሚከተለውም አቅርበነዋል። 

 ሊቀ ህሩያን ሰርጸ አበበ በኢትዮጵያ ኦርቶዶክስ 
ተዋህዶ ቤተክርሰቲያን የመንበረ ፓትሪያርክ  የሕዝብ 
ግንኙነት መምሪያ ምክትል ሃላፊ እንደሚናገሩት፤ 
የወንጌል ትምህርት ማዕከል የሚያደርገው ፍቅር ላይ 
ነው።ፍቅር በቃላት ብቻ ሳይሆን በሕይወት /በመኖር/ 
የሚገለጽ ነው። ፍቅር ሰው ለሆነ ፍጡር ብቻ ሳይሆን 
ለአንስሳትም ሆነ ለማንኛውም ሥነ ፍጥረት ዋጋ 
መሥጠትን ያጠቃልላል። 

ኢትዮጵያውያን ሃይማኖትና ብሄር ሳይለየን  
ከመላው ሕዝብ  ጋር አብሮ ለመኖር ያለን እሴት 

ከኢትዮጵያ አልፎ ሌላውን ዓለም የሚያስደንቅ ነው 
ይላሉ ሊቀ ህሩያን ሰርጸ። በብሄርና በሃይማኖት 
መለያየት እንኳን ቢኖር ሁላችንም የዘር ሀረጋችን 
ወደ ኋላ ቢቆጠር ርቀን ሳንሄድ ግንዳችን አንድ ሆኖ 
የሚገኝ ሕዝቦች ነን ይላሉ።

እንደ ሊቀ ህሩያን አባባል ሃይማኖት የግል ስለሆነ 
ሰው የራሱን ሃይማኖት ይዞ ሊቀጥል ይችላል።በሌላ 
በኩል መረዳዳት፣ መፈቃቀር፣ የአንተ ችግር ከእኔ 
ይብሳል መባባል ሃይማኖታዊ  እሴት እንደሆነ 
ይገልጻሉ።

በመጽሐፍ ቅዱስ ‹‹ለሰው ሁሉ በጎ ነገር አድርጉ›› 
ተብሏል ያሉት ሊቀ ህሩያን የእስልምና እምነት 
ተከታዮች በነብዩ መሃመድ ምክር ወደ ኢትዮጵያ 
ሲመጡ  በወቅቱ የነበሩ የክርስትና እምነት አባቶች 
በሃይማኖታቸው ላይ ችግር ይፈጥራል ብለው 
ቢያምኑ ኖሮ ባልተቀበሏቸው ነበር። ግን በፍቅር 
ተቀብለዋቸው፤ እየተመካከሩና እየተረዳዱም በሰላም 
ለመኖር በቅተዋል ብለዋል።

መተሳሰቡና መቀራረቡ የማንንም ሃይማኖት 
የሚጫን ሳይሆን ይልቁንም እንደፈጣሪ ቃል ለማደር 
የሚረዳ ነው።እነዚህን ገንዘብ ሊገዛቸው የማይችሉ 
ነባር እሴቶቻችንን በወጉ ይዘናቸው በነበር ሰዓት  
ፍቅርና በረከት በዝቶልን አይተናል።

ሃይማኖት ግላዊ ምርጫ ነው  የሚሉት ሊቀ 
ህሩያን ሙስሊም የነበረ ክርስቲያን፤ ክርስቲያን 
የነበረም ሙስሊም የሚሆንበት አጋጣሚ ሊፈጠር 
ይችላል ብለዋል።እስከ አሁን የመጣንበት አብሮነት 
ለአገራችን ሰላምና  ለማሕበራዊ ሕይወታችን ማማር 
ከፍተኛ ጥቅም ነበረው ይላሉ።

 አሁን አሁን ጊዜንና ወቅትን እየጠበቀ በሚመጣ 
በሽታ አብረን የቆይንባቸው እሴቶቻችንን የሚሸረሽሩ 
ተግባራት ሲፈጸሙ ይታያል።የሃይማኖት ተከታዮች 
እና ሃይማኖት ተቋማት  ጥቃት ሲደርስባቸው 
ታዝበናል።ሁሉም ሃይማኖቶች  እንዲህ አይነቱን 
ተግባር የማይደግፉት መሆኑ ይታመናል።መፍትሄ 
የሚሆነው  በአንድ ድምጽ ማውገዝና ምዕመኑ ነባሩን 
እሴት አጠንክሮ አንድነቱን እንዲያስጠብቅ ማድረግ 
ነው።

በውይይት ሊፈቱ የሚገባቸውና  እዚህ ግቡ  
የማይባሉ ምክንያቶችን ለጠብ መንስኤ  አድርጎ 
ህዝብን የሚያለያይ ሥራ ሲሰራ የሃይማት አባቶች 
ዝም ማለት እንደሌለባቸው ሊቀ ህሩያን ይመክራሉ ።  

እንደ ሊቀ ህሩያን አስተያየት ሃይማኖት የሰዎችን 
ስሜት በቀላሉ ሊኮረኩር የሚችል ስስ ጉዳይ በመሆኑ 
አንዳዴ በሃይማኖት ሽፋን ፖለቲካዊ ጉዳያቸውን 
ለማስፈጸም የሚጥሩ አካላት ሰርገው በመግባት 
አጀንዳቸውን ለማስፈጸም ሲሞክሩ አባቶች ሀይ 
ሊሏቸው ይገባል።

ባለንበት ወቅት እንደ አገርም ይሁን እንደ ሕዝብ 
ዋጋ ያስከፈሉን በርካታ ጉዳዮች  ተከስተዋል።ሰዎች 
ለሃይማኖታዊ እሴቶች ተገዢ ቢሆኑ ኖሮ  በአገር እና 
በሕዝብ ላይ ጉዳት ባልደረሰና  ስጋቶችም ባልኖሩ 
ነበር።  የየትኛውም ሃይማኖት ማጠንጠኛው ሰላም፣ 

ፎ
ቶ

፡-
 ኢ

ያ
ሱ

  መ
ሰለ

ፍቅር፣ ወንድማማችነት፣ መተዛዘን፣ መከባበር፤ 
በአጠቃላይ መልካም ነገር መሥራት ነው።ሁሉም 
ሰው እንደየሃይማኖቱ ሰማያዊ ጸጋን ያጎናጽፉኛል 
ብሎ የሚጠብቃቸው እነዚህ እሴቶቹ   ለምድራዊ 
ህይወቱም እጅግ ጠቃሚ ናቸው፡፡

    ለበርካታ ዓመታት የቋንቋ፣ የብሄር፣ የሃይማኖት 
ልዩነት ችግር ሳይሆንብን ተዛዝነንና ተከባብረን 
የምንኖር ሕዝቦች ሆነን ሳለ ከቅርብ ጊዜ ወዲህ 
ኢትዮጵያ ውስጥ ይፈጸማሉ ተብለው የማይታሰቡ 
ግፎችና ጭካኔዎች ሲፈጸሙ ማየታችን በእጅጉ 
የሚያሳፍር ነው።ይህ የጭካኔ ተግባር የሃይማኖት 
አባቶች የሚጠበቅብንን ሥራ አለመስራታችንን 
የሚሳይ ነው ሲሉ ሊቀ ህሩያን ገልጸዋል።

እንደሃይማኖታዊ አስተምህሮ መንጋውን 
የሚጠብቅ እረኛ ነው።መንጋው መረን የሚወጣው 
እረኛ ሳይኖረው ሲቀር ነው።መንጋዎችን ማሰማራት፣ 
ከተኩላና ከቀበሮ ጠብቆ ወደ ማደሪያቸው 
ማስገባት ከሃይማኖት አባቶች የሚጠበቅ ሃላፊነት 
ነው።የሃይማኖት አባቶች ልጆቻቸው ፈጣሪ 
የሚወደውን ሥራ እንዲሰሩ በተግሳጽም፣ በምክርም፣ 
በትምህርትም  ማስገንዘብ ይኖርባቸዋል።

ኢትዮጵያ ውስጥ በየቦታው ተፈናቅለው 
ላሉ ሰዎች፣  ለጠፋው ነፍስ፣ ለወደመው ንብረት 
ሃይማኖታዊ እሴቶቻችን በሚፈለገው ደረጃ 
በሕብረተሰቡ ዘንድ አለመስረጻቸው አንድ ምክንያት 
ሊሆን ይችላል።ስለዚህ እንደ እስልምና እና ክርስትና 
አስተምህሮ የሁለቱም ሃይማኖት አባቶች ተወቃሽ 
ናቸው።በዚህም በዚያም ሃይማኖት ውስጥ የነበሩ 
አባቶች አገርን እንደአገር  አቁመው ለልጆቻቸው 
ያስተላለፉት አብሮነትን የሚያጠናክሩ ቅርርቦችን 
በመፍጠራቸው ነው።የሚፈለገውን ያህል አይሁን 
እንጂ ዛሬም የአባቶቹን እሴት ጠብቆ የሚሄድ 
ትውልድ አልጠፋም፡፡

በአንዳንድ የኢትዮጵያ አካባቢዎች ላይ 
የደረሰው መከራ ሃይማኖታዊ ተግባራትን በመፈጸም 
አንድነትን ለማጠናከር የሚረዳ አጋጣሚ ሲሆን 
ተመልክተናል። የሃይማኖት አባቶች ይህንን 
በተግባር አሳይተውናል።ዘርና ሃይማኖትን ሳይለዩ 
ለተቸገሩ ወገኖች ድጋፍ አድርገዋል።ኢትዮጵያውያን 
ከአባቶቻችን የወረስነው ማንነትም ይህ ነው።

አሁን ያለንበት ወቅት ሙስሊሙ የረመዳን 
ጾም ክርስቲያኑ የሁዳዴን ጾም እየጾመ ያለበት 
ነው።በኑሮ ወድነትና በሰላም መደፍረስ ምክንያት 
በርካታ  የተቸገሩ  ሰዎች አሉ።በጾም ወቅት ብቻ 
ሳይሆን ሁል ጊዜም ቢሆን የተቸገሩ ወገኖችን መርዳት 
የየሃይማኖቶቹ ጥብቅ አስተምህሮ ነው።ሃይማታዊ 
እሴቶቻችን የሚያስተምሩን ከተረፈን ላይ ሳይሆን 
ካለን ላይ እንድናካፍል ነው።

የእለት ጉርስና ልብስ ያጡ ወገኖችን የመርዳት 
ሃይማኖታዊ ግዴታ አለብን። ፈጣሪ የተራቡ፣ የተጠ 
ሙና የታረዙ ምስኪኖችን እንዲታገዙ ይፈልጋል። 
ይህ በክርስትናው ብቻ ሳይሆን በእስልምናውም ያለ 
አስተምህሮ ነው። በተለይም በጾም ወቅት እንዲህ 

አይነቱ የበጎ አድራጎት ተግባር ይበረታታል።
እግዚአብሄር እኛን ሊታዘበን ያመጣብን ፈተና 

እንደሆነ አስበን የተቸገሩ ወገኖቻችንን መርዳት 
ይኖርብናል።ሙስሊሙም ክርስቲያኑም እንደ አንድ 
ሕዝብ ቆመን የመስጠትና አቅመ ደካሞችን የማገልገል 
ሃይማኖታዊ እሴቶቻችንን አጠናክረን በመቀጠል 
ለተቸገሩ ደራሽነታችንን በተግባር ማስመስከር 
ይኖርብናል ብለዋል።  

   ሼህ ኑሪ ሁሴን በአዲስ አበባ አራዳ ክፍለ ከተማ 
ወረዳ ስድስት ነዋሪ ናቸው።ከትውልድ አካባቢያቸው 
መጥተው አዲስ አበባ መኖር ከጀመሩ ስልሳ አምስት 
ዓመታትን አስቆጥረዋል።በኖሩባቸው ዓመታት 
የአካባቢያቸው ነዋሪዎች የሃይማኖት ልዩነት ሳይፈጥሩ 
ማሕበራዊ ሕይወታቸውን ሲመሩ መቆየታቸውን 
ይናገራሉ።እስላምና ክርስቲያን በችግር፣ በኀዘንና 
በደስታ ወቅት እየተረዳዱ የኖሩ ናቸው።ሌላው ቀርቶ 
ጋብቻ መስርተው ልጆችን እስከ መውለድ የደረሱ 
ሙስሊምና ክርስቲያን አባወራዎችና እማወራዎች 
በየመንደራችን መኖራቸውን ተናግረዋል። 

ፈጣሪ ሰውን ሲፈጥር አስቀድሞ የፈጠረው 
አዳምና ሄዋን ነው ያሉት ሼህ ኑሪ እስላምም ይሁን 
ክርስቲያን መነሻው አንድ ነው ብለዋል።ሁለቱም 
በተረዱት መጠን የፈጣሪያቸውን ትእዛዝ ለመፈ ጸም 
የሚጥሩ ናቸው። አስተምህሯቸው ሰዎች ፈጣሪያቸውን 
እንዲፈሩ፣ እርስ በእርሳቸው በፍቅርና በሰላም እንዲኖሩ 
ስለሚያደርጋቸው ሁል ጊዜ መልካም ነገሮችን ለማድረግ 
የሚዘጋጁ ናቸው። በጉርብትና ቡና እየተጣጡ፣ በእድር 
ኀዘናቸውን እየተከፋፈሉ፣ በእቁብ እየተጋገዙ፣ ሌላው 
ቀርቶ በጋብቻ እየተሳሰሩ የኖሩ ናቸው።የአገራቸውን 
ዳር ድንበር ለማስጠበቅ አንድ ላይ ዘምተዋል፤ 
ደማቸውን አፍስሰዋል፤ ተሰውተውም በአንድ ጉድጓድ 
ተቀብረዋል። 

ሼህ ኑሪ በድሮ ጊዜ ተደረገ ስለተባለ አንድ 
ጉዳይ ከወላጆቻቸው የሰሙትን እንዲህ ይናገራሉ። 
‹‹ሙስሊምና ክርስቲያን በአንድ ጉዳይ ለመምከር 
ሸንጎ ይቀመጣሉ።በጉዳዩ ዙሪያ ተነጋግረው ስምምነት 
ላይ ይደርሳሉ። በመጨረሻ መተማመናቸውን፣ 
አብሮነታቸውንና ፍቅራቸውን ለመግለጽ ሲሉ ሁለቱም 
የሃይማኖታቸው ሥርዓት በሚያዘው መሰረት የባረኩትን 
የየራሳቸውን የከብት ስጋ አስረው በአንድ እቃ ከቀቀሉ 
በኋላ ተመግበዋል ይባላል።በወቅቱ የነበሩት የሃይማኖት 
አባቶች ሰው ልዩነቱን አቻቻሎ መኖር እንደሚችል 
ያሳዩበት ምሳሌ ነው።‹‹ሙስሊሙ ቢስሚላሂ›› ብሎ 
ሲባርክ ክርስቲያኑ ‹‹በስመአብ ወወልድ ወመንፈስ 
ቁዱስ አሃዱ አምላክ›› ይላል።ይህን መሰረታዊ ልዩነት 
ሊሆን ይችላል።ዞሮ ዞሮ አቅጣጫና አንድምታው ግን 
አንድ ነው።                       

   ሁለቱም ባርከው ያረዱትን ከብት እንዳይቀላቀል 
አድርገው በአንድ እቃ ሲቀቅሉት ፈሳሹ ሁሉንም 
እንደሚያዳርሰው ሳይታወቅ ቀርቶ አይደለም።ነገር ግን 
በዋና ዋና ሃይማኖታዊ መርሆዎች ቢለያዩም በበርካታ 
ጉዳዮች የማይለያዩ መሆኑን ለማሳየት ነው።አንዳቸው 
ከአንዳቸው ተገልለው የማይኖሩ እንደሆነ የተረዱበት 
ምሳሌ ነው›› ይላሉ። 

የሃይማኖት ልዩነት መለያየትንና መራራቅን 
አይፈጥርም። ቅዱስ ቁርዓን ከሰው ጋር በፍቅር ኑሩ፣ 
ተዋደዱ ይላል እንጂ ተለያዩ አይልም።ዘመናትን 
የተሻገረው የሙስሊምና የክርስቲያን አብሮነት በዚህ 
ብቻ የሚገለጽ አይደለም።ከክርስትና ወደ እስልምና 
ከእስልምና ወደ ክርስትና ሃይማኖትን እስከማስለወጥ 
የሚደርስ ማሕበራዊ ትስስር ያለን ነን። 

በዚህም በዚያም ሃይማኖት ውስጥ  ለተቸገረ 
ስጥ ስለሚል ሙስሊሙ ለክርስቲያኑ ክርስቲኑም 
ለሙስሊሙ ይለግሳል።ሙስሊም በጾም ወቅት በዓመት 
ካገኘው ነገር ለምስኪኖች መስጠት ሃይማታዊ ግዴታ 
አለበት።ካለው ነገር ላይ ለተቸገረ ያካፍላል።

ባለንበት ወቅት ሰው በኑሮ ውድነት እየተፈተነ ነው። 
በእርስ በእርስ ግጭትና ድርቅ ምክንያት የተፈናቀሉ 
ወገኖቻችን አሉ።እነርሱንም መርዳት ይጠበቅብናል። 
ትናንት የነበረው አብሮነታችን ዛሬም አለ፤ ወደፊትም 
ተጠብቆ ይኖራል ብለዋል። እኛም በዚሁ  ሼህ ኑሪ ሃሳብ 
የዛሬውን ዝግጅታችንን እናጠቃልላለን። 

ሀገርኛ
ማህበራዊ

እሴቶቻችን - አብሮነታችንን ያጠበቁ ካስማዎች

ሊቀ ህሩያን ሰርጸ አበበ፤ ሼህ ኑሪ ሁሴን ፤

ወጣቶች
ማህበራዊ

የቤት ዋጋ በየጊዜው የሚጨምር እንደሆነ ቢታወቅም 
ታህሳስ 2014 ዓ.ም  በተደረገው ጥናት መሠረት  ይህ 
ተገጣጣሚ አሁን ባለው የቤት ዋጋ መነሻነት በካሬ ሜትር 
17ሺህ ብር ቅናሽ አለው። በዚህ ስሌት ሲታይ ሦስት እጥፍ 
ከሌላው መደበኛ የቤት ዋጋ የተሻለ ሆኖ ተገኝቷል።

መኖሪያ ቤቶች ተደራርበው ሲሰሩ የቦታ ጥበት ችግርን 
ያቃልላሉ። ይህ ፕሮጀክትም እንዲህ አይነት መፍትሔ 
ሰጪ መሆኑ ተመራጭ ያደርገዋል። በተገጣጣሚ ቤቶች 
የሚቆመው ሕንፃ የፊኒሽንግ ሥራዎችን ስለሚያጠናቅቅ 
የጅብሰምና የልስን ሥራዎች አያስፈልጉትም። 
ፕሮጀክቱን ወደ ሥራ ለማስገባት እንደመነሻ ለማሽንና 
ለኢንዱስትሪው ሼድ ግንባታ 28ሚሊዮን ብር ማስፈለጉ 
በጥናቱ ተመላክቷል። 

በሙሉ አቅሙ መሥራት ሲጀምር 12 ማሽነሪዎችን 
በማቆም ፋብሪካው በሳምንት እስከ 7 ወለል ያላቸውን 
አራት አፓርታማዎች መገንባት የሚያስችሉ የተገጣጣሚ 
ቤቶችን ግብዓት ያመርታል። ይህንንም ለማስጀመር 500 
ሚሊዮን ብር ኢንቨስት ማድረግ ይጠይቃል ተብሏል።

አንዷን የቤት ክፍል ለመሥራት የሚወስደው ስድስት 
ሰዓት ብቻ ሲሆን በ24 ሰዓት ውስጥ ሦስት እራሳቸውን 
የቻሉ የቤት ክፍሎችን ማምረት ይቻላል። የተመረተው 
ግብዓት ማድረቂያ ክፍል ገብቶ ለስራው ዝግጁ መሆኑ 
ሲረጋገጥ ወደ ቦታው ተወስዶ የሚገጠም ይሆናል። 
የቤቶቹ ጥንካሬም ከሕንፃዎች እኩል ያገልግሎት እድሜ 
እንዲኖራቸው የተደረጉ ናቸው።

የመከላከያ ኢንጅነሪንግ ኮሌጅ የሥራውን 
ተተግባሪነት በማየትና የተገጣጣሚ ቤቶች መሥሪያ 
ኢንዱስትሪ በአገር ውስጥ ቴክኖሎጂ ብቻ እንደሚገነባ 
በመተማመን ፕሮጅክቱን ወደ ተግባር ማስገባት 
እንደሚቻል ማስተማመኛ ቃል ሰጥቷል።

አሁን አዲስ አበባ ዩኒቨርሲቲ ሥራውን ከልሶት 
በመጠናቀቅ ላይ ስላለ ወደ ትግበራ የሚገባበትን 
መንገድም በመነጋገር ላይ እንዳሉ መምህር ወንድማገኝ 
ገልጿል። ከአዕምሯዊ ንብረት ጽሕፈት ቤት የዚህን ፈጠራ 
ማረጋገጫ /ፓተንት/ የማግኘቱ ሂደት እየተጠናቀቀ 
መሆኑ ተነግሯል።

28 ሚሊዮን ብር ፋይናንስ አድርጎ ሥራውን 
የሚደግፈው አካል ስለጠፋ በቀላሉ ሊፈታ የሚችለው 
የቤት ችግር አሁንም አንገብጋቢ ጉዳይ ሆኖ መቀጠሉን 
መምህር ወንድምአገኝ ተናግሯል። በቀላሉ ሊፈቱ የሚችሉ 
ጉዳዮች የሰዎች የዘላለም ጥያቄ ሆነው ሳይመለሱ ሲቀሩ 
ያማል የሚለው መምህር ወንድማገኝ የሰዎች የመኖሪያ 
ቤት ጉዳይ የሀብትና የገንዘብ ብቻ ሳይሆን የነፃነት ጉዳይ 
ነው ብሏል። 

እርሱ ይዞ የመጣው ሥራ መንግሥት በፖሊሲ ደረጃ 
ያስቀመጣቸውን በርካታ ነገሮች መሬት ላይ ለማውረድ 
የሚያግዝ እንደሆነ ተናግሯል። በዚህ ሥራ ላይ ደፈር 
ብሎ ኢንቨስት ማድረግ የሚፈልግ አካል የተሻለ መጠቀም 
የሚያስችል እድል እንዳለውም ጠቁሟል። 

በ24 ሰዓት ውስጥ ሦስት የቤት ክፍሎችን መገንባት 
ወይም በሳምንት ውስጥ ባለ ሰባት ወለል አራት 
አፓርታማዎችን መገንባት ምን ያህል ገንዘብን ሊያስገኝ 
እንደሚችል መረዳት አይከብድም፤ ነገር ግን ከግልም 

ይሁን  ከመንግሥት ተቋም  ደፍሮ የሚገባ አካል በመጥፋቱ 
መመለስ የነበረባቸው የመኖሪያ ቤት ጥያቄዎች ሳይመለሱ 
ቀርተዋል፤ ይገኝ የነበረውም ገቢ ባክኗል ብሏል። 

እስካሁን ባለው መረጃ ኢትዮጵያ ከውጭ 
የምታስገባቸው ዋና ዋና የግንባታ ግብዓቶች 60 በመቶ 
እንደሚሆኑ ጥናቶች ያሳያሉ ያለው የሥራው ባለቤት 
ይህ የቤት ግንባታ ከአገር ውስጥ ምርቶች ወደ 70 በመቶ 
የሚሆነውን የግንባታ ግብዓት መጠቀሙ ሌላው መልካም 
ጎኑ እንደሆነ ጠቅሷል።

ቤቶቹ እርስ በእርስ የሚደራረቡት በብሎን እየታሰሩ 
ስለሆነ አሥፈላጊ በሆነ ጊዜ በባለሙያና  በመሣሪያ እገዛ 
ተነቅለው ወደ ሌላ ስፍራ እንዲሄዱ ከተፈለገም ምቹ 
ናቸው፤ ይህም ከመደበኛ  ሕንፃዎች ይለያቸዋል ተብሏል።

በወቅቱ መርሐ-ግብሩ ላይ ተገኝተው ንግግር 
ያደረጉት የከተማ እና መሠረተ ልማት ሚኒስቴር 
ሚኒስትር ክብርት ጫልቱ ሳኒ በዘርፉ ለሚታዩ ችግሮች 
ተገቢውን ምላሽ መስጠት የሚችለው አገር በቀል 
ዕውቀትና ልምድ ነው የሚል ፅኑ አቋም አለን ብለዋል። 
የውጪ ቴክኖሎጂዎችን ብቻ ተመርኩዞ የኮንስትራክሽን 
ኢንዱስትሪውን ተወዳዳሪ ማድረግ እንደማይቻል 
ገልጸዋል። 

ስለሆነም በጥናት ላይ በመመሥረት አገር በቀል 
ዕውቀቶችን፣ ግኝቶችን፣ የምርምር ውጤቶችንና 
ቴክኖሎጂዎችን በማስፋፋትና በማላመድ እንዲሁም 
በየደረጃው በማስረፅ የኮንስትራክሽን ኢንዱስትሪውን 
ተወዳዳሪነት ማሳደግ ይገባል ብለዋል። 

መኖሪያ ቤትን ጨምሮ ለማኅበራዊና ኢኮኖሚያዊ 
እንቅስቃሴያችን የምንገለገልባቸው መሠረተ ልማቶች 
በአመዛኙ የኮንስትራክሽን ዘርፉ ውጤት ናቸው ያሉት 
ሚኒስትሯ የኮንስትራክሽን ኢንዱስትሪው ለአገር 
ኢኮኖሚና ማኅበራዊ ዕድገት የሚያበረክተው አስተዋፅዖ 
በቀላሉ የሚታይ እንዳልሆነም ጠቅሰዋል። 

ዘርፉ የአገሪቱን ልማት ለማፋጠንና የፈጠራ 
ሥራዎችን ለማበረታታት እንዲሁም ሥራ አጥነትን 
ለመቀነስ ብሎም ዜጎች ከልማቱ ተጠቃሚ እንዲሆኑ 
ለማድረግ የሚጫወተው ሚና ቀላል አለመሆኑን 
ሚኒስትሯ ባደረጉት ንግግር ገልፀዋል። 

ኢንዱስትሪው ከሠለጠነ የሰው ኃይል እጥረት 
ባሻገር ከግብዓትና ከቴክኖሎጂ አንፃርም በአመዛኙ 
በውጪ ምርት ላይ ጥገኛ ሆኖ መቆየቱ በዓለም አቀፍ 
ደረጃ በሚፈለገው ልክ ተወዳዳሪ እንዳይሆን ካደረገው 
ምክንያት አንዱ ነው ብለዋል። 

ይህን ችግር ለመፍታት በአገሪቱ ውስጥ ያሉ 
የትምህርት ተቋማት፣ የምርምርና ስርፀት ማዕከላት 
እንዲሁም በኮንስትራክሽን ዘርፍ የተሠማሩ የግልና 
የመንግሥት ተቋማትን በማስተሳሰር መሥራት ወሳኝ 
እንደሆነ ተናግረዋል።

በዚህ መንገድ የኮንስትራክሽን ቴክኖሎጂ ፈጠራ 
ውጤቶች በኢንዱስትሪው ውስጥ ሲሰርፁ የዘርፉን ችግር 
ከመፍታትና ተወዳዳሪነትን ከማሳደግ አኳያ ጉልህ ጥቅም 
አላቸው ብለዋል። ፈጠራዎቹ በሥርፀት ኢንዱስትሪው 
ውስጥ ገብተው አገልግሎት ላይ እንዲውሉ ሁሉም 

አካላት በርብርብ መሥራት ይገባቸዋልም ነው ያሉት 
ሚኒስትር ጫልቱ።

በአገር በቀል ፈጠራ ባለቤቶች መካከል የልምድ 
ልውውጥና የዕውቀት ሽግግር በማድረግ ለበለጠ 
የፈጠራ ውጤት እንዲተጉ ይደረጋል ያሉት ሚኒስትሯ 
ኢንዱስትሪውንም የፈጠራ ውጤቶች ማዕከል በማድረግ 
በሂደት ዓለም አቀፍ ተወዳዳሪነትን ለማሳካት ታሳቢ 
ተደርጎ መሠራት አለበት ሲሉ አሳስበዋል። 

የኮንስትራክሽን ማኔጅመንት ኢንስቲትዩት ዋና 
ዳይሬክተር ኢንጂነር ታምራት ሙሉ በበኩላቸው የአገሪቱ 
የኮንስትራክሽን ኢንዱስትሪዎች በዓለም አቀፍ ደረጃ 
በሚጠበቀው ልክ ተወዳዳሪ ካልሆኑባቸው ምክንያቶች 
አንዱ በአብዛኛው የምንጠቀማቸው ቴክኖሎጂዎች 
በውጭ አገራት ቴክኖሎጂዎች ላይ ጥገኛ ስለሆኑ ነው 
ያሉ ሲሆን፤ ይህ ሁኔታ እንዲሻሻል በዘርፉ ያሉ ዕውቀቶች 
እንዲዳብሩ፤ ፈጠራዎችም እንዲበረታቱ ማድረግ 
ያሥፈልጋል። ስለዚህም ለፈጠራ ባለሙያዎችና ተቋማት 
ዕውቅና በመስጠት ለበለጠ ሥራ እንዲነሳሱ ማድርግ 
እንደሚስፈልግም ገልጸዋል። 

ለዚህም መነሻ ይሆን ዘንድ የፈጠራ ባለሙያዎችን 
የሚያበረታቱ መድረኮች ማዘጋጀት እንደጀመሩ እና 
የፈጠራ ሥራዎቹ የዘርፉን ችግር የሚያቃልሉ ሆነው 
ሲገኙ በፋይናንስ እንዲደገፉ ለማስቻል አጋር አካላት 
በቦታው ተገኝተው እንዲከታተሉ መደረጉን አቶ ታምራት 
ተናግረዋል።

በመድረኩ የሚመለከታቸው የመንግሥት ተቋማትና 
የኮንስትራክሽን ሥራዎች ማኅበራት፣ የፋይናንስ 
ሴክተሮችን የሚመሩ አካላትና ሌሎችም ተሳታፊ 
እንዲሆኑ ተደርጓል። 

የተካሄደው የኮንስትራክሽን ዘርፍ የፈጠራ ሥራዎችን 
የማስተዋወቅና የማስረፅ ሁነት አስገዳጅ እንዲሆን 
አመርቂ ምክንያቶች አሉ። ዋነኛው ምክንያት ግን 
ኢትዮጵያ ለኮንስትራክሽን ዘርፉ ከምትገለገልባቸው 
60 በመቶ የሚሆኑት የግንባታ ዕቃዎች ከውጪ አገራት 
የሚገቡ መሆናቸው ነው። 

መንግሥት በአሥር ዓመት ዕቅዱ ውስጥ 80 በመቶ 
የሚሆነውን የግንባታዎች ግብዓት ለመተካት አቅዶ 
እየሠራ መሆኑን ይናገራል። ሆኖም እስካሁን ያሉት 
መረጃዎች እና የቅርብ ጊዜ ጥናቶች እንደሚያመላክቱት 
የአገሪቱ የኮንስትራክሽን ሥራ ግብዓቶች አብዛኞቹ 
ከውጪ የሚገቡ ናቸው።

ከቅርብ ጊዜ ወዲህ እንደ አማራጭ ተወስዶ 
እየተሠራበት ያለው በዘርፉ የአገር በቀል የፈጠራ 
ሥራዎችን በማበረታታት፣ በማስተዋወቅና በማስረፅ 
የግንባታ ዕቃዎችን በአገር ውስጥ ምርቶች መተካት ላይ 
ነው። 

እኛም አገር በቀል ግብዓትና እውቀትን ተጠቅመው  
ከኋላ ቀር አሠራርና አኗኗር ሊያላቅቁን የሚጥሩ 
ግልሰቦችንና ተቋማትን እያከበርን የሚመለከተው 
አካልም በሚችለው ሁሉ ከጎናቸው ቢቆምና አስፈላጊውን 
ማበረታቻ  ቢያደርግላቸው አገርና ሕዝብ ይጠቀማሉ 
በማለት ተሰናበትን። ከእውቀት አፈራሽ ዘመናዊ 
ቴክኖሎጂ ጋር ወደፊት!!!   

ኢያሱ መሰለ እና ውብሸት ሰንደቁ 

የፈጠራ ሰዎች ሁል ጊዜ  ችግር ፈቺ ግኝቶችን 
እያስተዋወቁ ኋላ ቀር አሠራርና አኗኗራችንን በመግራት 
ወደ ዘመናዊነት የሚያሸጋግሩን ባለውለታዎቻችን ናቸው። 
ዛሬ በተለያዩ ዘርፎች ዓለምን እየለወጡ የሚገኙት 
የፈጠራ ውጤቶች በአንድ ወቅት  በአንድ ግለሰብ ወይም 
በአንድ ቡድን ተደጋጋሚ ሙከራና ጥረት እውን የሆኑ 
ናቸው። በትራንስፖርት፣ በጤና፣ በሥነሕንጻ፣ በቴሌኮም 
ወዘተ የፈጠራ ሰዎች ያበረከቷቸው የምርምር ውጤቶች 
ምን ያህል እየጠቀሙን እንዳሉ መረዳት አይከብድም። 
ይህ ደግሞ እስከ ዛሬ ከነበረው ፍጥነት በእጅጉ ጨምሮ 
ወደ ፊትም የሚቀጥል ይሆናል።

ከቅርብ ጊዜ ወዲህ ፈጠራና ክሂል እንደ አገር 
መበረታታቱን ተከትሎ አንዳንድ ወጣቶች አዳዲስ 
አሠራሮችን ለማስተዋወቅ መንፈሳቸው ተነቃቅቷል። 
አንዳንዶች የራሳቸውን አዲስ ሥራ ሲፈጥሩ ሌሎችም 
“ጎግል” እያደረጉ የሚያዩቱን ቴክኖሎጂ በአካባቢያቸው 
ከሚያገኙት ቁስ አስመስለው በመሥራት አኗኗራችንንና 
አሠራራችንን ለማዘመን ሲጥሩ ይታያል። ቀደም ባለው 
ዝግጅታችን ጎግል አድርገው ባገኙት ግንዛቤ የተለያዩ 
ተግባራትን ለማከናወን የሚረዳ ሶፍት ዌር ያበለጸጉ፣ 
የወርቅ አፈር የሚያጥብ ማሽን የሠሩና ሌሎችንም በዘርፉ 
ጥረት ያደረጉ ወጣቶችን አስተዋውቀናችኋል።

ከሰሞኑ በተካሄደ አንድ ሁነት ላይ ደግሞ 
በኮንስትራክሽን ዘርፉ ላይ ያተኮሩ ሥራዎች ተቃኝተው 
ነበር። ‹‹የኮንስትራክሽን ቴክኖሎጂ የፈጠራ ሥራዎችን 
በማበልፀግና በማስፋፋት ኢንዱስትሪውን እናዘምናለን›› 
በሚል መሪ ሃሳብ በዘርፉ የተሠሩ ሥራዎች የትውውቅና 
ሥርፀት መርሐ ግብር ተካሂዷል።

በዚህ መርሐ ግብር ላይ ለኮንስትራክሽን ዘርፍ 
መዘመንና መሳለጥ የሚያገለግሉ መተግበሪያዎችን 
ጨምሮ ከ14 በላይ ሥራዎች ለታዳሚዎች ይፋ ተደርገው 
ከሥራው ባለቤቶች ማብራሪያ ተሰጥቶባቸዋል። ሥራዎቹ 
በግለሰቦች፣ በዩኒቨርሲቲዎችና በኮሌጆች አማካኝነት 
የተሠሩ ናቸው።

በዛሬው የወጣቶች አምድ ዝግጅታችን  የመኖሪያ 
ቤት ችግርን ለመቅረፍ በተመጣጣኝ ወጪና በፍጥነት  
ተገጣጣሚ ቤቶችን መሥራት የሚያስችል ቴክኖሎጂ ይዞ 
የመጣ ወጣት መምህርን  እናስተዋውቃችኋለን።

ወጣት ወንድማገኝ ገለታ ይባላል፤ መምህር 
ነው። የመጀመሪያ ዲግሪውን ከአዳማ ዩኒቨርሲቲ፣ 
ሁለተኛ ዲግሪውን ደግሞ ከአዲስ አበባ ዩኒቨርሲቲ 
በአርክቴክቸራል ኢንጅነሪንግ ተመርቋል። አሁን 
በባሕርዳር ዩኒቨርሲቲ አርቴክቸር ትምህርት ክፍል 
በመምህርነት እያገለገለ ይገኛል።

ወጣቱ የሠራው ዲዛይን በኮንስትራክሽን ማኔጅመንት 
ኢንስቲትዩት ዘንድ ተፈላጊና ተወዳጅ ሆኗል። በተናጠል 
የተሠሩ ቤቶችን ገጣጥሞ ህንጻ ማድረግ የሚያስችል 
አሠራርን ለአገራችን ያስተዋወቀ ነው። 

የተናጠል መኖሪያ ቤቶቹ ግብዓቶች በኢንዱስትሪ 
ውስጥ ከተመረቱ በኋላ የትም ሥፍራ ላይ ተገጣጥመው 
ሕንጻ መሆን የሚችሉና በውስን ቦታ ላይ በርካታ አባ 
ወራዎችን ማስፈር የሚያስችሉ ናቸው።

ቤቶቹ ከኮንክሪትና ከብረት ግብዓት ተመርተው 
በብሎን ይገጣጠማሉ። እያንዳንዱ ቤት ሲገጣጠም 
ምን ያህል እንደሚሸከም ጥንካሬው በሳይንሳዊ መንገድ 
የተረጋገጠ ነው። እያንዳንዱ ክፍል የላይኛውን የሚሸከም 
ስትራክቸራል ዲዛይን ተሠርቶለታል። በተገጣጣሚ 
ክፍሎቹ አስክ “ጂ ፕላስ 7” (ከወለል በላይ እስከ 7 ፎቅ) 
ድረስ መሥራት እንደሚቻልም ተመላክቷል። 

በአሠራሩ ላይ ተጨማሪ ቴክኖሎጂዎችን ለማከል እና 
የሚታዩ ግድፈቶችን ለማረም ከአዲስ አበባ ዩኒቨርሲቲ 
ሳይንስና ቴክኖሎጂ ኢንስቲትዩት ጋር እየተመከረበት 
ይገኛል። የኮምፒውተር ሲሙሌሽን ሥራውም ተጠናቋል። 
ፕሮጀክቱ ተግባራዊ ቢደረግ ዓመት ባልሞላ ጊዜ ውስጥ 
የበርካታ ዜጎችን የመኖሪያ ቤት ጥያቄ ይመልሳል ተብሎ 
ታምኖበታል። 

የመኖሪያ ቤት ፈላጊዎች ቤት ለማግኘት በርካታ 
ዓመታትን ሳይጠብቁ የቤት ተጠቃሚ እንዲሆኑ 
ያስችላቸዋል ተብሏል። ከዋጋ አንፃርም የተሻለ  መሆኑ 
ተገልጿል።  

የወጣት መምህሩ ብቃትና አገራዊ ፋይዳው

ወጣት ወንድማገኝ ገለታ
ሊሰራ የታሰበው ተገጣጣሚ ቤት

የምድር በረከት

ለምለም መንግሥቱ

ማገዶም ሆነ በቴክኖሎጂ የታገዘ የኤሌክትሪክ 
ኃይል ሳያስፈልግ፣በአካፋና ዶማ ለመቆፈርም የሰው 
ጉልበት ሳይጠይቅ፣በራሱ ኃይል ገፍቶ ከምድር ውስጥ 
እየተፍለቀለቀ በመውጣት ለሰው ልጅ አገልግሎት የሚሰጥ 
የተፈጥሮ የምድር ውስጥ የሙቀት ኃይል አንዱ የተፈጥሮ 
ፀጋ ማሳያ ነው።  ሰዎች የጤና ችግር አጋጥሟቸው ፈውስ 
ሲፈልጉ ተፍለቅልቆ ወደላይ ከሚወጣው ፍልውሃ ሥር 
ሆነው በሙቀቱና በእንፋሎቱ ይታከማሉ።  ድንች፣የበቆሎ 
እሸት፣እንቁላልና ሌላም ተቀቅሎ ለምግብነት የሚውል 
ነገር በላስቲክ ቋጥረው በፍል ውሃው ቀቅለው ይመገባሉ።  
አካባቢን ሳይበክሉ ምግቦቻቸውን አብስለውና የጤና 
ፈውስ አግኝተው ወደቤታቸው ይመለሳሉ።  ደጋግመውም 
ወደስፍራው ይሄዳሉ።  አንዳንዶችም ይህን የተፈጥሮ 
የፍል ውሃ ፀጋ ከሃይማኖታዊ ፈውስ ጋር አያይዘው 
ሲጠቀሙበት ይስተዋላል። በአንዳንድ አካባቢም ቦታውን 
በመከለል ለመታጠቢያ አገልግሎት በማዋል የገቢ ምንጭ 
አድርገው ይጠቀሙበታል።  ያለድካምና ያለከልካይ 
ከምድር ውስጥ በሚገኘው ፍል ውሃ መጠቀም በኢትዮጵያ 
እንዲህ ተለምዷል። ይህ የምድር ውስጥ ሙቀት ሀብት 
ለአዲስ አበባ ከተማ መመሥረትም ምክንያት መሆኑ 
ይነገራል።  በአዲስ አበባ ከተማ የመታጠቢያ አገልግሎት 
እየሰጠ የሚገኘው የፍልውሃ አገልግሎት እቴጌ ጣይቱ 
ከመኖሪያቸው ከእንጦጦ ቤተመንግሥታቸው አዲስ አበባ 
ብለው ወደ ሰየሟት ስፍራ በደረሱ ጊዜ በፍልውሃው 
ተማርከው አሁን የምትጠራበትን ስም አዲስ አበባ ብለው 
እንዳወጡላት የሚናገሩ የታሪክ ድርሳናት አሉ ። 

የምድር ውስጥ ሙቀት (ጂኦተርማል) በተለይ 
በስምጥሸለቆ (ሪፍትቫሊ) የኢትዮጵያ ክፍል በስፋት 
መኖሩን መረጃዎች ይጠቁማሉ። ሀብቱ ለኤሌክትሪክ ኃይል 
ምንጭነት በመዋል አገራዊ ኢኮኖሚን ከፍ በማድረግ 
አስተዋጽኦ እንደሚያበረክት የዘርፉ ተመራማሪዎች 
ያስረዳሉ።  በዚህ ረገድም በኢትዮጵያ ጅምር ሥራ 
ቢኖርም ተጠናክሮ ባለመቀጠሉ፣በኢንቨስትመንትና 
በሰው ኃይል የአቅም ውስኑነት፣በትኩረት ማነስ ከሀብቱ 
የኤሌክትሪክ ኃይል በማመንጨት ተጠቃሚ መሆን 
ሳይቻል ቆይቷል።  እንዲህ ያለውን ሀብት በአማራጭነት 
በመጠቀም የኤሌክትሪክ ኃይል ማዳረስ አለመቻሉና 60 
በመቶ የሚሆነው ኢትዮጵያዊ በጨለማ ውስጥ ለመኖር 
መገደዱ ቁጭት ያሳድራል።  አማራጮች ሳይታዩ በተወሰነ 
የኃይል አቅርቦት ላይ ብቻ መረባረብ ተገቢ እንዳልሆነም 
አንዳንዶች አስተያየት ይሰጣሉ።  

በኢትዮጵያ ስለሚገኘው የምድር ውስጥ ሙቀት 
(ጂኦተርማል) ሳይንስን መሠረት አድርገው በአዲስ 
አበባ ዩኒቨርስቲ የተፈጥሮ ሳይንስ ኮሌጅ የምድር ሳይንስ 
ትምህርት ክፍል መምህር ፕሮፌሰር ገዛኸኝ ይርጉ 
እንደሚከተለው አስረድተዋል።  ምድር በተፈጥሮ ውስጧ 
የጋለ ነው። በመሆኑም በምድር ውስጥ የታመቀ የሙቀት 
ኃይል አለ። ውስጥ ያለው ሙቀት  የምድር ቅርፊት 
ወደሚባለው የላይ  አካል የሚወጣው እንጂ የጂኦተርማል 
ኃይል በየትኛውም የዓለም ክፍል የሚገኝ የተፈጥሮ 
ፀጋ ነው።  ወደ ምድር ውስጥ ጠለቅ ባለ ቁጥር ሙቀቱ 
እየጨመረ ነው የሚሄደው።  ይህን ሀብት ከምድር ውስጥ 
በማውጣት ኢኮኖሚያዊ ተጠቃሚ መሆን ይቻላል። 
ኢትዮጵያን አቋርጦ የሚሄደው የምሥራቅ አፍሪካ 
ስምጥ ሸለቆ ለየት ያለ የስነምህዳር አቀማመጥ(ጂኦሎጂ) 
ያለውና አካባቢው በጥልቀት በተቆፈረ ቁጥርም የሙቀት 
መጠኑ እየጨመረ ይሄዳል።  በዚህ የስምጥሸለቆ አካባቢ 
የመሬት መንቀጥቀጥ ይከሰታል። ይህንኑ ተከትሎም 
እሳተጎመራ (ቮልካኖ) ፍንዳታም ይከሰታል። እነዚህ 
ክስተቶች አካባቢውን ለየት የሚያደርጉ ሲሆን ለኃይል 
ምንጭ መገኛ ቁልፍ ስፍራ ነው።  ፍልውሃ፣እንፋሎት 
የሚባሉት ሁሉ የምድር ሙቀት መገለጫዎች ናቸው። 
ኢትዮጵያ የዚህ ፀጋ ባለቤት ስትሆን፣ከአፋር ጀምሮ 
በመተሐራ፣አዳማ፣ሀዋሳ፣ውስጥ ለውስጥ የስምጥ ሸለቆን 
ተከትሎ ሀብቱ መኖሩን ማረጋገጫዎች አሉ።  በራሱ ኃይል 
ወደላይ ከወጣው በተጨማሪ አንድና ሁለት ኪሎ ሜትር 
ቁፋሮ ቢከናወን የሚፍለቀለቅ ኃይለኛ ግፊት ያለው ውሃ 
ይገኛል። ይህን ኃይለኛ ግፊት ያለው የሚፍለቀለቅ ውሃ 
ለኤሌክትሪክ የኃይል ምንጭ ጥቅም ማዋል ይቻላል። 

የኢትዮጵያ ስምጥ ሸለቆ የሚባለውን ዋና የአፋር 
አካባቢን ተከትሎ የሚገኘውን ሀብት ለመጠቀም ከዛሬ 
50 ዓመት በፊት ጀምሮ  ልዩ ትኩረትና ጥናት ሲደረግ 

ቆይቷል ። አንዳንድ ለውጦችም ታይተው ነበር። ይሁን 
እንጂ በተመሳሳይ ወቅት  ኬንያ ላይ የታየው ውጤት 
ኢትዮጵያ ውስጥ አልታየም።  ኬንያ በጣም በመሥራት 
በምድር ሙቀት(ጂኦተርማል) ከአንድ ሺ ሜጋ ዋት በላይ 
የኤሌክትሪክ ኃይል በማመንጨት ትጠቀማለች።  ሀብቱ 
ቢኖርም ጥቅም ላይ ለማዋል በምርምርና ጥናት የታገዘ ብዙ 
ሥራ መሥራትና መዋዕለ ንዋይ ይጠይቃል። ኢትዮጵያ 
ውስጥ ሀብቱ በስፋት ይገኛል። ጥቅም ላይ ለማዋል ግን 
ውስንነቶች አሉ።  ዝዋይ አሉቶላንጋኖ በሚባል አካባቢ 
እስከ ሰባት ሜጋዋት የሚያመነጭ የሙከራ ኃይል ተጀምሮ 
ነበር ።  ይሁን እንጂ ተግባራዊ እንቅስቃሴ ላይ አይደለም።  
ከሙቀት ኃይል ኤሌክትሪክ የማመንጨት ተግባር በአገር 
ሀብትና የሰው ኃይል ብቻ የሚከናወን ተግባር አይደለም። 
በዘርፉ አቅም ያላቸውን ባለሀብቶች መሳብ ይጠይቃል።  
ኬንያም የውጭ ባለሀብቶችን በመሳብ ነው ከሀብቱ 
ተጠቃሚ ለመሆን የቻለችው ።  በኢትዮጵያ ላለፉት 
አስር አመታት አበረታች የሆኑ የጥናትና ምርምር ሥራዎች 
ተከናውነዋል። 

ጥናትና ምርምር መቋረጥ የለበትም የሚሉት 
ፕሮፌሰር ገዛኸኝ፤ እስካሁን በዘርፉ በተካሄደው መለስተኛ 
ጥናትና ፍለጋዎች በኢትዮጵያ ውስጥ ከ10ሺ ሜጋዋት 
በላይ የኤሌክትሪክ ኃይል ማመንጨት የሚያስችል 
በከርሰምድር ውስጥ የእንፋሎት ኃይል (ጂኦተርማል)
መኖሩ ተረጋግጧል።  ይህ ግምታዊ ውጤት እንጂ ሀብቱ 
ከፍተኛ መሆኑ አያጠራጥርም። ያልተቋረጠ ጥናትና 
ምርምር ያስፈልጋል የሚባለው የሀብት መጠን ለማወቅ 
ስለሚያግዝ ነው።  በከርሰምድር ውስጥ ያለው እንፋሎት 
አሁን ላይ ለኤሌክትሪክ ኃይል ማመንጫ ጥቅም ላይ እየዋለ 
ካለው፣እንዲሁም ለመጠጥ፣ለግብርና ሥራና ለተለያየ 
አገልግሎት ከሚውለው ውሃ የሚለይበትንም ፕሮፌሰሩ 
እንዳስረዱት፤ለተጠቀሱት አገልግሎቶች የሚውለው ውሃ 
በቅርብ ጥልቀት ውስጥ ነው የሚገኘው። እስከ ሶስት መቶ 
ኪሎ ሜትር ድረስ በቁፋሮ ይገኛል። ሙቀትም የለውም።  
ለአብነትም ከአቃቂ አካባቢ የሚወጣው የከርሰምድር ውሃ 
ከተከማቸ አለት ውስጥ ነው። ጂኦተርማል ግን በጥልቀት 
ውስጥ ነው የሚገኘው። 

ኢትዮጵያ አማራጭ የኤሌክትሪክ ኃይል ምንጭ 
እያላት ነገር ግን ተጠቃሚ አለመሆኗን በእርሳቸው እይታ 
እንዲገልጹልን ፕሮፌሰሩ ላቀረብንላቸው ጥያቄ በሰጡት 
ምላሽ፤እንደአገር የተለያዩ የኃይል አማራጮች መኖራቸው 
ይታወቃል።  ነገር ግን ተመራጭ ሆኖ እየተሠራበት ያለው 
ከግድቦች በሚመነጭ ኃይል ነው ኤሌክትሪክ እየተዳረሰ 
ያለው። ዝናብና ወንዞች ስላሉ ነው ግድብ ተመራጭ 
የሆነው። ይህም ኢትዮጵያ የውሃ ሀብት እንዳላት ማሳያ 
ነው። ከቴክኖሎጂ አጠቃቀም፣የምህንድስና ሙያ ያለው 
የሰው ሀብት መኖርም ሌላው ነጥብ መሆኑም ወደግድቡ 
ለማድላት በምክንያትነት ሊጠቀስ ይችላል። እነዚህ ሁሉ 
ወደሌላ አማራጭ ላለመሄድ ምክንያት ቢሆኑም አማራጭ 
ሀብቶችን መጠቀሙ ኢኮኖሚያዊ ተጠቃሚነትን 
የበለጠ ያጎለብታል።  መንግሥትም ፖሊሲን ከማሻሻል 
ጀምሮ የተለያዩ የኃይል ምንጮችን ለመጠቀም ጥረት 

እያደረገ መሆኑ ይታወቃል። ከነፋስ ኃይል የኤሌክትሪክ 
ኃይል በማመንጨት ተጨማሪ ኃይል ተፈጥሯል።  
ጂኦተርማል አንዱ የኤሌክትሪክ ኃይል አማራጭ እንደሆነ 
በመንግሥት በኩል ትኩረት ያገኘ መሆኑም ከረጅም ጊዜ 
ጀምሮ ይከናወኑ የነበሩ ሥራዎች ማሳያ ናቸው።  ኬኒያ 
በጂኦተርማል ላይ ትኩረት ያደረገችው እንደ ኢትዮጵያ 
በግድብ ለመጠቀም የሚያስችላት ሀብት ስለሌላት ነው። 

በጂኦተርማል ዘርፍ የተማሩ ኢትዮጵያውያን 
መኖራቸውን ያስታወሱት ፕሮፌሰር ገዛኸኝ፤በጂኦተርማል 
ተጠቃሚ የሆኑና በዘርፉም እውቀቱ ያላቸው እንደ 
ጣሊያን፣ኒዚላንድ አይስላንድ ያሉ አገሮች ሲሆኑ አገራቱ 
እንደ ኢትዮጵያ በማደግ ላይ ላሉ አገሮች የትምህርት ዕድል 
በመስጠት ባደረጉት እገዛ ኢትዮጵያውያንም የመማር 
ዕድሉን አግኝተዋል። ትምህርታቸውን አጠናቅቀው 
ወደ አገራቸው ቢመለሱም ብዙዎች ተመልሰው 
በመሄድ የተማሩትን ሙያ ለሌላ አገር በማዋል ላይ ነው 
የሚገኙት።  ትምህርቱና እውቀቱ ያላቸው ሙያተኞች 
ከአገራቸው ይልቅ በሌላ አገር መሥራትን የመምረጥ 
ነገር በኢትዮጵያ እየተለመደ ነው። በጂኦተርማል ዙሪያ 
አፋር ውስጥ ተንዳሆና ዝዋይ አካባቢ አሉቶ ላንጋኖ ላይ 
ለሙከራ የተቆፈሩ ጉድጓዶች በጣሊያኖች ድጋፍ ነው 
የተከናወነው።  ብዙ ኢትዮጵያውያን ባለሙያዎችም 
በቁፋሮ ቴክኖሎጂ በመሰልጠንና ልምድ በማግኘት ጥሩ 
የሚባል ተሞክሮ እንደነበር አስታውሰዋል። በጂኦተርማል 
ዙሪያ አፍሪካ ውስጥ ማሰልጠኛ ተቋቁሞ ትምህርት ለምን 
አይሰጥም የሚል ሀሳብ በነበረበት ወቅት በኢትዮጵያ 
ውስጥ ማሰልጠኛ እንዲቋቋም ሀሳብ ቢኖርም እንደአገር 
በነበረው የድጋፍ ማነስ ሳይሳካ ቀርቷል። ይህ እድል ወደ 
ኬኒያ እየተወሰደ ነው። በዚሁ ዙሪያ ብዙ ዝግጅት የነበረ 
ቢሆንም፤ጀምሩ ተጠናክሮ ባለመቀጠሉ ይህ ነው የሚባል 
ውጤት ላይ መድረስ አልተቻለም።  

እንደፈገርም የሚታየውን ክፍተት አስመልክተው 
ሲናገሩም፤ አንድ ነገር ይጀመራል ነገር ግን አይቀጥልም።  
በዘርፉ ልምድ ያላቸው አገር ውስጥ ገብተው ኢንቨስት 
እንዲያደርጉ መንግሥት ያደረገውን የፖሊሲ ማሻሻያ 
እርምጃ በመልካም ጎኑ ያነሳሉ።  ከዚህ ቀደም በነበረው 
አሠራር የውጭ ኩባንያዎች ኃይል አመንጭተው እንዴት 
መሸጥ እንዳለባቸው የሚገልጽ ሕግና ፖሊሲ አልነበረም። 
ኃይል የሚመነጨው ከግድቦች ነው። የማመንጨቱ 
ሥራም የሚከናወነው በመንግሥት ነው። በተሻሻለው 
ፖሊሲ የውጭ ኩባንያዎች ኢትዮጵያ ውስጥ ኃይል 
ማመንጨት ይችላሉ።  ከእንፋሎት ወይንም ከንፋስ ኃይል 
ማመንጨት የሚችሉበት አሠራር ተፈጥሯል። ኩባንያዎቹ 
ያመነጩትን ኃይል ቀጥታ ለተጠቃሚው አያደርሱም።  
ለመንግሥት ነው የሚሸጡት። ምክንያቱም በኤሌክትሪክ 
ገመድ ማስተላለፍ የሚችለው መንግሥት በመሆኑ። በዚህ 
አሠራር ኩባንያዎቹ ግንኙነታቸው ከመንግሥት ጋር ነው ። 
በዘርፉ የሚሠማሩ ኩባንያዎች የግድ የውጭ አገር መሆን 
የለባቸውም። አቅም ያላቸው አገር በቀል ኩባንያዎችም 
ሊሆኑ ይችላሉ።  ፖሊሲው ተሻሽሎ ከወጣ ዓመታት 
ተቆጥሯል። በዚህ መሠረት አገር ውስጥ የገቡ ኩባንያዎች 

የተለየ ነገር ካልገጠማቸውና በሥራው ከገፉበት በዘርፉ 
ውጤት እንደሚያዩ ተስፋ አድርገዋል። 

በዘርፉ የምርምር ሥራ እንዲጠናከር በተለይም 
በዩኒቨርስቲ በኩል መከናወን ስላለበት ተግባርም 
ለቀረበላቸው ጥያቄ ፕሮፌሰር ገዛኸኝ በሰጡት 
ምላሽ፤በዩኒቨርስቲ በኩል ተወዳድረው ለሚያልፉ 
የምርምር ሥራዎች የገንዘብ ድጋፍ ይደረጋል። ይሁን 
እንጂ ለጂኦተርማል የምርምር ሥራ ብቻ በሚል ቀጥተኛ 
የሆነ የገንዘብ ድጋፍ አይደረግም። እንፋሎት አለባቸው 
ተብለው የሚታወቁ ቦታዎች የእሳተጎመራ ቦታዎች 
ናቸው። በውስጡ የታመቀ አለት ይዞ የተቀመጠ ስፍራ 
ነው። በአንድ ወቅት ሊፈነዳ ይችላል። ይህ ቦታ በምን 
ሁኔታ ላይ እንደሚገኝና በውስጡም ስላለው  አጠቃላይ  
እንቅስቃሴ ጥናትና ምርምር ማድረግ ያስፈልጋል።  ዘርፉ 
አዋጭ ኢኮኖሚ እንዲኖረው በጥናትና ምርምር መደገፍ 
አለበት። 

የሀብቱ መገኛ በሆነው አፋር ክልል ስላለው 
እንቅስቃሴም በሰመራ ዩኒቨርስቲ ጂኦሎጂ 
ትምህርት ክፍል መምህር ጀማል አህመድን 
እንዳስረዱት፤በተለያየ ጊዜ በተደረገ የጂኦሎጂ ጥናት 
በአፋር ክልል ወደ ስምንት የሚደረሱ ቦታዎች 
ዳሉል፣ጊዱ፣ተንዳሆ፣ሚሌ፣መተከል፣ጎፋ፣ፈንታል 
ሀብቱ አለ። በእነዚህ አካባቢዎች የሚገኘው ሀብት 
እንፋሎቱ ከውስጥ ወጥቶ በትክክል የሚታይና ሰዎችም 
የሚያውቋቸው ናቸው። መምህር ጀማል እንዳሉት 
የጂኦተርማል ሀብት ለኤሌክትሪክ ኃይልነት ከመዋል ባለፈ 
ሁለት አበርክቶዎች አሉት። በውስጡ የተለያዩ ማዕድናት 
ሊገኝ ይችላል። ሁለተኛው ጥቅም ደግሞ የጂኦሎጂ 
የቱሪዝም መዳረሻ ሆኖ በማገልገል የኢኮኖሚ ምንጭ 
ይሆናል።  በአካባቢያቸው የሚገኘው ሀብት አሁን ላይ 
ለቱሪስት መስህብ ከመሆን ባለፈ ለኤሌክትሪክ ኃይል 
እየዋለ አይደለም። የሰመራ ዩኒቨርስቲ የጂኦሎጂ ትምህርት 
ክፍል በአፋር የሚገኙ የጂኦሎጂ ሀብቶች በአንድ ወቅት 
በተካሄደ ሲምፖዚየም ላይ ቀርቧል። በተቻለ መጠን 
ሀብቱን የማስተዋወቅ ሥራ እየተሞከረ ይገኛል። 

ሀብቱን የሚመራውና የሚያስተዳድረው ማዕድን 
ሚኒስቴር ሰሞኑን በድረገጹ ባስተላለፈው መረጃ 
ኢትዮጵያ በጂኦተርማል ኃይል ዘርፍ ያላት እምቅ ሀብት 
በመንግሥትም ይሁን በግሉ ዘርፍ ጥቅም ላይ ሲውል 
ለአገራችን የኃይል አቅርቦት ተጨማሪ አቅም እንደሚሆን 
አመልክቷል። 

እንደ ሚኒስቴሩ መረጃ ባለፉት ዓመታት በአርሲ 
ኢተያ የጂኦተርማል ኃይል ለማምረት እንቅስቃሴ ላይ 
የቆየው TM Geothermal operation PLC.(TMGO) 
በመጀመሪያው ምዕራፍ ላይ 50 ሜ.ዋት ኃይል የሚያመነጭ 
ሲሆን፣ኩባንያው የእንፋሎት ኃይል ማመንጫ ግንባታውን 
ለማከናወን ከMitsubishi Corporation እና SEPCOlll 
Electric Power Construction co., ltd ጋር የ 100 
ሚሊዮን ዶላር ስምምነት ተፈራርሟል። ኃይል የማመንጫ 
ግንባታው በሁለት ዓመት ውስጥ ተጠናቆ ወደ ኃይል 
ማመንጨቱ ይገባል።

የምድር ውስጥ ሙቀት ለአማራጭ  ኃይል 

የምድር ውስጥን የእንፋሎት ኃይል  ለተለያየ አገልግሎት በማዋል ለኢኮኖሚው የራሱን አስተዋጽኦ ማድረግ ይችላል፤

ዓለም አቀፍ

መዝናኛ

የብዕር ጠብታ  

በትረ ሙሴ (መልከ ኢትዮጵያ)

‹ዝናቡ..አንተ ዝናቡ? እማማ ሸጌ ተጣሩ። እጃቸውን 
በአዳፋ ቀሚሳቸው እየጠራረጉ።

‹እማማ ሸጌ! ዝናቡ አይበሉኝ..ስሜ ሸጋው ነው..እርሶ 
ትልቅ ሰው አይደሉ? ባኮረፈ ድምጽ።

‹ምን እኔ ላይ ዘራፍ ትላለህ! ያወጡልህ ጓደኞችህን 
እነሱን ሀይ አትልም ነበር›።

‹በቃ አይናገሩኝ..ሁለተኛ ዝናቡ ካሉኝ ግን..› ብሎ ዝም 
አለ። ፊቱ ላይ እየመጣ የሚሄድ ለቅሶ ይታያል። 

‹ሁለተኛ ዝናቡ ብልህ ምን ልትሆን? ወገኛ..ወገኛ 
ነህ›። እንዳውም ዝናቡ ነው የምልህ የምታመጣውን 
አያለሁ..›።

‹እንዳይሉኝ! ስሜ ሸጋው ነው ሸጋው›። እንባ 
እየተናነቀው..ትቷቸው ሄደ። ቤት ደርሶ..‹እማዬ..አንቺ 
እማዬ?

‹ጉድህ አያልቅ! ምን ሆንክ ዛሬ ደግሞ?
‹እማማ ሸጌ ዝናቡ እያሉኝ አይደል..! ለምንድነው 

ዝናቡ የሚሉኝ? ከእንግዲህ ዝናቡ ካሉኝ ግን..
‹ከእንግዲህ ዝናቡ ካሉህ ምን ልትሆን? ትልቅ ሰው 

እኮ ናቸው። ትልቅ ሰው ምንም ቢልህ ማክበር እንጂ 
እንደነዛ ጓደኞችህ መሳደብም ሆነ ድንጋይ መወርወር 
የለብህም› አለችው። 

የእናቱ ንግግር ከእማማ ሸጌ ባሰበት። እናቱ እማማ 
ሸጌን መሰለችው፤ እሳቸውም እንዲህ ነበር ያሉት። በዚህ 
ንዴት ውስጥ እያለ ከርቀት ‹ዝናቡ..ክረምቱ..ዶፉ› የሚል 
ድምጽ ሰማ። ጥርሱን እንደነከሰ ድምጹን ወደሰማበት 
አቅጣጫ ሮጠ።

ከርቀት ናሆምን አየው። እዛ ሁሌ የሚጫወቱበት 
የተበላሸችው መኪና ጋ። እንደ ሹፌር መሪዋን ወደዚያና 
ወደዚህ እየጠመዘዘ፣ በእግሩ የዛገውን ማርሽ እየጠበጠበ። 
አላየውም.፤ ልቡ የሚነዳው አሮጌ መኪና ላይ ነበር። 
በአፉ የዝናቡን ስም እየተጣራ..በእጁ መሪውን እየመዘወረ 
አንዳንዴም እንደ መኪና ድምጽ ባፉ እየተጫወተ 
እንደዚህ።

ቀስ ብሎ እያደባ ተጠጋው። ከእሱና ከእማማ ሸጌ 
በቀር ዝናቡ ብሎ የሚጠራው የለም። በትዕግስት፣ 
በመቻል ማሸነፍ አይችልበትም። አብዛኞቹን ጓደኞቹን 
እያደባ በማጥቃት፣ እያደባ በመፈንከት፣ እያደባ 
በመንከስ፣ እያደባ በመቧጨር፣ እያደባ በማነቅ፣ እያደባ 
በማስደንገጥ ከዝናቡ ወደ ሸጋው መልሷቸዋል። ናሆምን 
ግን አልቻለውም.፤ በጉልበትም በእድሜም ስለሚበልጠው 
ሊያስቆመው አልቻለም። 

በእሱ አማካኝነት ስሙን የረሱት ጓደኞቹ 
እንዳይመለሱ ይፈራል። የሚያደርገውን አድርጎ ከናሆም 
አፍ ላይ፣ ከናሆም ልብ ላይ ያን የማይወደውን ዝናቡ 
የሚል ስሙን መሰረዝ አለበት። ዛሬ ደግሞ በእማማ ሸጌና 
በእናቱ እንደተበሳጨ ነው ናሆምን ምን እንደሚያደርገው 
ሲያስብ የሆነ ክፉ ሀሳብ መጣለት።

ወርውሮ በማይስት እጁ ከመሬት ሁለት መጠነኛ 
ድንጋዮችን አነሳ። እንደ ዳዊት መሆን አማረው፤ አዎ ይህ 
ቀን እንደ ዳዊት ከምንምነት የሚነሳበት ነው። ሀያሉን 
ጎልያድ በወንጭፉ ጥሎ ከፍ የሚልበት። ናሆም ለእሱ 
እንደ ጎልያድ ነው። በሀይሉ፣ በጉልበቱ የሚታበይ። 
ብዙዎችን አሸንፎ ናሆምን ግን ታግሎ መጣል አልቻለም። 
ዛሬ የሚያሸንፈው ይመስለዋል፤ ዛሬ ካላሸነፈው መቼም 

አያሸንፈውም።
እያደባ ተጠጋው..አሮጌ መኪናዋ ላይ ተሰቅሎ ሁሌ 

እንደሚሉት አፉን እንደሞተር ኡ..ኡ እያደረገ አየው። 
ስሙ ይሰማዋል ‹ዝናቡ..ክረምቱ..ዶፉ›። እንደ ጎልያድ 
የገዘፈበትን ይሄን ጓደኛውን ወርውሮ ለአንዴና ለመጨረሻ 
ጊዜ ጀግንነቱን ያሳየዋል።

ከያዛቸው እኩያ ድንጋዮች አንዱን መረጠ። ጥርሱን 
እንደነከሰ ነው። እንደ ዳዊት ወንጭፉ ላይ ሳይሆን በግራ 
እጁ መዳፍ ላይ አስቀምጦ፣ በአምስት ጣቶቹ ደግፎ 
ወደ ፊት አሽቀነጠረው። ወርውሮ የሳተበት ጊዜ የለም። 
አይወርውር እንጂ ከወረወረ ግዳዩን ይጥላል። ምን አይነት 
እጅ ነው ያለው? የዳዊት ሞገስ፣ የዳዊት ሀይል በእሱ ግራ 
እጅ ላይ ያለ ይመስል ጠጠሮቹ ዝንፍ አይሉም። 

የኦሪቱ ዳዊት በግ ጠባቂ ነበር፣ በእግዚአብሄር 
የሚያምን፤ እሱ ግን በማን እንደሚያምን አያውቀውም። 
እናቱ ነበረች ትልቅ ሰው አትስደብ፣ ትልቅ ሰው አይሰደብም 
እያለች ብኩርናውን ሽራበታለች። አሁን የሚያምነው 
በራሱ ነው እና በግራ እጁ እና ደግሞ በሚያወናጭፋቸው 
ጠጠሮች።፡

የወረወረው ድንጋይ ኢላማውን ሳይስት መሪ 
የጨበጠ ናሆም ክርን ላይ አረፈ። ያን ቦታ ለምን መርጦ 
እንዳለመበት እሱ ብቻ ነው የሚያውቀው። ባለው 
የውርወራ ልምድ መሰረት የትኞቹ የሰውነት አካላቶች 
እንደሚያሙና እንደሚያንፈራፍሩ ያውቃል። ለዛም ሲል 
ነው የናሆም ጀርባና፣ ጭንቅላት ለመመታት እንዲያመች 
ሆኖ ፊቱ ተጋርጦ እያለ ክርኑን የመረጠው። 

ወርውሮ ማንፈርፈር እንጂ ማድማት አይፈልግም። 
ስስ ብልት እየመረጠ ነው የሚተኩሰው። አብዛኞቹ 
ጓደኞቹ ክርናቸውና ቁርጭምጭሚታቸው የተመታ ነው። 
እዛ ቦታ ላይ ስለመታቸው ይመስለዋል ዛሬም ድረስ ዝናቡ 
የሚለውን ስሙን የተጸየፉት። ይሄም ጓደኛው ስሙን 
እንዲጸየፈው ይፈልጋል። 

እሱ ስርዐት ከያዘ እማማ ሸጌ ናቸው የሚቀሩት። 
እሳቸውን ደግሞ እንዴት አድርጎ ዝም እንደሚያሰኛቸው 

ያውቃል። አጥሚት እንደሚወዱ ያውቃል። አንድ ጊዜ 
እነሱ ቤት መጥተው ሙቅ መስሏቸው ሊጡን ሊጠጡት 
ሲሉ ታላቅ እህቱ ነበረች ያተረፈቻቸው። ዝናቡ 
ማለታቸውን ካልተው ሙቅ መስሏቸው ሊጥ የጠጡትን 
እያነሳ ሰፈሩ ውስጥ ያወራባቸዋል። ያኔ ለስማቸው ሲሉ 
ዝናቡ ማለትን እርግፍ አድርገው የሚተው ይመስለዋል። 
ያኔ እንደ ዳዊት ሆነ ማለት አይደል?

ናሆም ከመኪናዋ ላይ ወድቆ መሬት ተንፈራፈረ። 
ከመኪናዋ ላይ ወድቆ መሬት ሲንፈራፈር አጠገቡ ቆሞ 
ሲያላግጥበት ነበር። ‹ሁለተኛ ዝናቡ ብለህ ብትጠራኝ…
እንዲህ ነው የማንፈራፍርህ› አለው ጥርሱን ነክሶ 
በጀግንነት ስሜት።

ናሆም የተመታ እጁን ባልተመታ እጁ ደግፎ መሬትን 
አሸሼ ገዳዎ አለባት። አፈር ከድሜ ደባለቃት።

‹ስማ! ስሜ ሸጋው ነው፤ ዝናቡ..ክረምቱ..ዶፉ ብትለኝ 
እንዲህ እንደ አሁኑ ሳታየኝ ነው ጉድ የምሰራህ› አለው።

ናሆም ምንም ሳይል ያደምጠዋል። አይኖቹ 
ወፋፍራም የእንባ ጽንስ አርግዘዋል። ከታች ወደ ላይ 
ሲያየው የሚያውቀው ዝናቡ አልመስልህ አለው። ፊልም 
ላይ እንደሚያያቸው ግብዳ ሰዎች አስፈሪ መስሎ ታየው። 
በእሱ ያልተመታው እሱ ብቻ ነበር ይሄው ዛሬ ምሱን 
ቀመሰ። የተመታ ክንዱን እንደያዘ ወደ ቤቱ ሄደ። ለአስራ 
አምስት ቀን ያህል አልተገናኙም። በአስራ ስድስተኛው 
ቀን ከእናቱ ጋር ቤተክርስቲያን ሄዶ ሊቆርብ ወረፋ 
ሲጠብቅ ነበር ናሆም ቆርቦ አፉን በነጠላው ይዞ ያየው።

‹ሸጋው? ናሆም ጠራው። በስሙ..ለመጀመሪያ ጊዜ።
‹ኧረ አንተ የቆረበ ሰው አያወራም..ሀጢዐት ነው›
ናሆም አፉን በነጠላውና በእጁ እንደ ሸፈነ ቀረበው። 

አንድ ጊዜ ማውራት ቢችል ‹ከዚህ በኋላ ዝናቡ አልልህም 
የሚለው ይመስለዋል። እዛው ነበር በልጅነት አንደበቱ 
ባለፈው ስለመታውህ ይቅርታ አድርግልኝ ያለው።

ከናሆም ጋር ወደ ቤት ሲሄዱ ‹ሸጋው..› የሚል አንድ 
ድምጽ ከኋላው ተሰማው። ሲዞር እማማ ሸጌን ነጭ በነጭ 
ለብሰው አሮጊት መላዕክት መስለው አያቸው።

 በጋዜጣው ሪፖርተር

ከሩሲያዊው ቢሊየነር ሮማን አብራሞቪች 
ጋር የተያያዙ እና 7 ቢሊዮን ዶላር የሚገመቱ 
ንብረቶች በጀርሲ ፍርድ ቤት ታግደዋል።

 ከቀናት በፊት የጀርሲ ፖሊስ በደሴቲቱ ላይ 
ከባለሀብቱ አብራሞቪች የንግድ እንቅስቃሴ ጋር 
ግንኙነት አላቸው ተብሎ በተጠረጠሩ ቦታዎች 
ፍተሻ ማድረጉን የጀርሲ የሕግ መኮንኖች ጽህፈት 
ቤት አሳውቋል።

ሩሲያ በዩክሬን ላይ በከፈተችው ጦርነት 
ምክንያት ቢሊየነሩ አብራሞቪች በዩኬ ማዕቀብ 
ውስጥ ከተካተቱበት ውስጥ ይገኛሉ። የደሴቲቱ 
አገር ጀርሲ የዩኬን በመከተል በተመሳሳይ ሰዎች 
ላይ ማዕቀብ ጥላለች።

የአገሪቱ ፍርድ ቤት ከ 7 ቢሊዮን ዶላር 
በላይ የሚገመቱት ከአብራሞቪች ጋር ግንኙነት 
አላቸው ተብለው በተጠረጠሩት እና በጀርሲ 
የሚገኙ ወይም በባለቤትነት በተያዙ ንብረቶች 
እንዳይንቀሳቀሱ ትእዛዝ አስተላልፏል ሲል 
የደሲቲቱ የሕግ መኮንኖች ክፍል ገልጿል።

ሮማን አብራሞቪች ባለፈው ወር ሩሲያ 
በዩክሬን ላይ በፈጸመችው ወረራ ምክንያት በዩኬ 
እና በአውሮፓ ሕብረት ማዕቀብ ከተጣለባቸው 
በርካታ ባለሀብቶች መካከል አንዱ ናቸው።

መንግሥታትም የባለሀብቶቹን ውድ ጀልባዎች 
እና ሌሎች የቅንጦት ንብረቶችን ለመውሰድ 
እርምጃዎቸውን እያጠናከሩ ነው።

    ቢሊየነሩ ከወራት በፊት የቼልሲ እግር 

የጀርሲ ፍርድ ቤት የሮማን 
አብራሞቪችን 7 ቢሊዮን ዶላር 

የሚገመት ንብረቶች አገደ

ኳስ ክለብን ለመሸጥ እንቅስቃሴ ጀምረው የነበረ 
ቢሆንም ማዕቀብ ከተጣለባቸው በኋላ ሂደቱ  
በእንግሊዝ መንግሥት እንዲቀጥል ተደርጓል።

ከካሪቢያን አገራት መካከል አንዷ የሆነችው 
አንቲጓ እና ባርቡዳ ዩናይትድ ኪንግደም በአብ 
ራሞቪች ባለቤትነት የተያዙ ቅንጡ ጀልባዎችን 
እንድትይዝ ለመርዳት ፈቃደኛ ብላ ነበር።

ባለሀብቱ በድምሩ በ1.2 ቢሊዮን ዶላር 
የሚገመት ዋጋ ያላቸው ቅንጡ ጀልባዎቻቸው 
በደቡብ ምዕራብ ቱርክ፣ በአውሮፓ ህብረት እና 
በዩኬ ስር ይገኛሉ።

በጋዜጣው ሪፖርተር

የጀርመኑ ፕሬዚዳንት ፍራንክ ዋልተር 
ስቴይንሜይር ኪቭን ለመጎብኘት ፍላጎት 
ቢኖራቸውም ከዩክሬን ባለሥልጣናት ፈቃድ ሳያገኙ 
ቀርተዋል ተብሏል፡፡

ፕሬዚዳንት ዘሌንስኪ የፕሬዚዳንት ፍራንክ 
ዋልተር ስቴይንሜይርን የኪቭ ጉብኝት ውድቅ 
አድርገዋ ይህንምም "ኪቭ አልፈለገችኝም" 
ያሉት ፕሬዚዳንት ፍራንክ ዋልተር ስቴይንሜይር 
ተናግረዋል፡፡ የ66 ዓመቱ አዛውንት ከፖላንድ 
ፕሬዚዳንት አንድሬ ዱዳ እና ኬሎች ከኢስቶኒያ፣ 
ላቲቪያ እና ሉትዋኒያ ፕሬዚዳንቶች ጋር ነበር ወደ 
ኪቭ ለማቅናት ያሰቡት፡፡

   ሆኖም ኪቭ በእርሳቸው ደስተኛ አለመሆኗን 
ተከትሎ የጉብኝት እቅዳቸው ሳይሳካ ቀርቷል፡
፡ በእርግጥ እነ አንድሬ ዱዳን ያካተተው የአውሮፓ 
ሕብረት ልዑክ ኪቭን ሊጎበኝ ስለመቻሉም የታወቀ 

ዩክሬን የጀርመን ፕሬዚዳንት 
እንዲጎበኟት ሳትፈቅድ ቀረች

ነገር የለም፡፡
የዩክሬን ፕሬዚዳንት ቮሎዶሚር ዘሌንስኪ 

ዋልተር ስቴይንሜይር ከሩሲያው ፕሬዚዳንት 
ቭላድሚር ፑቲን ጋር ባላቸው ግንኙነት ደስተኛ 
አይደሉም፡፡ ሩሲያ ኖርድ ስትሪም 2 የተባለ ሁለተኛ 
የነዳጅ ማስተላለፊያ ቱቦ በጀርመን መገንባቷን 
መደገፋቸውንም  ዜሌንስኪ ተችተዋል፡፡ ይህን 
ተከትሎም ነው አዛውንቱ ኪቭን እንዳይጎበኙ 
የከለከሉት፡፡

ስቴይንሜይር የሩሲያው ፕሬዚዳንት ቭላድሚር 
ፑቲን ከአሁን ቀደም ልክ በጦርነቱ እንደተስተዋለው 
"ደም" የጠማው እንዳልነበር በመግለጽም ከዩክሬን 
ጎን መቆሜ የሚያወላዳ  አይደለም ሲሉ ገልጸው 
ነበር፡፡ ሆኖም ሃሳባቸው ተቀባይነት አላገኘም፡፡

ጀርመን ከጦርነቱ ጋር በተያያዘ እንደ አውሮፓ 
ሕብረት የተወሰዱ የማዕቀብና ሌሎችንም እርምጃዎች 
ብትደግፍም ከሩሲያ ነዳጅ መግዛቷን ለማቆም ግን 
አልደፈረችም፡፡

ልጅነት

ብርሃን ፈይሳ   

በግንባታ ላይ የሚገኘው ብሔራዊ ስታዲየም 
ከአገሪቷ ግዙፍ ፕሮጀክቶች መካከል አንዱ መሆኑ 
ይታወቃል፡፡ በ1980ዓ.ም ኢትዮጵያ የምሥራቅና 
መካከለኛው አፍሪካ ዋንጫ (ሴካፋ) አሸናፊ መሆኗን 
ተከትሎ በወቅቱ በነበሩት የአገሪቷ መሪ ‹‹የኢትዮጵያ 
ሕዝብ ሽልማት›› በሚል ነበር የግንባታ ሃሳቡ 
የተጠነሰሰው፡፡ ይሁንና ሦስት አስርት ዓመታትን 
ለሚጠጋ ጊዜ ዘግይቶ፤ በ2008 ዓ.ም ወደ መጀመሪያው 
የግንባታ ምዕራፍ ተገባ፡፡

በኢፌዴሪ ባህልና ስፖርት ሚኒስቴር ባለቤትነት 
እየተገነባ ያለው ይህ ግዙፍና ዘመናዊ ስታዲየም 
ሲጠናቀቅም የዓለም ዋንጫን እና ኦሊምፒክን 
የማስተናገድ አቅም ይኖረዋል፡፡ አሁን በሁለተኛው ዙር 
የግንባታ ምዕራፍ ላይ የሚገኘው ስታዲየሙ ከተያዘለት 
ጊዜ አንጻር የዘገየ ቢሆንም፤ የስፖርት ቤተሰቡ 
መጠናቀቁን በጉጉት ይጠብቀዋል፡፡ ይህንንም ተከትሎ 
መንግሥት ከፍተኛ ትኩረት በመስጠት ግንባታውን 
እየተከታተለ ይገኛል፡፡       

ከሰሞኑም በኢፌዴሪ የሕዝብ ተወካዮች ምክር 
ቤት የመንግሥት ወጪ አስተዳደርና ቁጥጥር ጉዳዮች 
ቋሚ ኮሚቴ አባላት የብሔራዊ ስታዲየም ግንባታ 
አፈጻጸምን በተመለከተ በስፍራው ተገኝተው የመስክ 
ምልከታ አድርገዋል፡፡ ቋሚ ኮሚቴው በተሰጠው 
የአስፈጻሚ መስሪያ ቤቶች የኦዲት ግኝት ሪፖርት 
የመመርመር ተግባር መሠረት የ2012 በጀት ዓመት 
ክዋኔ ኦዲት ሪፖርት መነሻ በማድረግ የመስክ ምልከታ 
አድርጓል፡፡ በዚህም ሁለተኛ ዙር ግንባታው ከተጀመረ 
ሁለት ዓመት ያስቆጠረውን ስታዲየምና በዙሪያው 
እየተገነቡ የሚገኙ ተጓዳኝ ሥራዎችን ጎብኝተዋል፡፡  

ከኦዲት በኋላ ማስተካከያ የተደረገባቸውንና 

ያልተደረገባቸው ጉዳዮች ላይም ከሚኒስቴሩ የሥራ 
ኃላፊዎች ጋር ተወያይተዋል፡፡ በዚህም መሠረት 
ሚኒስቴሩ በአዋጅ በተሰጠው ስልጣን የስፖርት 
ማዘውተሪያ ስፍራዎች ግንባታ የሚመሩበት የአፈጻጸም 
መመሪያ እስካሁን ያለመዘጋጀቱን ቋሚ ኮሚቴው 
ጠቁሟል፡፡ ሚኒስቴሩም ከዚህ ጋር በተያያዘ ከዚህ 
ቀደም የነበረውን የስፖርት ማዘውተሪያ ስፍራዎች 
አዋጅ መነሻ በማድረግ የስታዲየሞችን ደረጃ ለመለየት 
ሰነድ በማዘጋጀት መመሪያውን ለማውጣት እንቅስቃሴ 
ሲያደርግ መቆየቱን አስረድቷል፡፡ ነገር ግን ከደረጃዎች 
ጋር በተያያዘ ሚኒስቴሩ በራሱ የመወሰን ኃላፊነት 
የሌለው መሆኑና የሚመለከተው ደረጃዎች ባለስልጣን 

መስሪያ ቤትን ቢሆንም በጉዳዩ ላይ የሚወስን 
ቦርድ ያልተቋቋመለት በመሆኑ እስካሁን መዘግየቱ 
ተመልክቷል፡፡ 

ከግንባታው ጋር በተያያዘ አስቀድሞ ሊሠራባቸው 
የሚገባቸው  የቅድመ አዋጭነት ጥናትና ሊያሟላ 
የሚገባቸው ነገሮችም በዝርዝር አለመቅረባቸውና 
ወቅታዊ አለመደረጋቸውንም ቋሚ ኮሚቴው 
ጠቁሟል፡፡ ነገር ግን ሚኒስቴሩ በአዲስ መልክ በቅርቡ 
በመዋቀሩ እንዲሁም አመራሮቹ አዳዲስ በመሆናቸው 
በኦዲት ግኝቱ ዙሪያ የተጠናቀረ ዝግጅት በማድረግ 
በቀጣይ እንዲያቀርብ በቋሚ ኮሚቴው አቅጣጫ 
ተሰጥቷል፡፡ 

ከቋሚ ኮሚቴው ጋር በነበረው ውይይትም 
ሚኒስቴሩ የስታዲየሙ ግንባታ እንዳይፋጠንና 
በተያዘለት የጊዜ ገደብ መሠረት እንዳይካሄድ መሰናክል 
የሆኑበትን ጉዳዮች አመላክቷል፡፡ የኢፌዴሪ ባህልና 
ስፖርት ሚኒስቴር የስፖርት ዘርፍ ሚኒስትር ዴኤታ 
አምባሳደር መስፍን ቸርነት፤ በዚህ ወቅት በአገሪቷ 
ደረጃቸውን የሚያሟሉ ስታዲየሞች አለመኖር ከፍተኛ 
ችግር መሆኑን ገልጸዋል፡፡ ግንባታው እስካሁን ከ8 
ቢሊዮን ብር በላይ ወጪ የተደረገበት ሲሆን፤ ይህም 
ከታላቁ የህዳሴ ግድብ በመቀጠል ከፍተኛ ወጪ 
የሚደረግበት ግዙፍ ፕሮጀክት ያደርገዋል፡፡ ይሁንና 
ከክፍያና የውጭ ምንዛሬ ጋር በተያያዘ ከፍተኛ ችግር 
እንደገጠመው ጠቁመዋል፡፡ 

ለግንባታው የሚውሉ ቁሳቁሶችን ከውጭ ማስገባት 
የግድ ሲሆን፤ ለዚህም የውጭ ምንዛሬ ማግኘት አስፈላጊ 
ነው፡፡ ከዚህ ባለፈ ግንባታውን እያከናወነ የሚገኘው 
ተቋራጭ ክፍያ የሚፈጸመው በብር እና በዶላር ሲሆን፤ 
እስካሁን የውጭ ምንዛሬ ክፍያው አልተከናወነም፡፡ 
ይህ በዚህ እንዳለም ተቋራጩ ተጨማሪ የዋጋ ማሻሻያ 
ጥያቄ አንስቷል፡፡ በመሆኑም ለጉዳዩ እልባት ለመስጠት 
የፖለቲካ ውሳኔ ማግኘት የግድ መሆኑን ሚኒስትር 
ዴኤታው አሳስበዋል፡፡ 

ይህም ብቻ ሳይሆን የስታዲየም ግንባታው 
በሚከናወንበት ስፍራ ላይ ከነበሩት ነዋሪዎች ጋር 
በተያያዘ እስካሁንም መፍትሄ ያላገኘ ችግር መኖሩ 
ተመላክቷል፡፡ ይኸውም በስፍራው ላይ የሚገኘው 
የእምነት ስፍራ ተለዋጭ ቦታዎችን በመስጠት እንዲነሳ 
ቢደረግም ተግባራዊ ሊደረግ አልቻለም፡፡ በዚህም 
ላይ ከቦሌ ክፍለ ከተማ አልፎ ከአዲስ አበባ ከተማ 
አስተዳደር ጋር በተለያዩ ጊዜያት ንግግር ቢደረግም 
አሁንም ድረስ ለውጥ ባለመኖሩ ቋሚ ኮሚቴው 
በቀረቡት ጉዳዮች ላይ እገዛ እንዲያደርግ ሚኒስትሩ 
ሃሳቡን አንጸባርቀዋል፡፡    

ስፖርት

የጨረታ ማስታወቂያ
የጨረታ ቁጥር አ/ከ/ክ/ከ/ኮ/ጽ/ቤት/ም/ቡ/025/2014

የአዲስ ከተማ ክፍለ ከተማ ኮንስትራክሽን ጽ/ቤት ሊያሰራ ላቀዳቸው የተለያዩ ግንባታዎች 
ማማከር ስራ በጥቃቅንና አነስተኛ ማህበራት (Design Modification, Site 
supervision & Contract Administration) በግልጽ ጨረታ አወዳድሮ 
ማሰራት ይፈልጋል፡፡

1. ተጫራቾች ለስራው ህጋዊ ንግድ ፈቃድ እና ምዝገባ ፈቃድ ኖሯቸው የ2014 ዓ.ም. 
ያሳደሱ እና የዘመኑን ግብር የከፈሉ እንዲሁም ክሊራንስ ማቅረብ የሚችሉ ፣ 
የተጨማሪ እሴት ታክስ እና ቲን ነምበር ምስክር ወረቀት ያላቸው፣ የደረጃ እድገት 
ማሳወቂያ ሰርተፊኬት ያላቸው፣ የአዲስ አበባ ከተማ አስተዳደር ኮንስትራክሽን ቢሮ 
አጭር ምዝገባ ያደረጉና የ2014 ዓ.ም ያሳደሱ እና አቅራቢነት ምዝገባ የተመዘገቡ 
አማካሪ ማህበራት መሆን ይጠበቅባቸዋል ተጫራቾች ዋናውንና ኮፒ ይዘው 
መቅረብ ይኖርባቸዋል፡፡

2. ከላይ በተጠቀሰው በግልጽ ጨረታ ላይ መሳተፍ የሚፈልጉ ተጫራቾች
•	 ሎት 1 (የዋና ስራ አስፈፃሚ አማካሪ ጽ/ቤት አጥር ግንባታና ቢሮ ፓርትሽን ማማከር 

ስራ) ደረጃቸው ልዩ አማካሪ ኢንተርፕራይዝ አንድ መሆን ይኖርባቸዋል፡፡
•	 ሎት2 (ሻውል ደማ መጀመሪያ ደረጃ ት/ቤት የድግፍ ግንብ ግንባታ ማማከር ስራ) 

ደረጃቸው ልዩ አማካሪ ኢንተርፕራይዝ አንድ መሆን ይኖርባቸዋል፡፡
•	 ሎት 3 (ፈለገ ብርሃን መጀመሪያ ደረጃ ት/ቤት አጥር ግንባታ ማማከር ስራና 

ፊታውራሪ ሀብተጊዮርጊስ ዲነግዴ ቁጥር 2 አፀደ ህፃናት የቴራዞ ስራ ማማከር ስራ) 
ደረጃቸው ልዩ አማካሪ ኢንተርፕሪዝ አንድ መሆን ይኖርባቸዋል፡፡

3. ተጫራቾች የጨረታ ሰነዱን በአዲስ ከተማ ክፍለ ከተማ አስተዳደር ህንፃ 4ተኛ ፎቅ 
ዲዛይንና ግንባታ ስራዎች ጽ/ቤት ምህንድስና ግገር ቡድን ስልክ ቁጥር 011-8-27-
93-24 ድረስ በመምጣት ይህ ጋዜጣ ከወጣበት ቀን ጀምሮ ለተከታታይ 10 (አስር) 
የስራ ቀናት በመቅረብ በነፃ የጨረታ ሰነድ መውሰድ ይኖርባቸዋል፡፡

4. በጨረታ ሰነድ መመሪያ በሚያዘው መሰረት ሰነዶችን ማዘጋጀት በጨረታ ሰነድ ITO 
4.7 መሰረት መሟላት ያለባቸው ሰነድ እና ኣንድ ኦርጂናል ፋይንናሻል ሰነድ እና 
ሁለት ፋይናንሻል ኮፒ ማቅረብ ይገባል፡፡

5. ተጫራቾች የጨረታውን ሰነድ በመሙላትና በሰም በማሸግ የጨረታ መመሪያ 

በሚያዘው መሰረት ከዋናው ሰነድ በተጨማሪ ፋይናንሻል ሰነድ ሁለት ኮፒ እንዲኖረው 
በማድረግ ከላይ በተጠቀሰው ቢሮ በአዲስ ከተማ ክፍለ ከተማ አስተዳደር ህንፃ 4ተኛ 
ፎቅ ዲዛይንና ግንባታ ስራዎች ጽ/ቤት ምህንድስና ግዢ ቡድን በሚገኘው የጨረታ 
ሳጥን በ11 (አስራ አንደኛው) ቀን እስከ ጠዋት 4፡30 ሰዓት ባለው ጊዜ የጨረታ 
ሰነዱን ፋይናንሻል ሰነድ financial proposal / እና በጨረታ ሰነድ ITC 4.7 መሰረት 
መሟላት ያለባቸው ሰነድ ብቻ ማስገባት ይኖርባቸዋል። በዚሁ ቀን ከጠዋቱ 5፡00 
ሰዓት ላይ በጨረታ ሰነድ ITC 4.7 መሰረት መሟላት ያለባቸው ሰነድ እና ፋይናንሻል 
ሰነድ /financial proposal / በአዲስ ከተማ ክፍለ ከተማ አስተዳደር ህንፃ 4ተኛ ፎቅ 
ዲዛይንና ግንባታ ስራዎች ጽ/ቤት ምህንድስና ግዢ ቡድን ተጫራቾች ወይም ህጋዊ 
ወኪሎቻቸው በተገኙበት ይከፈታል፡፡

6. ከዚህ ቀደም ምንም ዓይነት ውል ያላቋረጡ፣ የግንባታ ጥራት ላይ ችግር ስም 
ዝርዝራቸው ያልተያዘ እና የግንባታ ክፍያ ላይ የኦዲት ግኝት ያልተገኘበት መሆኑን 
የሚያስረዳ ደብዳቤ ማቅረብ ይጠበቅባቸዋል።

7. ከላይ በዝርዝር የተጠቀሱት ችግሮች የተገኘበት ተወዳድሮ ቢገኝ ያለምንም ቅድመ 
ሁኔታ ከጨረታው ይሰረዛል።

8. ተጫራቾች የጨረታ ማስከበሪያ ዋስትና (BID BOND or BID SECURITY) 
ከተደራጁበት ወረዳ ጨረታው በሚገባበት ቀን ተጽፎ ደብዳቤ ማቅረብ ይኖርባቸዋል።

9. ከአንድ ሎት ሰነድ በላይ መወዳደር ከተወዳዳሪነት ያሰርዛል ፡፡በተጨማሪም  ተጫራቾች  
ሞልተው ያስገቡት ሰነድ በሁሉም ገፆች ላይ ማህተም እና ፊርማ አለማድረግ ፣ የስራ 
ዝርዝር ዋጋ (Rate) ላይ ሞልተው ያስገቡት ሰነድ እና ስርዝ ድልዝ ካለ ፣ ዋጋ (Rate) 
ያልተሞላለት የስራ ዝርዝር እንዲሁም የስራ ዝርዝር ዋጋ (Rate) ላይ ፍሉድ መጠቀም 
ከተወዳዳሪነት ያሰርዛል ::

10. የበለጠ ማብራሪያ ካስፈለገ በክፍለ ከተማው ኮንስትራክሽን ት/ቤት የምህንድስና ግዥ 
ቡድን በአካል በመቅረብ መረዳት ይቻላል ፡፡

11. ጽ/ቤቱ የተሻለ አማራጭ ካገኘ ጨረታውን ሙሉ በሙሉ ወይም በከፊል የመሰረዝ 
መብቱ የተጠበቀ ነው ::

አድራሻ ፡- መድሃኒያለም መሰናዶ ት/ቤት አካባቢ ራስ ኃይሉ ስፖርት ማዕከል ጎን 
በሚገኘው የክፍለ ከተማው ህንፃ 4ኛ ፎቅ ላይ መሆኑን እንገልጻለን፡፡

የአዲስ ከተማ ክፍለ ከተማ ኮንስትራክሽን ጽ/ቤት

ቋሚ ኮሚቴው ግዙፉን ብሔራዊ  ስታዲየም ጎበኘ

የተወካዮች ምክርቤት አባላት ከባህል እና ቱሪዝም ጋር በብሔራዊ እስቴድየም የተደረገ ጉብኝት፤

